
ЧУН ХӖЛХЕМӖ

Паян эпир Ольга Александровна Архипова сӑвӑҫ 
пултарулӑхӗ пирки сӑмах хускатӑпӑр. Мӗншӗн? Мӗншӗн 
тесен вӑл нумаях та пулмасть тӑхӑр вунпӗр ҫул тултарчӗ. 
Ҫавна май унӑн сӑввисем хаҫатсенче, журналсенче 
пичетленчӗҫ, эфира тухрӗҫ, тӑванӗсем, ачисем тӑрӑшнипе 
ятарлӑ кӗнеке те кун ҫути курчӗ. Ҫапла майпа хӑй ӗмӗрӗнче 
нумай ҫул хушши ачасене чӑваш чӗлхипе литератури 
вӗрентсе пурӑннӑ паллӑ учительница ячӗ чӑвашлӑх 
юхӑмӗнче ҫӗнӗ пусӑма ҫӗкленчӗ. Эппин, хисеплӗ вула- 
кансемӗр, Ульха аппамӑрӑн пархатарлӑ ӗҫӗ-хӗлӗ ҫинчен 
кӗскен калаҫса илни пурсӑмӑра та усӑ кӑна кӳрӗ.

Ольга Александровна Ҫӗмӗрле районӗнчи Юманай ялӗнче 
пурӑнать. Халӗ ӗнтӗ тивӗҫлӗ канура вӑл, апла пулин те тӑван 
литература ӗҫӗнчен пӑрӑнмасть. Тавра пӗлӳ туртӑмӗ ӑна мӗн 
ҫамрӑкранпах хытӑ интереслентернӗ, ҫавна май чӑваш чӗлхи,

халӑхӑмӑр аваллӑхӗ пирки вӑл сахал мар статья ҫырнӑ, тӗрлӗ 
кӑларӑмра пичетленӗ. Чӑваш чӗлхипе литератури тесен 
вара, вӗсене Ульха аппа хӑйӗн тӗп ӗҫӗ вырӑннех хурать, ма 
тесен мӗн ӗмӗр тӑршшӗпех шкулта ачасене вӗрентнӗ. Мӗнле 
килӗштӗр-ха ырӑ чун ҫав сӑваплӑ ӗҫрен пӑрӑнма?

Ҫураласса Ольга Александровна Красноармейски 
районӗнчи Тусай ялӗнче ҫуралнӑ. Уписен тӑрӑхӗнче Тусай 
паллӑ ял шутланать. Ахальтен мар Василий Каховский 
профессор ку вырӑнта хӑйӗн студенчӗсемпе пӗр хут кӑна мар 
археологи экспедицийӗсем ирттернӗ, мӗншӗн тесен Тусай 
ҫӗрӗ авалхи пурнӑҫӑн чылай ыйтӑвне татса парас ӗҫре 
уҫӑмлӑх кӳнӗ. Ольга Архипова, тӑван чӗлхемӗре чунтан 
юратаканскер, вунӑ класс пӗтернӗ хыҫҫӑн И.Я. Яковлев 
ячӗллӗ педагогика институчӗн филологи уйрӑмне вӗренме 
кӗрет. Василий Егоров, Семен Горский, Михаил Сироткин пек 
паллӑ учёнӑйсем патӗнче хамӑр чӗлхепе литература 
уйрӑмлӑхӑсене чунне парса алла илет. Унпа пӗрле 
вӗренекенсем хушшинче мӗнле маттур студентсем пулнӑ-ха 
тата: кайран паллӑ чӗлхеҫе тухнӑ Анатолий Горшков, 
Александр Галкин поэт, Зоя Нестерова ҫыравҫӑ, Аркадий 
Малов куҫаруҫӑ, драматург... Унашкал хавхалануллӑ сывлӑш 
такама та ҫунатлантарса ярӗ.

Тӑван чӗлхем!Тасахӗлхем 
Парсам пӑлхавлӑ чунӑма.
Пар чӑнлӑх, савӑнӑҫ, илем,
Пар ирӗк -  ҫутӑрах ҫунма, - 

ҫапла каланӑччӗ тӑван чӗлхе пӗлтерӗшӗ пирки пирӗн 
чаплӑ поэтӑмӑр Митта Ваҫлейӗ. Чӑнах та, пурнӑҫра чӑнлӑх 
патне туртӑнасси те, шӑпамӑр мӗн пӳрнине туллин ӑнланса 
илесси те, ун патне ҫул хывасси те тӑван чӗлхерен питӗ нумай 
килет. Ҫакна Юманай шкулӗнче Ольга Александровна 
патӗнче вӗреннӗ Леонид Волковпа Станислав Иванов та, 
Николай Дмитриевпа Николай Алексеев та, Клара Осокинӑпа 
Михаил Максимов, Олег Кульевпа Георгий Иваничев та ха- 
васпах ҫирӗплетме пултараҫҫӗ, мӗншӗн тесен пурнӑҫӑмӑрта

ҫутта тӗттӗмрен, ырра усалтан уйӑрса илес пархатар чи 
малтан чӗлхе урлӑ килет. Ҫавӑнпа тав тӑваҫҫӗ те Ольга 
Александровнӑна унӑн вӗренекенӗсем. Ачасем кӑна мар, 
вӗсен ашшӗ-амӑшӗ те чӗререн хисеплет Ульха аппамӑра. 
Калӑпӑр, учительница клубри концертра Петӗр Хусанкайӑн 
«Тури Вылта туй сикет», «Таня» поэмисене чун ҫӳҫенмелли 
хавхаланупа пӑхмасӑр каласа пани хӑех мӗнле тыткӑна илет, 
кашни итлекене хӑй ҫине тепӗр хут тарӑннӑн та тишкерӳллӗн 
пӑхма хистет. Ҫакӑ мар-и-ха ӗнтӗ шурӑпа хура тӗссене пӗр- 
пӗринчен уйӑрса илме вӗрентекен хӑват?

Шӑпах ҫав хӑват асамлӑхӗ сӑвӑ тӗнчине ҫавӑтса кӗнӗ те 
ӗнтӗ Ольга Александровнӑна. Сӑмах хӗлхемӗ алла калем 
тыттарать, чуна ҫӗнӗ шухӑшпа ҫунатлантарать. Ҫав ҫу- 
натлӑха, хавхаланӑва куратпӑр та эпир унӑн сӑввисенче. 
Тавтапуҫ сана, Ульха аппамӑр. Хӑванпа пӗрлех мӑшӑрна, 
Юманай шкулӗн директорӗ пулнӑ Севастиан Архипов 
ҫӗнтерӳҫӗ салтака, ачусене, мӑнукусене куратпӑр эпир, 
Юманайри тата Тусайри тӑванусене те пуҫ тайса чыслатпӑр.

Кӗске сӑмаха ҫак сунӑмпа вӗҫлер пуль. Чӑваш литера- 
туринче тӑхӑрвунӑ ҫулран иртекенсем сахал мар пулчӗҫ. 
Калӑпӑр, Ваҫлей Давыдов-Анатри, Иван Вашки... Тӑвай хӗрӗ 
Валентина Элпи вара пире ҫӗр те икӗ ҫула ҫитсе ырӑ тӗслӗх 
кӑтартрӗ. Санӑн та ҫав шая ҫитмелли майсем пур. Ҫӳл тӳпе те 
пиллет, тӑван халӑх та ырлӑх-сывлӑх сунать. Эппин, малалла, 
Ульха аппа!

Юрий СЕМЕНТЕР, 
ентешӳ, Трак Ен халӑхӗн ывӑлӗ

КУҪҪА ИАХЕН ЫРА ТЕСЛЕХЕ

Архипова (Александрова) Ольга Александровна 1929 
ҫулхи авӑн уйӑхӗн 12-мӗшӗнче Чӑваш Республикин Красно- 
армейски районӗнчи Тусай ялӗнче ҫуралнӑ. Тусай ялӗ Трак 
тӑрӑхӗнчи паллӑ ялсенчен пӗри шутланать. Чӑвашсен пин- 
пин ялӗнчен пӗри вӑл. Авалхи ватӑ ял. Упи паттӑр йӑхӗнчи 
ҫынсем чӑвашсен ҫӗнӗ ҫӗрти пурнӑҫӗнчи несӗлӗмӗрсен 
пархатарлӑ йӑли-йӗркине аталантарасинче нумай вӑй хунӑ, 
паллӑ йӗр хӑварнӑ. Ҫак ырӑ тӗслӗхсем Тусай ялӗнчен тухнӑ 
ӑрури ҫынсен пурнӑҫӗнче те туллин палӑраҫҫӗ. Филологи 
наукисен докторӗ Николай Петров профессор, Чӑваш 
Республикин тава тивӗҫлӗ агрономӗ Александр Ефимов, 
халӑх ӗҫӗ-хӗлӗн ырми-канми йӗркелуҫи Михаил Прохоров 
тата ыттисем те ырӑ ятпа Тусай ялӗн историйӗнче ылтӑн сас 
паллипе ҫырӑнса юлнӑ. Вӗсен йышӗнчи пысӑк чыса тата 
хисепе тивӗҫлӗ Ольга Архипова та Тусайпа Юманай хутлӑ-

хӗнчи ҫынсен темиҫе усӗмне чӑваш чӗлхине вӗрентессинче 
пӗтӗм пурнӑҫне хывнӑ, пархатарлӑ ӗҫре чӑвашлӑх сывлӑшне 
сиплӗх курес енӗпе пысӑк утӑмсем тунӑ.

«Мӗн ырри Куҫҫан...»
Тусайра ултҫӗр ҫул ытла ӗнтӗ чӑваш халӑхӗн йӑх тымарӗ 

аталанса сарӑлать. Сӗм авал кашни ҫемьен йӑх-ӑру ячӗ 
пулнӑ, вӑл ӗмӗрсем иртнӗҫем ламран лама куҫса ӑрӑвӑн ырӑ 
енӗсене аталанма-ҫирӗпленме пулӑшнӑ. Кӗнеке авторӗн 
аслӑ ӑру-несӗлӗн кӑк ячӗ Куҫҫа пулнӑ. Несӗлсен ҫӗрӗ те, улӑх- 
ҫаранӗ те, выльӑх-чӗрлӗхӗ те сахал мар пулнӑ. Ҫерем ҫӗтнӗ, 
тырӑ акнӑ, кӗтӗвӗ-кӗтӗвӗпе выльӑх-чӗрлӗх усранӑ. Куҫҫа 
ратнисем анлӑ тавракурамлӑ, ӑс-тӑнлӑ, ӗҫчен, вӑйлӑ та 
тӗреклӗ пурӑнакан, вырӑс культурипе чӑваш халӑхӗн авалхи 
йӑли-йӗркине тытса пыракан ҫынсем пулнӑ. Суту-илӳ тунӑ, 
пысӑк тупӑшлӑ ӗҫсем туса пурлӑхне ӳстерме, укҫа тума пӗлнӗ. 
Нумайӑшӗ хутла, вырӑсла калаҫма пӗлнӗ, шӳтлеме юратнӑ, 
юрра-ташша кӑмӑлланӑ. Вӗсенчен нумайӑшӗ тӗрлӗ музыка 
инструменчӗсемпе каланӑ.

Александровсем - Раҫҫейӗн 
шанчӑклӑ ывӑлӗсем, паттӑрӗсем

Аслӑ ӑру-несӗлсен арӗсем - Раҫҫейӗн шанчӑклӑ ывӑлӗсем, 
паттӑрӗсем. Вырӑс халӑхӗн тӗрлӗ истори тапхӑрӗнче нумай 
вӑрҫӑра хаяррӑн ҫапӑҫса Тӑван ҫӗршыва хӳтӗленӗ. 
Ҫӗршывӑн шанӑҫлӑ хуралҫи-сыхлавҫисем пулса тӑнӑ. Тӑван 
ҫӗршыва чун-чӗререн юратнӑ, ӑна парӑннӑ ҫынсем пулнӑ. 
Тӑван халӑхпа, ял-йышпа яланах пӗрле пурӑннӑ, вӗсемпе пӗр 
сывлӑшпа сывланӑ, пурнӑҫ пулӑмӗсене те тӑван халӑх 
куҫӗпех виҫсе хакланӑ. Нихӑҫан та чапшӑн, сумлӑ ятшӑн 
ҫунман. Тӑван ҫӗршывшӑн вӑй-халне шеллемесӗр ӗҫленӗ. 
Ҫавна май тӗп-несӗлсем ачисене те тӗрӗс воспитани парса 
ҫитӗнтерме тӑрӑш нӑ. Тен, ҫавӑнпа та иртнӗ ӗмӗр 
пуҫламӑшӗнче Тусайра ҫуралса ӳсне сумлӑ ватӑ Энтип мучи: 
«Ыр хунавлӑ, ятлӑ йӑх. Мӗн ырри Куҫҫан», - тенӗ.

Александр 
Александрович 

Александров 
Иккӗмӗш Микулай 
патша ҫарӗн аслӑ 
унтер-офицерӗ, 
Пӗрремӗш тӗнче 
вӑрҫин Георгий 

хӗресӗн IV степенӗн 
кавалерӗ, икӗ 

революци салтакӗ, 
Граждан вӑрҫин 

Хӗрлӗ Ҫар 
командирӗ, 1914 ҫ.

Владимир 
Александрович 

Александров 
ҫӗнтерӳҫӗ салтак, 

сержант, командир, 
Тӑван ҫӗршывӑн 
Аслӑ вӑрҫин тата 

вӗрентӳпе ӗҫ 
ветеранӗ.

Сӑн ӳкерчӗре: 
Великобритани, 

АПШ,СССР 
правительствисен 

пуҫлӑхӗсен 
Потсдамри 

конференцине 
сыхланӑ вӑхӑт, 

Германи, Потсдам, 
1945 ҫ.

Александр 
Евстафьевич 
Александров 

ҫарти аслӑ 
командир, 
полковник, 

Казахстанри 
Шалти Ӗҫсен 

министерствин 
инженер службин 
Тӗп управленийӗн 

ертӳҫи, 1990 ҫ.

Энциклопедире - Куҫҫа йӑхӗнчен тухнӑ ҫыннсем
Красноармейски районӗн энциклопедийӗнче Куҫҫа йӑхӗн- 

чен тухнӑ ҫичӗ ҫыннӑн кӗске биографийӗпе те паллашма май

пур: Михайлов Александр Ефимович, (1905-1983), Ольга аш- 
шӗн иккӗмӗш сыпӑкри тӑванӗ, карап ӑсти, инженер-конструк- 
тор, техника наукисен докторӗ; Александров Александр Алек- 
сандрович, (1888-1989), Ольга ашшӗ, икӗ самана ҫынни, тӗрлӗ 
хуҫалӑхсенче яваплӑ вырӑнсенче ӗҫленӗ; Александров 
Владимир Александрович, (1926-2012), Ольга пиччӗшӗ, учи- 
тель, музыкант, Тӑван ҫӗршывӑн Аслӑ вӑрҫин тата педагогика 
ветеранӗ; Александрова (Архипова) Ольга Александровна, 
(1929), фольклорист, чӑваш чӗлхипе литератури учителӗ, ӗҫпе 
вӗрентӳ ветеранӗ; Егоров Анатолий Егорович, (1937), Ольга 
ашшӗ енчи тӑванӗ, Чӑваш Республикин ял хуҫалӑхӗн тава 
тивӗҫлӗ ӗҫченӗ; Григорьев Ливий Григорьевич, (1941), Ольга 
ашшӗ енчи тӑванӗ, «Досаево» хуҫалӑхӑн тӗп инженерӗ пулнӑ, 
Чӑваш Республикин тава тивӗҫлӗ механизаторӗ; Александров 
Александр Евстафьевич, (1949-1994), Ольга пиччӗшӗн 
Евстафий Александровичӑн ывӑлӗ, полковник; Архипова 
Вера Севастьяновна, (1962), Ольга хӗрӗ, культура ӗҫченӗ, 
Чӑваш наци конгресӗн культура комитечӗн ертӳҫи, Чӑваш 
наци библиотекин тӗп специалисчӗ, Раҫҫей Федерацийӗн 
журналисчӗсен пӗрлӗхӗн пайташӗ, Нестер Янкас, Алексей 
Талвир, И.Я. Яковлев ячӗллӗ премисен лауреачӗ.

Аслашшӗ Михаил Кузьмич Кузьмин
Улькан аслашшӗ, Михаил Кузьмич Кузьмин, тулли те 

ҫителӗклӗ, тӗреклӗ пурнӑҫпа пурӑнакан ҫын пулнӑ. Ӗҫ-пуҫа 
пӗлсе йӗркеленипе, тӑрӑшса ӗҫленипе пурлӑхӗ, ҫурчӗ-йӗрӗ, 
выльӑх-чӗрлӗхӗ, ҫи-пуҫӗ, ӗҫ хатӗрӗ ҫителӗклех пулнӑ. Ӗҫҫи 
вӑхӑтӗнче ал ҫитменрен ҫынна тара тытнӑ, хуҫалӑхне пӗлсе 
ертсе пынӑ. Питӗ ӑслӑ ҫын пулнӑ, вырӑсла япӑх мар калаҫнӑ. 
Михаил Кузьмич 84 ҫула ҫитиччен пурӑннӑ. Аслашшӗпе 
асламӑшӗ чӑваш тата вырӑс йӑли-йӗркисене ҫирӗп тытса 
пынӑ, юрра-ташша ӑста ҫынсем пулнӑ. Каннӑ вӑхӑтра та, ӗҫкӗ- 
ҫикӗре те юрӑ пуҫласа халӑха хавхалантарнӑ. Ачасене лайӑх 
воспитани парса ҫитӗнтернӗ, хутла вӗрентме пултарнӑ.

Ашшӗ Александр Александров -  икӗ самана ҫынни

Александров Александр Александрович -  Тӑван ҫӗршывӑн
паттӑр салтакӗ, тӗрлӗ хуҫалӑхра яваплӑ вырӑнсенче

ӗҫленӗ.

Улькан ашшӗ те, Александр Александрович Александров 
(1888-1989) Куҫҫа йӑх-несӗлӗнчен, пысӑк та тӗреклӗ 
ратнерен тухнӑ. Ялта ӑна ватти-вӗтти Куҫҫа мучи е Куҫҫа 
Елексантӑрӗ тесе чӗннӗ. Унӑн кун-ҫулӗ ҫӗршыв пурнӑҫӗпе 
тачӑ ҫыхӑннӑ.

Александр Александров -  Тӑван ҫӗршывӑн хастар-сатур 
ӗҫченӗ, хуралҫи-сыхлавҫи тата хӑрушла-синкерлӗ вӑхӑтне- 
асапне тӳссе ҫӗнтернӗ паттӑрӗ, патриочӗ. Тӑван ҫӗршывӑн 
шанчӑклӑ ывӑлӗ, пӗтӗмлетсе каласан, икӗ самана салтакӗ 
вӑл. Иккӗмӗш Микулай патша ҫарӗн аслӑ унтер-офицерӗ, 
Пӗрремӗш тӗнче вӑрҫин Георгий хӗресӗн IV степенӗн 
кавалерӗ, февральти буржуаллӑ демократи тата 1917 ҫулти 
Октябрьти социализмлӑ аслӑ революцисен салтакӗ, Граждан 
вӑрҫинче Хӗрлӗ Ҫар командирӗ пулнӑ.

Александр Александрович Александров ял хуҫалӑха 
аталантарас енӗпе ӗҫлеме, пурӑнма ҫуралнӑ ҫынсенчен пӗри. 
Вӑл пур енлӗ аталаннӑ ҫын, пултаруллӑ йӗркелӳҫӗ пулнӑ.

Ӗҫченлӗхӗпе палӑрса тӑнӑ, хӑйӗнчен тата хӑйне пӑханса 
тӑракан ҫынсенчен ҫирӗп ыйтнӑ, ҫынна куҫран калама 
тӑрӑшнӑ. Тусайсен аса илӗвӗсем тӑрӑх, вӑл питех те аван 
пуплевҫӗ пулнӑ. Халӑхпа пултаруллӑ, ӑнлануллӑ калаҫма 
пултарнӑ. Унӑн анлӑ тавракурамӗ пурне те тӗлӗнтернӗ. «Ыр ут 
хыҫҫӑн пин ут шыв ӗҫет тесе», - ахальтен каламан халӑх. Ватӑ 
салтак 1926-1929 ҫулсенче ял совет председателӗнче, уй-хир 
бригадирӗнче, район больницин хуҫалӑх заведующийӗнче 
ӗҫленӗ, Аслӑ тӗнче вӑрҫи пуҫлансан Тусай ялӗн «Чутай» 
колхозне пиллӗк ҫул хушши ертсе пынӑ. Вӑрҫӑ хыҫҫӑн 
районти ҫул-йӗр пайӗнче счетоводра (бухгалтер-экономист), 
тӑван хуҫалӑхра бригадирта тӑрӑшнӑ.

Ҫав тери ҫыпӑҫуллӑ, ылтӑн алӑллӑ пулнипе палӑрнӑ Улька 
ашшӗ. Ӑста столяр та, платник та, каменщик та, слесарь та, 
токарь те пулнӑ. Кил-йыш, колхоз валли чӳрече кӑшкарӗсем, 
ут хатӗрӗсем, йывӑҫ кӗреплесем, матиксем туса панӑ, урапа- 
ҫуна юсанӑ. Платник ӗҫӗсӗр пуҫне катка-пичке, уйран ҫӳпҫи, 
чӗрессем тума пӗлнӗ. Тимӗр-тӑмӑрпа ӗҫлеме те маҫтӑр 
пулнӑ. Шуҫ тимӗрпе пӳрт тӑррисене витме, вӗсене сӑрлама 
ӑста пулнӑ. Ҫӑм аттине те хӑех йӑваланӑ, лашасене те хӑй 
ӑсталанӑ такансемпе таканланӑ. Кӑмака тӑвакан паллӑ 
маҫтӑр та пулнӑ. Тытнӑ ӗҫе тирпейлӗ те тӗплӗ тунӑ. Кӗнеке 
унӑн пурнӑҫӗнче питӗ пысӑк вырӑн йышӑннӑ. Хаҫат-журнал та 
нумай ҫырӑнса илнӗ вӑл. 100 ҫултан иртсен те классика 
литературине тимлесех шӗкӗлтенӗ сумлӑ ватӑ.

Ҫирӗп чун-чӗреллӗ Александр Александров тӑван 
ачисемшӗн те, чӑваш халӑхӗшӗн те ырӑ тӗслӗх пулнӑ. Хаяр 
самана вылявӗ сывлӑхне хавшатса хӑварнӑ пулин те чун 
илемлӗхӗпе кӑмӑл сипетне хуҫайман - питех те кӑмӑллӑ, ялан 
шӳтлеме юратакан, черчен ҫын пулнӑ вӑл. Ҫирӗп ӑс-тӑнпа 
пурӑнакан Александр Александровичӑн чун пуянлӑхӗ ҫамрӑк 
ӑрӑва та ӑшӑтса тӑнӑ, ыттисене те хӗмлентернӗ. Ҫынсем вӑл 
шалтан асамлӑ ҫутӑпа хӗмленсе тӑнине чунпа туйнӑ. 
Тӗрӗслӗхшӗн чунне пама хатӗр ҫын пулнӑ вӑл. Александр 
Александрович ачисене те тӳрӗ чунлӑ ҫынсем пулма,

чӑнлӑхпа тӗрӗслӗхе хака хума вӗрентнӗ. Сахал мар пулӑшу 
ыйтакана йывӑрлӑхран хӑтарса хӑварнӑ вӑл, вӑйсӑррисене 
кӳрентересрен хӳтелеме тӑрӑшнӑ. Ҫынсемпе яланах пӗр 
чӗлхе тупма пултарнӑшӑн, уҫӑ кӑмӑллӑ, калаҫма, шӳтлеме 
юратнӑшӑн ӑна таврари халӑх хисепленӗ.

Юрӑ-кӗвӗ ӑсталӑхне алла илнӗ А.А. Александров хут 
купӑсҫӑ пулнӑ, балалайка калама, юрлама тата ӑста ташлама 
пӗлнӗ. Вӑл ял ҫыннисене музыка инструменчӗсем каласа 
ӗҫкӗ-ҫикӗсенче, туйсенче, салтака каякансене тата ытти ҫӗрте 
юрлаттарса-ташлаттарса савӑнтарнӑ. Халӑх юррисене те 
нумай пӗлнӗ, тус-тӑванпа, ял-йышпа пӗрле пуҫтарӑнсан юрра 
хӑй малтан тӑсса янӑ. Ҫавӑн пек ҫӗмӗрттерсех 101 ҫул ытла 
пурӑннӑ мухтава тивӗҫлӗ Куҫҫа мучи.

Амӑшӗ Васильева Фекла Васильевна

Васильева Фекла Васильевна -  Васнар хӗрӗ, 
Пӑрчӑкан тата Хӗвекле ятпа ҫӳренӗ.

Улька амӑшӗ, Васильева Фекла Васильевна (1889-1954), 
хӑйне ҫут ҫанталӑк пилленӗ ӗмӗрне тертлӗ те пархатарлӑ 
ҫулпа утса тухнӑ. Ялти ятлӑ-сумлӑ ҫын пулнӑ, нумай ачаллӑ 
кил-йыша ҫирӗп алӑра тытса тӑнӑ. Мӗн пӗчӗкрен Пӑрчӑкан 
ятпа ҫӳренӗ. Хӗвекле ялти ытти хӗрарӑм пекех хут вӗренмен,

сас палли палламан. Тӑрӑшуллӑ пулнипе, сӑпайлӑ та тимлӗ, 
ачашлӑхӗпе тата ырӑ кӑмӑлӗпе уйрӑлса тӑнӑ.

Нумай чӑваш хӗрарӑмӗн пурнӑҫӗ ҫӑмӑл пулман вӑл 
вӑхӑтра. Саманасем ахӑрнӑ вӑхӑтра Хӗвеклен иккӗмӗш 
Николай патша ҫарӗн аслӑ унтер-офицерӑн мӑшӑрӗ те, 
пӗрремӗш тӗнче вӑрҫин, икӗ революци салтакӗн тата Хӗрлӗ 
Ҫар командирӗн арӑмӗ те пулма тивнӗ. Вӑй-халӗ вӗри ҫӑл куҫ 
пек иксӗлми тапса тӑнӑ Хӗвеклере. Салтак арӑмӗн пурнӑҫӗ 
питӗ йывӑр пулнӑ, ҫулла та, хӗлле те хӗвел тухиччен тӑрса 
тӗттӗм пуличченех пӗр канӑҫсӑр ӗҫленӗ. Арҫын ӗҫӗ те, 
хӗрарӑм ӗҫӗ те тиеннӗ ун ҫине. Ваттисене те, ачисене те, 
выльӑх-чӗрлӗхне те, лашисене те пӑхмалла. Пӗтӗм ӗҫе ал 
вӑйӗпе тунӑ. Йывӑр тесе пуҫ усман. Сӳс тунӑ, пир тӗртнӗ, суха 
пуҫ тытнӑ, тырӑ-пулӑ акнӑ, сӳреленӗ, пиҫсе ҫитсен вырнӑ, 
пуҫтарнӑ. Хуҫалӑхра кирлӗ пур япалана та, тӑхӑнмалли 
тумтире хӑйӗнех тума тивнӗ.

Пурнӑҫ - виҫесӗр, аннемӗр юратӑвӗ те виҫесӗр. Хӗвекле 
хут вӗренмен пулсан та, ачисене чӑтма ҫук вӗрентесшӗн 
ҫуннӑ, ҫутта кӑларас тесе нумай тӑрӑшнӑ: ирсерен, апат 
ҫитерсе, шкула ӑсатнӑ, киле таврӑнсан, уроксем мӗнле иртни 
ҫинчен ыйта-ыйта пӗлнӗ. Хӗллехи кунсенче, урамран шӑнса 
кӗрсен, алӑсене вӗре-вӗре ӑшӑтнӑ, ҫемье валли пир-тӑла 
тӗртнӗ, чӑлха-алсиш ҫыхнӑ, кӗпе-йӗм ҫӗленӗ, кӗрӗк-сӑхман 
сапланӑ. Выҫлӑх вӑхӑтӗнче хӑй ҫиес тенӗ ҫӑкӑр татӑкне те 
тӗпренчӗкӗсене тыттарнӑ. Ачисем лайӑх тунӑ ӗҫшӗн савӑннӑ, 
начарришӗн хурланнӑ. Пӑртак ҫунат сарма пуҫласан ҫӗре 
хисеплеме, ӗҫе юратма хӑнӑхтарнӑ. Ҫынна хисеплеме, чыса 
ҫамрӑкран упрама, тус-тӑвана чунтан савма, ҫынпа лайӑх 
пулма вӗрентнӗ.

Хӗвекле - чӑваш вӑйӑ картин илемӗ
Чӑваш халӑхӗн виҫӗ пин ҫулти чыслӑ аваллӑхӗ мухтава 

тивӗҫлӗ. Ҫак халӑх ӗмӗр-ӗмӗр тар юхтарса ӗҫлесе, выльӑх- 
чӗрлӗх ӗрчетсе, тыр-пул акса, ҫурт-йӗр лартса, хӑмла, улма- 
ҫырла, пахча, вӑрман ӳстерсе пурӑннӑ. Чӑвашсен хура ӗҫпе

капӑр уявсен йӗрки ӗлӗкрен пӗтӗм пурнӑҫӑн йӗрки пулнӑ. Ҫав 
йӑла ӗмӗртен ӗмӗре куҫса пынӑ. Чӑваш ӗҫлеме тӑрсан - 
ӗҫленӗ, уяв ҫитсен - тӗнче курса тӗлӗнмелле савӑнма пӗлнӗ. 
Ҫавна тума ҫирӗпленнӗ йӗркесене уяса, малалла аталан- 
тарса пыма хӑват панӑ.

Садюков Н.И. Вӑйӑ карти, 1978 ҫ.

Хӗвекле те нумай чӑваш йӑли-йӗркине астуса тытса пынӑ. 
Ниме, хӗр ними, улах ларни, алылмаш, хӗр сӑри, сурхури тата 
ҫавӑн йышши ытти уявпа йӑла-йӗрке уншӑн чӑн-чӑн пурнӑҫ 
шкулӗ пулнӑ. Уйрӑмӑнах ӑна чӑваш вӑйӑ картийӗ хӑйӗн 
асамлӑхӗпе илӗртнӗ. Мӗн тери хӑйне евӗр илемлӗ пулнӑ 
несӗлӗмӗрсен уявӗсем! Хӗрсемпе каччӑсем алла-аллӑн 
тытӑнса, вӑййа васкаҫҫӗ. Чӑваш ҫи-пуҫне тӑхӑннӑ хӗрсемпе 
каччӑсем акӑш карти евӗр вӑйӑ картине тӑнӑ. Пысӑк ушкӑн 
тикӗссӗн те хуллен шӑвать, хӗрсем пӗр-пӗрин хыҫҫӑн ҫурма 
айаккӑн ҫаврӑнса утаҫҫӗ.

Хӳхӗм хӗр Хӗвекле ташӑ ӑсти пулнӑ. Каҫхи вӑйӑ-кулӑ 
картине савӑнӑҫ кӳнӗ. Чӑн-чӑн чӑваш пики, чипер сӑн-питлӗ 
хӗрупраҫ вӑйӑ картинче акӑш пек юхса, урасене ҫӗклемесӗр 
питӗ илемлӗ ташласа ҫынсене килентернӗ. Унтан сылтӑм 
аллине пилӗкне тытса ҫаврӑнать хӗрупраҫ. Сулахай алли 
халь-халь ҫӳлелле вӗҫсе каяс кайӑка аса илтерет. Вӑл

ташланӑ чух, шӑнкӑр-шӑнкӑр тевет сасси илемлӗн янраса 
тӑнӑ, ҫамрӑксен чун-чӗринче ӗмӗр манмалла мар туйӑмсем 
хӑварнӑ.

Илемлӗ те уҫӑ саслӑскер, чӑваш халӑх юррисене те нумай 
пӗлнӗ Пӑрчӑкан. Вӑйӑ картинче вӑл яш кӗрӗмпе пӗрле 
шӑрантарнӑ ӗлӗкхи чӑваш юррисем пин-пин шӑнкӑрав 
янравлӑн таврана саланнӑ.

* * *

Анне - пурнӑҫ пуҫламӑшӗ, кун-ҫул никӗсӗ, чӗрҫе ҫинче 
вылятса-култарса ӳстернӗ чӗре ӑшши. Анне вӑл -  пӗртен-пӗр 
чи пысӑк та чи сӑваплӑ ят, пӗртен-пӗр чи аслӑ хӑват. «Анне 
чунӗ - тӗнче чунӗ, ӑна упра», - тенӗ Расул Гамзатов паллӑ 
сӑвӑҫ. Ҫавӑнпах пуль эпир унпалан мӗнпурӗ те пӗр япалана 
ҫеҫ танлаштарма пултаратпӑр - Тӑван ҫӗршыва. «Аннемӗр- 
ҫӗршывӑмӑр», - тетпӗр ачашшӑн та ҫепӗҫҫӗн, мӑнаҫлӑн та 
мухтавлӑн. Аннемӗр... Ҫӗршывӑмӑр... Икӗ пысӑк ят -  никам 
пырса ҫулӑхайми пӗр пӗтӗм хӑват.

Пиччӗшӗпе йӑмӑкӗ Улькапа Володя
Александров Александр Александровичпа Васильева 

Фекла Васильевнӑн ултӑ ача пулнӑ. Марипе Юлтук ятлисем 
пӗчӗклех вилнӗ. Евстафий (1914-1995), Василий (1923-1940), 
Владимир (1926-2012) тата Ольга (1929) хӗрӗ тӑрса юлнӑ. 
Улькапа Володя пӗрле выляса ҫитӗннӗ, питӗ туслӑ ӳснӗ. Ача 
чух Володьӑн хушма ячӗ Вольмакка пулнӑ. Тата ӑна ял-йыш 
юратса час-часах Куҫҫа Волойки тесе чӗннӗ.

Вӑйлӑ вӑрлӑхран вӑйлӑ калча шӑтать, ҫӗнӗ ырӑ вӑрлӑх 
парать. Кӗвӗ-юрӑ тата илемпе ҫыхӑннӑ сӑмахлӑх туртӑмӗ 
ашшӗ-амӑшӗнчен ачисене чунпа-юнпа куҫнӑ. Пӗчӗкренех 
сӑнама, курнине-илтнине астуса юлма пултаракан Улькапа 
Володя чӑваш юрри-кӗввипе, вӑййи-ташшипе кӑсӑкланнӑ, 
тӑван халӑх сӑмахлӑх тӗслӗхӗсене итлеме юратнӑ. Мӗн 
ачаран ытарайми юрӑ-кӗвӗпе сӑмах-юмах илемне курса-

туйса ӳснӗ. Авалтан пыракан йӑла-йӗрке - вӑйӑ карти - юмахри 
илемлӗ яла, аваллӑха аса илтернӗ пиччӗшӗпе йӑмӑкне. Икӗ 
ял ҫамрӑкӗсем Шӑмарсемпе Чутайсем ял варрине Вани 
хушши тӗлне каҫсерен вӑййа пухӑнаҫҫӗ, таврара хут купӑс 
тата кӗсле сасси янраса тӑрать. Вӑйӑ курма кашни килти хӑна- 
вӗрле урама тухать, савӑнса пӑхса тӑрать. Акӑ, илемлӗ 
чӑваш тумӗсем тӑханса, юрӑ-кӗвӗ шӑрантарса, ваттисем 
вӗрентнӗ йӑла-йӗркене пӑхӑнса, ҫамрӑксем вӑйӑ картине 
тӑраҫҫӗ. Пӗр урамран тепӗр урама куҫса пырса пӗтӗм таврана 
вӑйӑ юрри янратса илем кӳрсе пырать. Эх, ҫаврӑнать вӑйӑ 
карти! Вӑйӑ карти варрине 5-6-7 ҫулхи ачасене те ташлама 
кӑлараҫҫӗ. Улькапа Вольмакка та, ытти ачасемпе пӗрле, тӑм 
шӑхличӗсемпе шӑхӑртса вӑйӑ варрине кӗре-кӗре пӗр-пӗрин 
хыҫҫӑн чупаҫҫӗ. Уявра юрӑ-ташӑ, шӳт-такмак пӗр-пӗринпе 
черетленсе пырать. Ватти, ҫамрӑкки, ача-пӑча юрлать те 
ташлать, такмаксем калать. Вӑйӑ шавлать, кӗрлет, пурте 
савӑнӑҫлӑ. Ҫӗрӗпе янрать таврара чӑваш-юрри кӗвви. Пӗтӗм 
ял-йыш ҫапла пӗрле савӑннӑ, пӗрле туслӑ пурӑннӑ.

Упи тӑрӑхӗнче ӗлӗкренех музыка инструменчӗсен культури 
пулнӑ. Музыка инструменчӗсемпе калакан ӑста кӗвӗҫӗсем - 
Сергей Ильин (Колбаков), Купӑс Аркадийӗ, Матвей Константи- 
нов, Григорий Андреев (Казак Кӗркурийӗ) хут купӑспа, Анисим 
Романов (Унеҫӗм мучи) шӑпӑрпа, Шӑмар енчи Николай 
Кошкинпа Чутай енчи Иван Михайлов (Вани мучи) кӗслепе, 
Прокопий Якимов (Ҫӳтте Пракухӗ) параппанпа, Александр 
Александров (Куҫҫа) балалайкӑпа тата хут купӑспа ӑста 
вылянӑ. Георгий Васильев ҫӗнӗ балалайкӑсем, Леонтий Се- 
менов ҫӗнӗ хут купӑссем ӑсталанӑ, вӗсемпе питӗ маҫтӑр 
каланӑ.

Улькапа Володя час-часах Унеҫӗм мучи шӑпӑрҫӑ тата Вани 
мучи кӗслеҫӗ патне юрӑ-кӗвӗ итлеме ҫӳренӗ. Унеҫӗм мучи 
питӗ маттур та илемлӗ ватӑ ҫын пулнӑ. Кӗреҫе пек сарлака 
сухалӗ ҫил вӗрнипе ялав пек вӗлкӗшнӗ. Шӑпӑрпа выляма 
пӗлекенни те таврара вӑл кӑна пулнӑ. Тусай ялӗнче Унеҫӗм 
мучи шӑпӑрӗпе Пракух параппанӗ сассисӗр пӗр туй та иртмен.

Сасса-кӗвве лайӑх ӑнкаракан тата илемлӗ саслӑ Улькапа 
Володя халӑх юррисене юрлама юратнӑ. Тӑван ял-йыш 
юрлакан тарӑн шухӑшлӑ, анлӑ кӗвӗллӗ чӑваш юрри тата 
сӑмахлӑхӗ ачаранах ӗмӗрлӗхе тыткӑнланӑ шӑпӑрлансене.

Ашшӗ хут купӑс е балалайкӑ каланӑ чух вӗтӗр-шакӑр кӗвӗ 
ҫеммипе ниҫта кайса кӗреймесӗр сиккелесе, пӑркаланса тӑнӑ. 
Улькапа пиччӗшӗ Володя купӑс калама ачаран хӑйсем 
тӗллӗннех вӗреннӗ. Юрра-кӗвве кӑмӑлланӑран, шӑпах вӑрҫӑ 
тухнӑ кун, Трак пасарӗнчен ачисене ашшӗ хут купӑс илсе па- 
рать. Вӑрҫӑ пуҫлансанах ҫав купӑспа миҫе ҫынна ҫара, вӑрҫӑ 
хирне ӑсатман пулӗ Володя! Ольга Александрова ҫитӗнсен, 
пединститут студенчӗ чухне, гитара калама хӑнӑхнӑ.

Мӗн ачаран кӗрсе вырнаҫнӑ Улькапа Вольмаккан чун- 
чӗрине аслӑ ӑрури ҫынсен ырӑ йӑли-йӗрки, чӑваш халӑх 
сӑмахлӑхӗ, тӑван халӑхӑмӑрӑн тарӑн шухӑшлӑ кӗвви- 
ҫемми. Вӗсем йӑхран йӑха куҫса пыракан халӑх пултарулӑхне 
итлесе, ӑша хывса ӳснӗ.

Пиччӗшӗ Владимир Александров -  
вӗрентекен, ӑста музыкҫӑ

Акатуйра туссемпе. Баянпа Владимир Александров

Улькашӑн уйрӑмах пиччӗшӗсем Евстафий, Василий, 
Владимир ырӑ тӗслӗх шутланнӑ. «Ҫынна пӗлӳлӗх ҫеҫ 
пурнӑҫӑн аслӑ ҫулӗ ҫине кӑларать», -  вӗрентнӗ йӑмӑкне 
аслисем. Уйрӑмах, Владимир пиччӗшӗ ырӑ тӗслӗх пулнӑ: вӑл 
фельдшер шкулӗ те, Канашри педагогика училищин музыка 
уйрӑмӗнче те вӗреннӗ, Хусанти В.И. Ульянов-Ленин ячӗллӗ 
университетра аслӑ пӗлӳ илнӗ. Тӑван ҫӗршывӑн Аслӑ 
вӑрҫинче 1-мӗшпе 2-мӗш Белорусси фрончӗсенче ҫапӑҫнӑ. 
Потсдам хулинче пулса иртнӗ конференцие хутшӑнса 
И. Сталин, У. Черчилль тата Г. Трумен хӑрушсӑрлӑхне сыхла- 
нӑ. II тата III степеньлӗ Мухтав, I степеньлӗ Тӑван ҫӗршыв 
вӑрҫин орденӗсене, «Паттӑрлӑхшӑн», «1941-1945 ҫулсенчи 
Тӑван ҫӗршывӑн Аслӑ вӑрҫинче Германие ҫӗнтернӗшӗн» 
медальсене тивӗҫнӗ.

Шкулта ачасене географи, истори, музыка, нимӗҫ чӗлхи 
предмечӗсене вӗрентнӗ. Ӳссе пыракан ӑрӑва нумай ҫул пӗлӳ 
тата тӗрӗс воспитани парас ӗҫре вӑй хунӑ. Педагогикӑна 
56 ҫул халалланӑ хисеплӗ вӗрентекен.

Ӗмӗр тӑршшӗпе Владимир Александрович Шупашкарти 
тата Хусанти тӗп библиотекӑсемпе, Кӗнеке палатипе тата 
республикӑри патшалӑх истори архивӗпе тачӑ ҫыхӑну тытса 
тӑнӑ. Вӗсем уншӑн иккӗмӗш кил пулнӑ. Хӑй ӗҫ-пӗлӗвне 
аталантарассине кӗнеке витӗр курнӑ вӑл. Ӑс-тӑнӗ ватлӑхра та 
питӗ ҫивӗч пулнӑ. Ун пирки ҫынсем шӳтлесе: «Утакан энци- 
клопеди», - тенӗ. 80 ҫултан иртсен те тӗнчери, пурнӑҫри, 
историнчи, политикӑри пулӑмсене, тӗрлӗ паллӑ датӑна лайӑх 
астунӑ.

Владимир Александрович ӗмӗр тӑршшӗпех алӑран хут 
купӑс та, баян та, аккордеон та яман. Музыка инструменчӗ ка- 
ласа юрӑ-ташӑ кӗввине хитре шӑрантарса ентешӗсене савӑн- 
тарнӑ. Тӗрлӗ мероприяти ирттернӗ ҫӗре хутшӑннӑ; концерт- 
сенче, спектакльсенче кӗвӗ каласа савӑнтарнӑ. Шкул ачисене 
те ҫак ӑсталӑха алла илме пулӑшнӑ. Тивӗҫлӗ канӑва тухсан та 
вун икӗ ҫул хушши шкулта педагогра, ача сачӗнче музыка 
ертӳҫинче шӑпарлансене кӗвве-ҫемме юратма вӗрентнӗ.

Республикӑри тата районти обществӑлла пурнӑҫа активлӑ 
хутшӑннӑ. Красноармейски районӗн вӑрҫӑпа ӗҫ ветеранӗсен 
Совечӗн пайташӗ, Нестер Янкас ячӗллӗ культурӑпа ӳнер тата 
литература обществин хастарӗ пулнӑ май тӑван ен культурипе 
историне аталантарас, ҫамрӑксене ҫарпа патриотизм 
воспитанийӗ парассишӗн нумай вӑй хунӑ.

Районти тата ялти ветерансен хорӗн музыка ертӳҫинче 
ӗҫленӗ май ял тата район пурнӑҫне ҫӗнӗ варкӑш кӗртнӗ, илем 
кӳнӗ. Ял уявӗсемпе тӗрлӗ культура мероприяти чылай 
ирттернӗ. Ветерансен хорӗ районта кӑна мар, республикӑра 
та тӗрлӗ смотр-конкурс, фестиваль лауреачӗ пулса тӑнӑ. Хор 
репертуарне те пуянлатма тӑрӑшнӑ вӑл. Ветерансем Раҫҫей, 
Чӑваш Ен, Трак тӑрӑхӗ, ӗҫ тата ҫар паттӑрӗсем ҫинчен хывнӑ 
юрӑсене мӑнаҫлӑн шӑрантараҫҫӗ, ӗлӗкхи ырӑ йӑла-йӗркене 
малалла аталантараҫҫӗ.

Яту чаплӑ сан
Ольга Александровнӑн ачалӑхӗ колхозсем йӗркеленнӗ 

пӑтравлӑ вӑхӑтпа, Тӑван ҫӗршывӑн аслӑ вӑрҫин 1941-1945 
ҫулӗсемпе пӗр килнӗ. Ачалӑх саманчӗпе киленсе, выляса- 
кулса пурӑнма майӗ те пулман. Вӑрҫӑ ҫулӗсенчи йывӑр 
пурнӑҫ, пысӑк ҫухату, канӑҫсӑр ӗҫсем, хырӑм выҫҫи, ачалӑха 
туртса илнӗ асаплӑ кунсем вӑрҫӑ ачине пурнӑҫ ҫине ӳссе 
ҫитӗннӗ ҫын пек тарӑннӑн пӑхма, шухӑшлама вӗрентнӗ.

Ольга Александровна пурнӑҫ тӑршшӗпех чӑвашлӑхшӑн, 
ӑна сӳнме парас мар тесе нумай вӑй хунӑ. Пурнӑҫ ҫул-йӗрне 
вӗрентекен профессийӗпе ҫыхӑнтарнӑ. И.Я. Яковлев ячӗллӗ 
Чӑваш патшалӑх педагогика институтӗнче вӗренсе чӑваш 
чӗлхине вӗрентекенӗн дипломне алла илнӗ хыҫҫӑн (1953 ҫ.) 
Елчӗк районӗнчи Аслӑ Таяпа, Кӗҫӗн Таяпа, Елчӗк тата 
Ҫӗмӗрле районӗнчи Юманай шкулӗсенче ӗҫленӗ. Учительте, 
пӗтӗмӗшле илсен, 32 ҫул тӑрӑшнӑ.

Ҫӑмӑл пулман вӑл вӑхӑтра чӑваш чӗлхине вӗрентме. 
«Чӑваш чӗлхи урам алӑкӗнчен тухсан малалла кирлӗ мар»,-

19



Ольга Архипова Ҫунатлан, чӗрем

ҫакӑн пек шухӑшланӑ нумайӑшӗ. Ҫӳлте ларакан чиновниксем 
те ҫак шухӑшпах килӗшнӗ. Пӗр вӑхӑт шкулта тӑхтавра ачасен 
пӗр-пӗринпе вырӑсла калаҫмалла текен хушу та тухнӑ. Тӑван 
чӗлхепе литература урокӗсем те шкулсенче сахал пулнӑ. 
Чӑваш чӗлхине сивлени, хака хуманни ҫамрӑк вӗрентекенӗн 
чунне питӗ ыраттарнӑ. Вӑл хӑй умне пысӑк тӗллев лартать: 
йывӑр пулсан та шкул сакки ҫинче ларакан ачасене чӑваш 
чӗлхипе тата литературипе ҫирӗп те тарӑн пӗлӳ парса, ун урлӑ 
тӑван ене, ҫӗршыва юратма, хисеплеме вӗрентмелле.

ЛН ЧЕ11ХЕ ЧУИ 11Л|>ЛТ1> 
ПП -ЧАН  Н ГН У С»Н -  -

О.А. Архипова учительница ачасемпе пӗрле 
ҫыру ӗҫӗсене чӑваш чӗлхи кабинетӗнче сӳтсе явать

Ольга Александровна пысӑк тӗллевсене пурнӑҫа 
кӗртессишӗн сахал мар ӗҫ тунӑ, чунне парса ӗҫлеме тӑрӑшнӑ. 
Юманай шкулӗнче вӑл йӗркелесе янӑ чӑваш чӗлхипе 
литература кабинетне пырса кӗрсенех чӑвашлӑх тӗнчине 
лекнӗн туйӑннӑ. Пӗр стени ҫинче К.В. Ивановӑн вилӗмсӗр 
«Нарспи» поэми тӑрӑх ӳкернӗ «Нарспипе Сетнер валак 
умӗнче» илемлӗ ӗҫ. Тепӗр стени ҫинче чӑваш патриархӗн 
Иван Яковлевич Яковлевӑн пысӑк портречӗ. Ун айӗнче 
«Чӑваш халӑхне панӑ халал» сыпӑкӗ. Чӑваш кабинечӗнче - 
илемлӗ чӑваш тӗррисем, ятарлӑ стендра - ачасем чӑвашла

ҫырнӑ хайлавсем. Ан тив, ҫав класра чӑвашлӑх сывлӑшӗ 
сисӗнсе тӑтӑр, Ҫеҫпӗл халалӗсен туйӑмӗ палӑртӑр, чӑваш 
ҫыравҫисен кӗнекисем пулччӑр. Унта ачасем хӑйсене чӑваш 
ӗҫне малалла аталантарас ҫынсем пек шутлаччӑр.

Ачасене «Ылтӑн тата хурҫӑ перо» тӑван чӗлхепе литера- 
тура кружокне явӑҫтарнӑ: сӑвӑсем, тӗрлӗ калав ҫырма 
вӗрентнӗ. Вӗренекенсем майӗпен ҫырас ӗҫе те хутшӑнаҫҫӗ, 
литература кружокӗнче пӗр-пӗрин хайлавӗсене сӳтсе яваҫҫӗ. 
Пиҫсе ҫитнӗ хайлавсем «Ҫамрӑк хунавсем» литература 
альманахӗнче, «Пионер сасси», /«Тантӑш»/ хаҫатра, «Хатӗр 
пул» /«Самант»/ журналта пичетленнӗ.

Тӑван чӗлхе вӗрентекен ҫамрӑк сӑвӑҫсемпе ҫыравҫӑсене 
урокра ҫеҫ мар, класс тулашӗнчи ӗҫсене те явӑҫтарнӑ, вӗ- 
сене тӗрлӗ енлӗ аталанма пулӑшнӑ. Кашни чӑваш сӑвӑҫин е 
ҫыравҫин пултарулӑхне тӗпе хурса (ҫуралнӑ е вилнӗ кунне, 
юбилейне палӑртса) литература каҫӗсем ирттернӗ, вулав 
конференцисем, кӗнеке куравӗсем, презентацисем, тӗрлӗ 
конкурс (пӑхмасӑр сӑвӑ калакансен, сочинени ҫыракансен 
ӑмӑртӑвӗсем)йӗркеленӗ.

Чӑваш чӗлхипе литературине вӗрентме методика тата 
кӑтарту пособийӗсем пулман вӑл вӑхӑтра. Урокра усӑ кур- 
малли тӗрлӗ кӑтарту хатӗрӗ, меслет кӑтартӑвӗ хатӗрлессипе 
те палӑрса тӑнӑ учительница. Пултаруллӑ педагога 
Шупашкарти вӗрентекенсен пӗлӗвне ӳстерекен института 
час-часах чӗннӗ. Сӑмахран, 1972 ҫулта унӑн опычӗпе 
ыттисене паллаштарасшӑннине пӗлсен хастар вӗрентекен 
лекци вулама килӗшнӗ. Вӑл вӑхӑтра чӑваш уроксӗсене 
ирттерме кӑтарту хатӗрӗсем пулман пирки чӑваш чӗлхине 
вӗрентекенсемшӗн Архипова О.А. ӗҫ опычӗ питех те кирлӗ те 
усӑллӑ пулнӑ.

Халӑх пултарулӑхне аталантарас енӗпе те пысӑк хавха- 
ланупа тӑрӑшнӑ Ольга Александровна. Тӑван халӑх йӑли- 
йӗркине аталантарас, юрри-ташшине упраса хӑварас тӗл- 
левпе шкул ачисемпе, ял яш-кӗрӗмӗпе фольклор ушкӑнӗ 
йӗркеленӗ учительница. Ку енӗпе шкулта музыка вӗрентекен

О.А. Архипова йӗркеленӗ шкулти фольклор ушкӑнӗ, 1977 ҫ.

пултаруллӑ Владимир Васильевич Петров хытӑ пулӑшнӑ. 
Ачасемпе аслисем хӑйсемех чӑваш тумӗ ҫӗленӗ, хӗрачасем 
пуҫа тӑхӑнмалли хатӗрсем ӑсталанӑ. Ӗҫ урокӗсенче Петр 
Степанович Тарасов ачасене консерва банкисенчен тенкӗ- 
сем касса кӑларса тухьясемпе шӳлкемесем тутарнӑ. Ку ӗҫе 
пӗтӗм шкул хутшӑннӑ.

Ачасемпе ҫамрӑксенчен йӗркеленӗ фольклор ушкӑнӗпе 
ӑҫта кӑна ҫитмен пуль! Уйрӑмах чӑваш халӑх юррисене 
юрлама, ташлама, юмах-халапа спектакль туса лартса 
выляма, концертсемпе республикӑри тӗрлӗ ял-хулана ҫӳреме 
килӗштернӗ ачасем. Чӑваш тумӗллӗ пикесем сцена ҫинче 
шыв юххи пек юхма-кумма пуҫласан, илемлӗ чӑваш кӗвви- 
юрри янраса кайсан, камӑн чунӗ савӑнмӗ? Чун хавалӗ 
ҫӗкленнипе чылай куракан пӗрле ташша ярать, аслисем 
савӑнӑҫлӑ пӑлхану куҫҫульне чараймаҫҫӗ, ҫамрӑклӑхне аса 
илеҫҫӗ. Чӑваш халӑхӗн мӗн авалтан пыракан йӑли-йӗркине 
ӑста кӑтартать пултарулӑх ушкӑнӗ. Республика шайӗнче 
тӗрлӗ темӑпа иртекен халӑх пултарулӑхӗн смотрӗсенче те, 
фестиваль-конкурссенче те ҫак ушкӑн сахал мар пӗрремӗш

вырӑнсене тухнӑ. Рспубликӑн массӑллӑ информаци 
хатӗрӗсенче фольклор ушкӑнӗн ӗҫне-хӗлне ҫутатсах тӑнӑ.

Ольга Александровна -  пултаруллӑ литератури тӗпчевҫи. 
Вӑл вӗренекенсемпе пӗрле Ҫӗмӗрле тӑрӑхӗнчи ял халӑхӗн- 
чен ваттисен сӑмахӗсем, такмаксем, каларӑшсем, авалхи 
юрӑсем мӗн чухлӗ пухман-ши! Ачасене ламран лама, ӑруран 
ӑрӑва куҫакан асатте-асаннен, кукаҫи-кукамай тата атте- 
аннен пултарулӑхӗпе паллаштарни, тӑван ялпа шкул, тӑван 
ен историне тӗпчени, вӗсене пухни, тӗпчев ӗҫӗсем туса пыни 
пысӑк пӗлтерӗшлӗ пулнӑ. Вӗренекенсем ҫав пархатарлӑ ӗҫре 
чӗлхе пуянлӑхне ӳстернӗ, ытарлӑхпа сӑнарлӑх туйӑмне 
аталантарнӑ. Ҫапла майпа тухӑҫлӑ ӗҫленипе фольклор 
ансамблӗн репертуарӗ те пуянланса пынӑ.

О.А. Архипова П. Хусанкайӑн «Тури Вылта туй сикет» 
поэмӑна вулать. Юманай клубӗ, 1978 ҫ.

Архипова О.А. пуҫарӑвӗпе шкулта вӗренекен ачасен ашшӗ- 
амӑшне явӑҫтарса чӑваш халӑх уявсем тата тӗрлӗ меро- 
прияти ирттернӗ. Ҫав мероприятисенче ал ӗҫ ӑстисен 
ӗҫӗсемпе шкулта чӑваш тӗрри-эрешӗн куравӗсем тӑтӑшах 
йӗркеленӗ. Ял халӑхӗ ашшӗ-амӑшӗ ачисемпе пӗрле сцена 
ҫинче чӑваш юррисене шӑрантарнине, ташӑсемпе савӑн- 
тарнине пахаланӑ. Вӗренекенсемшӗн те, ял-йышшӑн та ҫакӑ 
чун апачӗ, чун ӑшши пулнӑ. Ашшӗ-амӑшӗ вӗрентекенсем 
пулӑшнипе ачи-пӑчине чӑвашлӑх туйӑмне парса ҫитӗнтернӗ.

Пурӑна киле шӑпах ҫак вучахран шӑранса тухаҫҫӗ те ӗнтӗ 
паллӑ чӗлхеҫӗсем, артистсем, фольклористсем, чӑваш ӳнер- 
ҫисемпе культура ӗҫченӗсем. Ольга Архиповӑн вӗрене- 
кенӗсен хушшинче Чӑваш Республикинче, Раҫҫейре паллӑ 
ҫын пулса тӑнисем чылаях. Вӗсем йышӗнче ҫар ҫыннисем те, 
ученӑйсем те, патшалӑх тытӑмӗнчи ертӳҫӗсем те, хуҫалӑх 
ӗҫӗнчи пысӑк ӑстасем те пур: филологи ӑслӑлӑхӗсен канди- 
дачӗ, «Халӑх шкулӗ» журнал ӗҫтешӗ, «Тӑван ен культури» 
тата «Тӑван чӗлхе» кӗнекесемпе ӗҫ тетрачӗсен авторӗ Олег 
Кульев чӗлхеҫӗ; тӗнчипе паллӑ врач-невропатолог, меди- 
цина ӑслӑлӑхӗсен докторӗ, профессор Георгий Иваничев; 
патшалӑх деятелӗ, экономика ӑслӑлӑхӗсен кандидачӗ, 
доцент, Раҫҫей Федерацийӗн Президенчӗ ҫумӗнчи Чӑваш 
Республикин полномочи представителӗ (2012-2016) Леонид 
Волков; полковник Александр Якимов; техника ӑслӑлӑхӗ- 
сен кандидачӗ Артем Соловьев; биологи наукисен канди- 
дачӗ, Чӑваш патшалӑх аграри университечӗн доценчӗ 
Поликарп Смирнов; ветеринари ӑслӑлӑхӗсен кандидачӗ, 
Чӑваш патшалӑх аграри университечӗн доценчӗ Геннадий 
Еремеев; патшалӑх деятелӗ, Чӑваш Республикин культура, 
национальноҫсен ӗҫӗсен тата архив ӗҫӗн министрӗ (2008- 
2012, 02.2020-09.2020); Раҫҫей патшалӑх аграри универси- 
течӗн Тӗп наука вулавӑшӗн директорӗ - К.А. Тимирязев ячӗпе 
хисепленекен МСХА (2013-2019); Чӑваш наци вулавӑшӗн 
директорӗ (2001-2002, 2012-2013, 2020-) Роза Лизакова; 
патшалӑх деятелӗ, офицер-ракетчик, юридици ӑслӑлӑхӗсен

24



Ҫунатлан, чӗрем Ольга Архипова

кандидачӗ, финанс, банк, налук енӗпе законлӑ прависен 
право экспертизӗн тата закон кӑларакан Патшалӑх Думин пай 
пуҫлӑхӗ (2003-2004) Михаил Максимов; производство тата 
вӗренӳ йӗркелӳҫи, техника ӑслӑлӑхӗсен кандидачӗ, Чӑваш 
Республикин ал ӑсталӑхне тата предпринимательствӑна 
аталантаракан ӗҫӗн министрӗ (1996-1997), Атӑлҫи филиалӗн 
ҫул-йӗрпе автомобиль тата техника Мускав университечӗн 
(МАДИ) ректорӗ (2000-2011) Владимир Федоров; медицина 
ӑслӑлӑхӗсен кандидачӗ, доцент Владимир Евграфов; 
педагогика ӑслӑлӑхӗсен кандидачӗ, отставкӑри милици 
подполковникӗ, Атӑлҫи филиалӗн ҫул-йӗрпе автомобиль тата 
техника Мускав университечӗн (МАДИ) доценчӗ Святослав 
Осокин; Чӑваш Республикин Шупашкар хулин пӗтӗмӗшле 
вӑтам пӗлӳ паракан 19-мӗш шкулӗн психологӗ тата социаллӑ 
педагогӗ, музыка учителӗ Любовь Осокина; отставкӑри 
милици подполковникӗ, Чӑваш Республикин ШӖМӗн пай 
пуҫлӑхӗ (2008-2011), вӑрҫӑ ӗҫӗсен ветеранӗ Геннадий Осо- 
кин; отставкӑри милици майорӗ, юрист, композитор, юрӑҫ, 
халӑх музыкҫисен пултарулӑхне аталантараканӗ, «Тарават» 
юрӑ ушкӑнӗн ертӳҫи Клара Осокина; Чӑваш Республикин 
Вӑрнар районӗнчи пӗтӗмӗшле вӑтам пӗлӳ паракан Аҫӑм- 
ҫырма шкулӗн завучӗ, физикӑпа математика тата технологи 
учителӗ, Раҫҫей Федерацийӗн халӑха вӗрентес ӗҫ отличникӗ 
Владимир Ежов, Ҫеҫпӗл Мишши ячӗллӗ ҫамрӑксен театрӗн 
пултаруллӑ артисчӗ, Чӑваш Республикин тава тивӗҫлӗ 
артисчӗ Николай Дмитриев; «Туслӑх» халӑх фольклор 
ушкӑнӗн тата «Вольница» казах юррисен халӑх ансамблӗн 
ертӳҫи, Чӑваш Республикин культурӑн тава тивӗҫлӗ ӗҫченӗ 
Николай Алексеев тата ыттисем те.

Пурнӑҫпа тан утать
Паянхи кун Ольга Александровна тивӗҫлӗ канура пулсан 

та унра иксӗлми хастарлӑх, ӗҫченлӗх, пултарулӑх тапса 
тӑрать, хӑйӗн патне илӗртет. Ӑна 91 ҫулта тесе калама питӗ

йывӑр. Сумлӑ ветеран чӑннипех те пуян, нумай енлӗ, инте- 
реслӗ пурнӑҫпа пурнать. Вӑл тӑтӑшах халӑхпа пӗрле. 
Ҫӗмӗрле районӗнчи Юманай ялӗнчи «Мерчен» пултарулӑх 
ушкӑнӗпе тӗрлӗ яла, района тухса ҫӳрет, фестиваль-конкурса 
хутшӑнать. 2017 ҫулта СССР халӑх артисчӗ Вера Кузьмина 
ячӗллӗ илемлӗ вулав конкурсӗн лауреачӗ пулса тӑчӗ. Ольга 
Архипова ҫамрӑксемшӗн ырӑ тӗслӗх. Паян та ҫитӗнсе 
пыракан ӑрӑва тивӗҫлӗ воспитани парас ӗҫе пысӑк тимлӗх 
уйӑрать. «Ҫар мухтавӗн календарӗ» ҫарпа патриот вула- 
вӗсем, Тусай ялне никӗсленӗренпе 600 ҫул, Юманай шкулӗ 
уҫӑлнӑранпа 125 ҫул тата Чӑваш литературин классикӗ 
Константин Иванов ҫуралнӑранпа 130 ҫул ҫитнине халалланӑ 
уявсем, Ватӑсен кунӗ тата ытти те -  вӑл хутшӑннипе иртекен 
мероприятисене шутласа та пӗтереймӗн.

Тусай ялӗ 600 ҫулта. Сцена ҫинче О.А. Архипова тата 
К.А. Осокина йӗркеленӗ ««Тарават» фольклор ушкӑнӗ, 2014 ҫ.

Кӑшӑлвирус алхаснӑ вӑхӑтра та Интернет уҫлӑхӗнче 
иртекен чылай онлайн-мероприятисене хастар хутшӑнчӗ 
сумлӑ ветеран. Чӑваш Республикин Культура министерстви 
пуҫарса янӑ Пӗтӗм Тӗнчери «Иванова вулатпӑр» тата

«#ПроЧитайЧувашию» флешмобсем, «Читаем вместе = 
Пӗрле вулатпӑр» фестиваль, «Поэзи кӑмӑлӗ» акци тата ытти 
те. Ҫак уявсенче малти вырӑнсене йышӑнма пултарчӗ вӑл.

2020 ҫулта «Хыпар» Издательство ҫурчӗн «Чӑваш хӗра- 
рӑмӗ» хаҫат тата Чӑваш наци конгресӗ йӗркеленӗ «Вутра 
та ҫунман, шывра та путман чӑваш хӗрарӑмӗ» конкурс 
ирттерчӗ. Ӑна Тӑван ҫӗршывӑн аслӑ вӑрҫинче ҫӗнтернӗ- 
ренпе 75 ҫул тата Чӑваш автономи облаҫӗ йӗркеленнӗренпе 
100 ҫул ҫитнине халалланӑ. Пултарулӑх ӑмӑртӑвӗнче 
«Публицистика» ярӑмпа чӗлхе илем-сӗтекне, материал 
содержанине кура Ольга Александровна ӗҫӗ пӗрремӗш 
вырӑна тухрӗ. «Ольга Архипова, ачалӑхӗ вӑрҫӑ ҫулӗсенче 
иртни ҫинчен тӗлӗнмелле ӑсталӑхпа ҫырса кӑтартнӑ. Пӗр 
шухӑшласан, тӗлӗнмелле асаплӑ вӑхӑт пек, анчах автор 
шӳтлӗ самантсене те аса илет, хурланмаллине те манӑҫа 
кӑлармасть...», - тесе палӑртать «Чӑваш хӗрарӑмӗ» хаҫат 
редакторӗ Маргарита Ильина.

Вӑл паянхи кун та статьясемпе сӑвӑсем шӑрҫалать, 
калавсемпе очерксем ҫырать, хаҫат-журналта пичетленет. 
Радиопа тата сенкер экранпа та туслӑ - тӗрлӗ кӑларӑмра 
ветеранӑн сасси час-часах янӑрать. Унӑн сӑввисемпе нумай 
композитор юрӑ кӗвӗленӗ. Чӑваш юрӑҫисем унӑн юррисене 
хаваспах шӑрантараҫҫӗ. Ҫуралнӑ кунӗ тӗлне ветеранӑн «Кун- 
ҫул таппи» черетлӗ кӗнеки кун ҫути курчӗ.

Ольга Александровна 91 ҫулне халӑхпа чыслать, мӗншӗн 
тесен тивӗҫлӗ вӑл ҫав чыса: ҫирӗп тытса пыраҫҫӗ пурнӑҫ 
тилхепине вӑл вӗрентнӗ ачасем, хӑй ҫуратса ӳстернӗ ывӑл- 
хӗр те тӑван халӑх умӗнче ырӑ ятпа ҫӳрет. Ҫемьен пӗтӗмӗшле 
педагогика стаже 550 ытла ҫул шутланать.

«Тӑван чӗлхешӗн, чӑвашлӑхшӑн яланах ҫунни ватӑлма 
памасть», -  тет паян хисеплӗ Ольга Александровна. Ҫав 
пархатарлӑ туртӑма эпир унӑн пурнӑҫӗнче те, ӗҫӗ-хӗлӗнче те 
аван куратпӑр. Кӑҫал Чӑваш автономи облаҫне йӗркеленӗ- 
ренпе 100 ҫул ҫитрӗ. Ҫавна май ветеран ӑшри вӑй-халне пухса 
тӑван халӑх валли хаклӑ парне «Кун-ҫул таппи» кӗнеке, «Чун-

чӗре юррисем» юрӑ пуххи, «Ҫунатлан, чӗрем» сӑвӑ пуххи тата 
юрӑ пуххин «Вӗҫет хур кайӑк...» электрон кӑларӑмӗ хатӗр- 
лерӗ.

«Ҫунатлан, чӗрем» сӑвӑ пуххине вулакансем юратса кӗтсе 
илессе эпӗ чунтанах шанатӑп. Чӑвашлӑхшӑн пурӑнакансем 
пулсан пирӗн халӑх нихӑҫан та пӗтмӗ!

Геронтий НИКИФОРОВ, 
Чӑваш Республикин тава тивӗҫлӗ вӗрентекенӗ, 

Чӑваш наци конгресӗн вӗренӳ комитечӗн ертӳҫи

Чӗрем хушать

Чӗкеҫ вӗҫсе иртет ҫӳлтен.
Тен, манпалах пуль калаҫать вӑл? 
Апла пулсассӑн, ун ҫинчен 
Чунра эп шӑрататӑп сӑвӑ.

Ак Юманай урамӗнче 
Салтак ачин юрри янрарӗ,
Ӑна ҫӗршыв хӗсметӗнче 
Чипер тӑма пил парам мар-и?

Ял-йыш ниме тӑвать паян, 
Хываҫҫӗ ҫӗнӗ ҫул яланлӑх,
Эппин, туссемӗр, хам ятран 
Ҫыратӑп юрӑ асӑнмалӑх.

Шкул ҫутӑ алӑкне уҫать,
Хитрен утать ҫап-ҫамрӑк халӑх. 
Шур хут ҫине савӑнӑҫа 
Кӗртетӗп эп ҫын вуламалӑх.

Шӑнкрав килет Шупашкартан -  
Хыпар ярать Верукӑм, хӗрӗм. 
Хӗпӗртесе чунтан-вартан 
Каллех сӑмах шӑрҫи эп тирӗп.

Ҫапла эп хам пурнӑҫӑма 
Чӑваш сӑмахӗпе ирттертӗм.
Ыр туртӑма сӑвва хума 
Хушса тӑрать мана чӗреҫӗм.

ТӐВАН ЕНЕ СӐВАПЛАСА

Ентешӗмсем

Куратӑп Шупашкар тӳпемӗнчен 
Ҫавал, ик Шетмӗ, Ункӑ хушшине. 
Чунпа туятӑп хам несӗлӗмсен 
Вун ӗмӗр витӗр тухнӑ ӑшшине.

Ҫичӗ ҫӑлкуҫӑн ҫичӗ хӗлӗхне 
Пӗрлештерсе кӗвве хывать Янкас, 
Поэтӑн иксӗлми хӗлхемлӗхне 
Туйма паян кашни ентеш хавас.

Хӗлип Лукинӑн сакӑр ҫӗр юрри 
Йӑлтах шӑраннӑ ҫак ытарлӑхра. 
Кунти тӗнче сипетлӗхӗн ырри 

Ҫӳл тӳпене ҫӗклет чунӑмӑра.

Савса сӑмах хушать сана, Элли, 
Асрах ҫурет шӳтӳ те кулӑшу,
Пире ҫамрӑкланса ҫӗнелмелли 
Эмел пекех, Элли, сан сывлӑшу.

Петров Виталин ҫулӑмлӑ сасси 
Йыхрав пек ярӑнать асамлӑхра, - 
Чӑвашӑн килесси те каясси 
Йӑлт куранать хӗвеллӗ уҫлӑхран.

Ытарайми Трак енӗм, тав сана, 
Танӑш пӗви пек ҫутӑлтӑр-и тул. 
Тӑван кӗтес ума тухсассӑнах 
Ик куҫҫӗпе тӗллет мана Пайтул.

25.10.2020

Тусайпа Юманай

Мӗнле ял-ши вӑл Тусай? 
Чунлӑ ял тет вӑл Тусай. 
Ахаль мар-тӑр ҫав унта 
Ҫитнӗ Петӗр Хусанкай.

Сӑвӑҫӑсене ай-хай-хай 
Илӗртет пирӗн Тусай, 
Халӑхпа аван калаҫрӗ 
Тусайра Якку Ухсай.

Хамӑр ен ачи Аттай,
Ҫавал тӑрӑх утнӑ май, 
Хапхаран кӗрсех пуҫ тайрӗ: 
«Тавтапуҫ сана, Тусай!».

Ман ҫуралнӑ ял -  Тусай, 
Мӑшӑр-тусӑм -  Юманай. 
Юманайне пырса курчӗҫ 
Сатайпа Йӑван Малкай.

Сӑвӑҫ ялӗ Юманай,
Юрӑҫ та унта нумай,
Сӑвӑ каҫӗ йӗркелерӗҫ 
Унта Тимпайпа Каттай.

Чӑваш чӗлхи -  вут-хӗлхем, 
Чӑваш юрри -  чӑн илем. 
Халӑха телей пиллеччӗр 
Тусайсем, Юманайсем.

22.09.2020

Куҫҫа йӑх-несӗлӗ, 1946 ҫ.

Сулахайран сылтӑмалла: Лиза, Васильева Фекла Васильевна 
57 ҫулта (Ольга Александровӑн амӑшӗ), Евстафий хӗрӗ Маня, 
Евстафий (Ольга Александровӑн (Архиповӑн) пиччӗшӗ), Анна 
Уарова -  Евстафий мӑшӑрӗ, Ольга.

Эпир -  Куҫҫа йӑхӗнчен

Ҫавал шывӗ хӗрринче 
Уписен тӑрӑхӗнче,
Хамӑр Тусай ялӗнче 
Тымар янӑ тет вӗсем,
Куҫҫа хуҫа йӑхӗсем.

Майӗпен уҫса куҫа 
Тусайри Куҫҫа хуҫа 
Пӗчӗккӗн тӑвать укҫа,
Кантур пек кил-ҫурт лартать, 
Халӑха та пулӑшать.

Вӑйлӑ тыр-пул ӳстерсе, 
Выльӑх-чӗрлӗх ӗрчетсе, 
Шкулсенче пӗлӳ илсе 
Ҫӗкленеҫҫӗ Куҫҫасем, 
Аслисем,кӗҫӗннисем.

Халь куратпӑр ҫав йӑхра: 
Ӑслӑлӑхри доктора, 
Музыкӑри маҫтӑра,
Аслӑ офицерсене,
Тӗрлӗ ертӳҫӗсене...

Тав сире, Куҫҫамӑрсем, 
Хаклӑ тӑванӑмӑрсем, 
Ытарми ҫыннӑмӑрсем!
Ятӑр пултӑр сумлӑхра, 
Пуҫӑр пултӑр сывлӑхра!

ИЛЕМ КУРЕН ҪЕН КУНА, АННЕМ.

Ҫут хӗвелӗм эс, аннем...

Васильева Фекла Васильевна (1889-1954), 
Ольга Архиповӑн амӑшӗ, 1946 ҫ.

35

Чӗвӗл чӗкеҫӗм аннем!

Пӑрчӑкан ятпа ҫӳренӗ аннеме

Чӗвӗл чӗкеҫӗм аннем,
Пире пурнӑҫ парнелен.
Савса пӑхса устерен,
Ҫунат хушса вӗҫтерен!

Чӗвӗл чӗкеҫӗм аннем,
Пӗр канӑҫсӑр вӗл! вӗҫен,
Пӗр канмасӑр эс ӗҫлен,
Чӗппусемшӗн хӗмленен!

Чӗвӗл чӗкеҫӗм аннем,
Чӗкеҫ чӗлхи пехиллен,
Чӗвӗл-чӗвӗл чӗвлетсе 
Туслӑн пурӑнма чӗнен.

Чӗвӗл чӗкеҫӗм аннем,
Кил вучахне эс чӗртен.
Шанӑҫ паран, хӳтӗлен,
Пурнӑҫра телей кӳрен.

Чӗвӗл чӗкеҫӗм аннем!

2019

Хӗвел пики Хӗвелпи

Хӗвеклене -  аннеме-хӗвелӗме

Хӗвел тухать йӑл кулать,
Ҫут тӗнчене ыталать.
Вӑл сапалать ҫӗр ҫине 
Сар ылтӑн пек хӗлхемне.
... Савса чӗртет тӗнчене.

Хӗвел пики Хӗвелпи,
Чӑн та, эс, хӗвел шевли.
Хӗвел ӑшши - сан чунра,
Хӗвел кулли - сан куҫра.
...Хӗвел вылять сан сӑнра.

Ҫӗр пин тӗспе тӗр тӗрлен,
Эс чӗрене эрешлен.
Чунри ачаш туйӑмна 
Ачусене парнелен.
... Илем курен ҫӗн куна.

Сӑвва-юрра шӑрантар,
Эс чӑваша савӑнтар.
Чӑваш пики пит хастар!
Санпа пурте мухтанар!
... Телей, хавха ҫеҫ сунар!

2019

Сурӑм шывӗ

Фекла Васильевна Васильевӑна, 
юратнӑ аннеме

Сурӑм шывӗ -  тулӑх шыв,
Тӑкӑнас пек курӑнать.
Симӗс кавир ҫереме 
Йӗпетессӗн туйӑнать.

Сурӑм шывӗ -  тӑрӑ шыв,
Чӑпӑрт сыпассӑм килет.
Чӑпӑрт-чӑпӑрт шеп сыпассӑн 
Чуп тунӑ пек туйӑнать.

Сурӑм шывӗ -  тӑрӑ шыв.
Чӑмса тухассӑм килет.
Шыв ытамне лексессӗн 
Чуна уҫҫӑн туйӑнать.

Сурӑм шывӗ -  лӑпкӑ шыв.
Ҫамрӑк пӗве ачашлать.
Анне ӑшӑ аллипе 
Чӑпӑл тунӑн туйӑнать.

2019

АТТЕНЕ -  ПУРНАҪ ТЫТКАЧИНЕ

Тӑван ҫӗршывӑн хастар-сатур ӗҫченӗ, 
икӗ самана салтакӗ, паттӑрӗ-патриочӗ

Александров Александр Александрович (1888-1989), 
Пӗрремӗш тӗнче вӑрҫин Георгий хӗресӗн 4-мӗш степенӗн 

кавалерӗ тата аслӑ унтер-офицерӗ, Ольга Архиповӑн ашшӗ,
1914 ҫ.

Днепр шывӗ

Пӗрремӗш тӗнчи вӑрҫин паттӑрне -  
Александров А.А. халалласа

Манӑн атте - Александр,
Харсӑр тусӗ Ятсӑр ун.
Ӳснӗ ачаран пит туслӑн,
Эх, хаваслӑн вӗҫнӗ кун.

Салтака пӗрле ав кайнӑ, - 
Пӗр ротта, патвар взвода.
Вӑрҫӑ тухнӑ, вут-хӗм ҫуннӑ,
Икӗ юлташ лекет фронта.

Вӑрҫӑ уй-хирне те кӗнӗ,
Ҫапнӑ, хирнӗ нимӗҫе.
Чӑн патшашӑн, савнӑ ҫӗршӗн 
Халӑх тӑкнӑ хӑй юнне.

Авалхи шыв аслӑ Днепр,
Мӗн кӑна-ши вӑл тӳсмен!
Эс юнпа пӗвентӗн, Днепр,
Хӗп-хӗрлех эс, шывлӑ ен.

Александр, харсӑр Ятсӑр - 
Шав сыхлаҫҫӗ пӗр-пӗрне.
Вилӗмрен ҫеҫ Пулӗх ҫӑлтӑр!!!
Паттӑр пулӗҫ ӗмӗрне.

Вӑрманта пырать атака,
Май та ҫук пуҫ ҫӗклеме.
Шав укет ҫӳлтен мӑн бомба,
Шӑхӑраҫҫӗ пульӑсем.

Шартлатаҫҫӗ, хуҫӑлаҫҫӗ,
Сирпӗнеҫҫӗ йывӑҫсем,
Каллӗ-маллӗ ав чупаҫҫӗ 
Уй-хирти пур чӗр чунсем.

... - Александр, кил кунта, 
Шӑтӑк хатӗр, вӑл умра! -  
Кӑшкӑрать тус ман унта,
- Хӑвӑрт ҫит, пул ман ҫумра!

Александр чупса ҫитрӗ, 
Аллинче ун кӗреҫе.
Тус патне ҫитсе ҫеҫ ӳкрӗ, 
Ҫурӑлчӗ снаряд кӗҫех.

- Днепр, Днепр, ан хумханччӗ, 
Эс ӑнлан пире, ӑнлан.
Туперен ав бомба анчӗ,
Ҫумӑр пек ҫӑвать тӑхлан!

Ирсӗррӗн тӑшман алхасрӗ, 
Никама та хӗрхенмест.
Вӑл перет, чикет. Эх, асрӗ! 
Днепр ҫумнеллех хӗсет.

... Кӑшкӑрать: «Капут!» Чупать. 
Штыкпала ҫынна тирет.
Этеме перет, асать,
Никама та шеллемест.

- Ятсӑр, кил кунта, таратпӑр, 
Днепр урлӑ каялла.
- Тӑшманран, ҫук, хӑрамастпӑр, 
Талпӑнатпӑр малалла.

- Ав, килет тӑшман тупе пек, 
Хирӗҫни, кур, кӑлӑхах.
- Пултӑрах тӑшман тӳпе пек, 
Тарҫӑ пулмӑпӑр ҫавах!

- Александр, тар хӑть эсӗ,
Ҫук халь пархатар манра!
Эх, ишме пӗлместӗп эпӗ,
Путӑп пур пӗрех шывра.

- Матти! - терӗ вӑл ҫиллессӗн,
- Ҫӗнтеретпӗр тӑшмана! - 
Ҫавӑрса тытать хӗруллӗн 
Аллинчи кив пӑшала.

... Днепр шывӗ пӑтранать, 
Халӑх ҫӳҫ пек тӑкӑнать. 
Кун-ҫул сӳннӗ ӳтсене 
Днепр илчӗ хӳтлӗхне.

Аслӑ Днепр лӑпкӑ мар, 
Хумханать, те хурланать,
Тен, вӑл куҫҫульпе йӗрет?
Ун ҫыранӗ йӗпенет.

Днепр шывӗ шав шавлать, 
Саша чунӗ тулашать: 
«Ҫӑлаймарӑн Ятсӑра,
Хӑвӑн ҫывӑх чӑн тусна!

Тӑкрӑн эс вӗри юнна, 
Упраймарӑн юлташна. 
Ҫӗнеймерӗн тӑшмана, 
Сыхлаймарӑн патшана.

Ҫапӑҫрӑн арслан пекех, 
Тивӗҫрӗн медаль «Хӗрес»*, 
Вӑй-хал хутӑн камшӑн тек, 
Пӗлеймерӗн. Мӗн теес!...»

*Медаль «Георги хӗресӗ»

2019

42



Ҫунатлан, чӗрем Ольга Архипова

Аттене сума суса

Эс атте те асатте.
Ҫӗр те пӗр ҫулхи ҫынна 
Юратса та хисеппе 
Эс чӗнетӗн: «Асатте»,
Эп калатӑп: «Ман атте».

Иртеҫҫӗ кунсем, ҫулсем, 
Каллех нимӗҫ тапранать. 
Фашист пуҫӗ ҫӗкленет, 
Тӗнче пуҫӗ пулас, тет.

Днепр ҫинче ҫапӑҫу,
Кунта халь сан кӗрӗвӳ. 
Питӗ хаяр тытӑҫу, 
Арӑслан пек сан ачу!..

2019

43



Ольга Архипова Ҫунатлан, чӗрем

«Атте килӗ - эс шур хурӑн,
Эс - ҫӗршывӑм, эс - аннем...»

Тусай ялӗнчи Ольга Архиповӑн тӑван килӗ. Ольга Архипова 
ашшӗ тӑмпа вут сыпписенчен тунӑ шурӑ пурт.

Атте килӗ - эс шур хурӑн

Юратнӑ аттеме

Шупӑр уртнӑ шурӑ хурӑн 
Ман чурече умӗнче.
Яланах эс шуррӑн курӑн 
Ҫурхи тӗттӗм каҫсенче.

Илем кур эс, шурӑ хурӑн,
Пирӗн аслӑ урама.
Сан шӑршу, сипетлӗ хурӑн,
Ҫӗклентӗртӗр чунӑма!

Эп вылятӑп, савӑнатӑп 
Каҫхи вӑйӑ-кулӑра.
Туссемпе пӗрле юрлатӑп 
Шурӑ хурӑн, сан умра.

Сар пике пек, эсӗ хурӑн,
Пирӗн аслӑ урамра.
Кил илемӗ евӗр курӑн 
Ҫывӑхран та аякран.

Атте килӗ - эс шур хурӑн,
Эс - ҫӗршывӑм, эс - аннем.
Яланах эс пурӑн, хурӑн,
Илемлет тӑван ҫӗре.

2019

Атте лартнӑ ушкӑн хурӑн

Аттене -  пурнӑҫ тыткӑчине

Атте лартнӑ ушкӑн хурӑн 
Ҫилпе лӑпкӑн хумханать.
Атте лартнӑ ушкӑн хурӑн 
Пире ырлӑхне парать.

Ҫуркунне юхать сӗткенӗ,
Парать сывлӑх ҫынсене.
Пылак хӗрлӗ ҫӗр ҫырлийӗ 
Чӗнет шӑппӑн хӑй патне.

Атте хутнӑ шур мунчийӗ 
Хушать вӑй пире пӗрмай.
Атте хӗртнӗ ҫӗн милкийӗ 
Ӳте ҫемҫетет самай.

Ҫатлатать, пиҫет кӑмпийӗ 
Атте чӗртнӗ вучахра.
Куҫӗнче - хӗвел шевлийӗ - 
Тус-тӑван халь хӑнара.

11.05.2019

Тӑван ял-йышпа. Тусай ялӗ

Малти ретре: Александров Александр Александровичпа 
(Ольга Архипова ашшӗ) юнашар Ульяна, ун ҫумӗнче Лука 
Александровичӑн мӑшӑрӗ Евдокия; ҫӳлтиретре сулахайран 
сылтӑмалла (пиллӗкмӗшӗ): Евстафий мӑшӑрӗ Анна.

Йӳҫӗ пыл

Аттене халалласа - шӳтлесе

Пӑрӑҫ, хӗрен, горчица 
Вар-хырӑма чӗпӗтет.
Апат ҫиес кӑмӑла 
Вӑйлӑн кӑна устерет.

Пирӗн атте ватӑ ҫын,
Вӑл шутлеме юратать.
Атте тавра вун-вун ҫын - 
Хӑй тӗрлӗ ал ӗҫ тӑвать.

Аттен сӗтелӗ ҫинче - 
Горчица чи варринче.
Вӑл хӑй ӑна хатӗрлет,
Тен, ҫавӑнпах хыт хӗртет.

Кӳршӗ хӗрне Маруҫа 
Чӗнет атте хӑнана.
Апатпа сӑйлать хуҫа:
«Ҫитерем-ха пыл сана!»

Ҫӑкӑр тытать ват атте,
- Ытларах сӗр, - тет Маруҫ.
- Сан пыл, мӗн, сахал-им?- тет,
- Ман кӑмӑла эс ан хуҫ.

Атте шӳте кӑмӑллать,
Шеллемест горчицӑна,
Маруҫ чыхӑнса каять,
Атте кулать лӗх! кӑна.

2019

Лартар, туссем, йывӑҫсем!

Куҫҫа мучине -  аттеме

Манӑн атте пит хастар,
Пур ӗҫре те вӑл вӑр-вар.
Тӗрлӗ йывӑҫ шав лартать,
Шур хурӑна хыт хаклать.

Пахчара мунча тавра 
Лартнӑ атте хурӑнсем.
Лӑпкӑ халь ман чунӑмра - 
Юрӑ юрлаҫ кайӑксем.

Ҫил лӑпкать хурӑнсене,
Тутлӑ шӑрша вӑл сарать.
Хумхатать ҫулҫисене,
Хурӑн пуҫне, ав, таять.

Атте мана мунчара 
Ыррӑн ҫапать милӗкпе.
Пӑсланакан сывлӑшра 
Такмаклать хӑй майӗпе:

- Пур усалли -  чул ҫине!
Мӗн пур ӑшши -  сан ҫине!
Ҫирӗп пул эс сывлӑхран,
Чир-чӗрпе ан асаплан!

Ӑшӑ ҫурхи кунсенче 
Хурӑн парать ырлӑхне.
Тутлӑ шывпа хӑналать,
Усӑ тӑвать, вӑй хушать.

Йӗпе-сапа кунсенче 
Шурӑ хурӑн айӗнче 
Кӑрӑҫ кӑмпи ҫитӗнет, 
Ытарма ҫук илӗртет.

Ҫутӑ хӗвел айӗнче 
Хурӑн ҫырли хӗрелет. 
Симӗс ҫулҫи ӑшӗнчен 
Татса илме хӑй чӗнет.

Лартар, туссем, йывӑҫем, 
Ҫӑка, хурӑн, каврӑҫсем. 
Ҫӗршыв пулсан пит хитре 
Пулӗ телей чӗрере!

19.02.2019

АСРАХ ЭС, ВОЛОДЬ ПИЧЧЕ, 
ЧӖРЕМӖН ВАРРИНЧЕ...

Владимир Александрович Александров 
ашшӗ килӗ умӗнче. Тусай ялӗ

Тӗнче курма...

Володь пичее халаллатӑп

- Килтен ниҫта тухса курман,
Кил умӗнчен пӗлмен кайма,
Атя, Улька, тӗнче курма, - 
Чӗнет мана ҫывӑх тӑван.

Тухсан куран -  урлӑ урам,
Хӑвах пӗлен -  вӑйӑ вылян.
Чи варринче пысӑк урам.
Ик енӗпе пӗчӗк, куран.

- Володь пичче, тӗнчи ӑҫта,
Халь ӑҫталла ман утмалла?
- Ман хыҫҫӑн ут, эп ӑҫталла -  
Ҫавӑнталла сан пымалла.

Тусай урамӗ сарлака,
Ик енӗпе йӑмра, ҫӑка.
Ӗҫ бригади пек уялла 
Кӗтӳ каять унпа ҫулла.

Утатпӑр анлӑ ҫулпала 
Анаталла, улӑхалла.
Тусан вара, ай, тур-турах,
Йӑсарланать пӗлӗт майлах.

Мал еннеллех утатӑп эп,
Васкатӑп ҫут тӗнче курма.
«Аннен шӑрҫи ҫуп-ҫутӑ, шеп:
Тӗнче те ҫутӑ-ши ҫапла?»

- Володь пичче, тӗнчи ӑҫта?- 
Ыйтатӑп эп. - Кил ман пата.
Мӗн пур умра е аякра,
Веҫех сӑна, мана кала...

Умра тусан, хыҫра тусан - 
Ҫут тӗнчене епле тупан? 
Ҫуртсем лараҫҫӗ -  йывӑҫран. 
Пурт тӑррисем -  кив улӑмран.

Тен, улӑм ӑшӗнче тупан? 
Карта-вӗрлӗк те йывӑҫран. 
Ҫапла ҫав пурнӑҫ хӗсӗкки, 
Мӗскер ӑнлантӑр пӗчӗкки?

(... Пиччӗшӗпе Улька пырать, 
Улӑх-ҫаран хыҫа юлать.
Ик пӗртӑван ҫавах утать,
Ҫавал хӗрне ҫитсе тӑрать).

Ҫавал пуян, мӗн кӑна ҫук, 
Савӑнмалли кунта мӗн чул? 
Шапа хуппи, качӑ-мӑчи, 
Ачасене вылямалли.

Пухатӑп эп сиксе чупса,
Пӗчӗк чунпа, ай, савӑнса:
- Епле хитре -  чӑн-чӑн «укҫа»! 
Пичче, ҫути кӗрет куҫа!..

Явӑш арманӗ ав кӗрлет 
Тыр авӑртса ҫӑнӑх тӑвать. 
Таврари ял кунта килет,
Ыраш та тулӑ авӑртать.

Ҫак армантан тухать Гури 
Тусай ҫынни вӑл -  шкул ачи.
- Улька пит харсӑр хӗр пӗрчи! - 
Шалт! тӗлӗнет хальхи Гури.

- Атьӑр киле, ҫул май вӑрра! 
Санюк пахчи ҫур ҫухрӑмра. 
Пахча тулли улми-ҫырли,
Тӗм тӗрлӗ тутлӑ пан улми.

Малтан пулса Санюк пахчи, 
Халь ку пахча - колхоз пахчи.

Хутор хуҫи пуян Санюк 
Пурнас тесе, пуяс тесе 
Ҫавал хӗрне ҫӗрне сарать, 
Сад ӗрчетет, сутӑ тӑвать.

- Ҫитрӗмӗр, - тет, - хайхи Гури.
- Шыв урлӑ халӗ каҫмалла. 
Йӗм пӗҫҫине тавӑрмалла, 
Улька, эс кӗпуне майла.

Памасӑр сас утар, ан ҫи,
Ан куртӑр садӑн хуралҫи, - 
Хушать пире Гури каллех.
Вӑл хушнине итлемеллех.

Ак ҫитнӗччӗ ҫыран хӗрне,
Эп тытнӑччӗ пӗр тымартан. 
Яр! шурӗ пӗр урийӗ ман, 
Шаплатрӑм хыттӑн шыв ӑшне.

Йытти хаяр, урса вӗрет, 
Хуралҫӑ пӑшалпа перет... 
Володь мана алран туртать, 
Ҫавал хӗррипеле чупать.

Гурийӗ чи малта пырать, 
Ҫинҫе саспа вӑл кӑшкӑрать:
- Тусай арман патне ҫитер, 
Ларса йӳҫ пан улми ҫиер!

Шӑвать-ҫке вӑхӑт, сисӗнмест, 
Сӗм каҫ та ҫывхарса килет.
Ав таврӑнаҫ хӗрсем ӗҫрен. 
Утаҫ Шӑмар варӗпелен.

Володь мана алран тытать, 
Хӗрсем хыҫҫӑн вӑл чуптарать. 
Килеҫҫӗ хирӗҫ икӗ ҫын,
Ҫӗн чӗлӗм хыпнӑ ик арҫын!

Пӗри вӑйпах тем хирӗҫлет:
- Пӗл, чӗлӗм ялтӑр ҫутатмасть, 
Ку кашкӑр куҫӗ ҫуталать,
Пире вӑл хирӗҫ ав килет.

Куҫа хупса эп иличчен 
Пӗр ҫын та ман умра ав ҫук.
Эп ҫырмаран хӑпариччен 
Эх, сурӑх ҫулӗ -  майӗ ҫук.

Володь мана, эх, сӗтӗрет -  
Ҫырмийӗ ҫӳллӗ, шиклетет. 
Йӗпе кӗпи пит кансӗрлет. 
Ӳте-тире ҫӳҫентерет.

Хӑпартӑмӑр - ыраш ани.
Пит ҫӳллӗ, ҫын та курӑнмасть.
- Тинех хӑтӑлтӑмӑр, ари! -  
Ман пуҫӑм хӑвӑрт шухӑшлать.

Ҫук, васкас мар-ха савӑнма.
Эп тӑрӑшам-ха ӑнланма:
Ыраш ани вӑл - тинӗс пек, 
Шалта вӗри мунчри пек.

Чӑнах та пӑчӑ, пӑчӑ-ҫке, 
Сывлас тесен те сывлӑш ҫук. 
Ҫӑра ырашӗ хушшинче 
Ура пусма та вырӑн ҫук.

Ыраш тумран шав ҫакланать, 
Такӑнтарса та укерет.
Упаленсе те уттарать,
Ял ӑҫталла -  никам пӗлмест.

- Итлер-и йытӑ вӗрнине,
Сас хӑш енчен илтӗннине? 
Чухлайӑпӑр ял ӑҫтине, - 
Калать Володь хӑй шухӑшне.

Ура ҫинче тӑрса итлет,
Выртса та итлесе пӑхать.
Анчах пӗр сасӑ та килмест.
Вӑл хурланса йӗрсе ярать.

Володь ларса ав ӗсӗклет. 
Йӗретӗп эпӗ те саспах.
Йӗпе кӗпе ҫуҫӗнтерет.
Пите хыт чӗпӗтет пучах.

Нӑшӑклатса-ҫке ывӑнсан, 
Вӑшт! тӑчӗ ик ури ҫине.
Туртса мана та тӑратсан,
Вӑл путрӗ шухӑш авӑрне.

- Итле-ха, - тет, -  ав, сас килет, 
Шӑп ҫав енчен-ҫке йыт вӗрет. 
Апла тӑк, ялӑм ҫав енче.
Атя, утар ҫав еннелле.

(...Ачасене тин чун кӗрет.
Улька кулать те, хӗпӗртет - 
Кӗпе йӗпи те сисӗнмест.
Ӳксен те ним те чӗпӗтмест).

Тухайрӑмӑр тапаҫланса 
Ҫӑра ыраш хушшийӗнчен. 
Хӗпӗртесе те савӑнса 
Эх, кӗтӗмӗр ял хапхинчен.

Яш-кӗрӗм вӑйӑ шеп вылять 
Йӗри-тавра шӑв-шав тӑрать. 
Пире ак курчӗҫ каччӑсем,
Шалт! тӗлӗнеҫҫӗ сар хӗрсем.

- Володь, Улька, тин ҫитрӗр-и?
- Ҫич ют яла лекмерӗр-и?
- Сехре хӑппи, эсир мӗнле?
- Шыраҫҫӗ килтисем сире!

Кил умӗнче тӑрать арҫын,
Пач палламан темле пӗр ҫын.
- Ку - Петӗр, ку - пичче иккен, 
Килсе вӑл ҫитнӗ Ҫӗпӗртен!

Ятлас, вӑрҫас, ай, вырӑнне 
Ӗсӗклесе йӗрет анне. 
Тур-турлатать вӑл, ахлатать, 
Ыталаса хыт макӑрать.

Атте, пичче килте-ҫке мар, - 
Пире ав кайнӑ шырама.
Эх, чупнӑ юнашар яла,
Унтан уттарнӑ уялла.

Ҫавах сехри хӑпман аттен, 
Ӗненнӗ, шаннӑ чӗрине.
Куҫҫуль укмен ун куҫӗнчен,
Вӑл туйнӑ эпӗр чӗррине.

Чӑн, туслӑ кулӑшпа атте, 
Юратнӑ ыррӑн шӳтлеме.
Вӑй илнӗ пурӑнма йӑхран,
Вӑл иртнӗ ҫӗр те пӗр ҫултан.

Ача сӑпкин ункийӗ пур,
Вӑл маччарах халь те! Кил, кур.
Вылянӑ эпӗ юратса
Ҫав ункӑран шеп ҫакӑнса.

Райцентртан атте килет,
Пӳрт алӑкне уҫса кӗрет.
Атте, пар ункӑ! -  кӑшкӑрсан, 
Ҫакса яратчӗ ункӑран.

Хӑй каҫӑхса кайса кулать, 
Мана ҫав ункӑран ҫакать. 
Ҫап-ҫут тӗнче курма сӗнет, 
Ӑҫта-ши ҫав тӗнче? - тӗпчет.

Пиччемӗн ячӗ Евстафи.
Ялта чӗнеҫҫӗ Евчеххи.
Ят калайман ватти-вӗтти 
Ялан чӗнетчӗ Еҫчӑххи.

Пурнипеле, ав, юнаса,
Пичче пире, ай, хыт ятлать. 
Ҫурӑмпала вӗлт! ҫаврӑнса 
Пиртен ахӑлтатса кулать.

... Курса эп килтӗм ҫут тӗнче, 
Илемӗ юлчӗ куҫсенче.
Асрах, чӗремӗн варринче. 
Айван-ҫке пулнӑ, эх, тӗнче!

2019

МАШАРАМ, ЭС МАН УМРА, 
ЭС ЯЛАН ЧУНРА, ӐШРА...

Ҫӗршывӑн шанчӑклӑ ывӑлӗ

Архипов Севастиан Михайлович,
Тӑван ҫӗршывӑн Аслӑ вӑрҫин тата вӗренӳпе ӗҫ ветеранӗ, 

Ольга Архиповӑн мӑшӑрӗ, 1981 ҫ.

59



Ольга Архипова Ҫунатлан, чӗрем

Ҫӑкӑр

Чӑваш ачине -  Ҫеҫҫима халалласа

Ҫут ҫанталӑк, ҫут хӗвел,
Этемсемшӗн ҫывӑх тус.
Пурнӑҫ хаклӑ мӗнешкел,
Ҫынсенчен нихҫан ан тус.

Сар хӗвел савса ҫиҫет,
Тыр-пул уй-хирте усет.
Ҫӑкӑр пур сӗтел ҫинче - 
Пурнӑҫ пур ҫак ҫӗр ҫинче.

Сӑпкара ача йӗрет,
Хырӑмӗ апат кӗтет.
Амӑш чӑмлак хыптарать - 
Сиплӗ ҫӑкӑр вӑй парать.

Каччӑ ҫитӗнет патвар!
Пур ӗҫре те вӑл вӑр-вар.
Вырӑсра вӑл -  Селифан,
Чӑвашра вара -  Йӑван!

Ҫут хӗвел вӑл пирӗн тус!
Тепӗр чух пулать ҫав юс.
Ҫунтарать те, пит хӗртет,
Тыр-пула йӑлт пӗтерет.

Ҫӑкӑр ҫук сӗтел ҫинче,
Курӑк ҫук уй-хирсенче.
Выҫлӑх шелсӗр алхасать,
Вилӗм ҫавипе ҫулать.

Чи асаплӑ выҫлӑх ҫул 
Эсӗ килтӗн тӗнчене. 
Фашист асрӗ тӑватӑ ҫул, 
Пӗлтӗн ҫӑкӑрӑн хакне.

Ваттисем сӗтел ҫине 
Пӗр тӗпренчӗк тӑктарман. 
Ҫӑкӑр ӑшӗн ҫемҫипе 
Пуҫса ҫинӗ. Пӑрахман.

Мӗн вӑл ҫӑкӑр? Ун хакне 
Хывнӑ эс чӗрӳ тӗпне.
Сан аннӳ те асаппа 
Кӗнӗ ҫӗре выҫӑпа.

Ыйтрӑн ҫӑкӑр виличчен, 
Чикрӗн хӑвӑн кӗсйӳне. 
«Юлашки ҫула», - тесе 
Лӑпкӑн хупрӑн куҫсене.

Хуҫалантӑр тӗнчере 
Туслӑх! Пытӑр ӗмӗре! 
Йӑлтӑр култӑр ҫут хӗвел, 
Ҫиттӗр ҫӑкӑрлӑ мехел!

2019

С.М. Архипов, вун улттӑри нимӗҫ чӗлхи учителӗ

С.М. Архипов (иккӗмӗш ретре сулахайран сылтӑмалла 
улттӑмӗшӗ) вӑрҫӑ умӗн Етӗрне училищине пӗтернӗ хыҫҫӑн 
Юманай шкулӗн вӗрентекенӗсемпе тата вӗренекенӗсемпе 
пӗрле, 1937 ҫ.

Етӗрнене ҫул уҫӑ...

Тури Вылӑ ачине -  
Севастиан Архипова

Ӗлӗк халӑх хут пӗлмен,
Саспалли те палламан.
Уншӑн кӗнеке тени 
Йӗр-йӗрленӗ хут татки.

Ҫӗн тӗнче - ҫӗн самана.
Халӑхӑн куҫне уҫма 
Хут пӗлменлӗх пӗтерме,
Ялсенчен хуласене 
Янӑ ӑслӑ ҫынсене.

Аслӑ Тури Выл ялне 
Янӑ Шупуҫҫыннине.
Пӗчӗк Ҫеҫҫим шкул ачи 
Поэтпа пӗрле ҫӳрет.
Ҫитӗннӗ мӑн ҫынсене 
Вулама вӑл вӗрентет...

Ӑс патне ҫын туртӑнать...
Ӗмӗт каччӑн ҫуралать:
«Ман учитель пулмалла,
Пухмалла ӑс малалла.

Пултӑр вӑйлӑ ман ҫӗршыв,
Пултӑр халӑхӑм та сыв,
Шухӑшсем хӑватлӑ ман,
Ӗмӗтӗм ҫунатлӑ ман».

* * *

... Каччӑ утрӗ ыткӑнса,
Утнӑ май йӑл-йӑл кулса.
Кутамкки ун хыҫӗнче,
Ҫутӑ ӗмӗт куҫӗнче.

Шерепеллӗ пиҫиххи 
Амӑш тунӑскер хайхи. 
Утнӑҫемӗн хӗмленет, 
Ҫынсене пит илӗртет.
Пир кӗпийӗ ҫийӗпе 
Вӑй вылять сар хӗвелпе.

Уринче ун, тупата,
Вӗлтрен хунӑ ҫӑпата.
Ҫулӗ вӑрӑм, тамаша,
Ан ыраттӑр сан ура.

Вӗҫнӗ евӗр вӑл пырть 
Пуласлӑха хӑвалать.
Ҫутӑ ӗмӗт чӗринче, 
Ытамӗнче ун - тӗнче.

Утрӗ каччӑ вӗренме 
Хӗрех пилӗк ҫухрӑма.
Вӑл ҫурерӗ виҫ ҫулччен 
Таврари ялтан пӗччен. 
Пултарайрӗ вӑл илме 
Ҫӗн диплом: «Вӗрентекен».

...Кӑмӑлӗ ун пит хавас, 
Умӗнче пӗрремӗш класс.
Ӑс парать куллен-кунах: 
«Ылтӑнран паха сӑмах. 
Тӑрашса вӗренмелле, 
Кӗнеке -  чи чаплӑ тус. 
Аслине итлемелле, 
Ҫирӗппӗн, ачам, эс пус.

Халӑхра хисеплӗ пул, 
Юлташпа эс туслӑ пул. 
Аннене юратнӑ пек 
Ҫӗршыва юрат эс тек!»

Днепр шывӗ ҫинче

Иккӗмӗш тӗнче вӑрҫин 
паттӑрне -  С.М. Архипова

Тӑхлан ҫумӑрӗ хыт ҫурӗ.
Шыва халӑх мӗн чул путрӗ.
Днепр шывӗ хыт пӑтранчӗ,
Хӗп-хӗрлӗ юнпа пӗвенчӗ.

Тум-тир йывӑр, акӑ, путӑп,
Шыв тӗпне часах эп тупӑп.
Ҫӑвара сив шыв шав кӗчӗ,
Вӑл ман сывлӑша пит пулчӗ.

Ишме йывӑр -  эп аманнӑ, - 
Хам ӑҫти ҫинчен эп маннӑ:
«Асаттеҫӗм, эс ҫӑлсамччӗ.
Юнашар манпа пулсамччӗ.
Вӑрҫӑра эс ӗлӗк пулнӑ,
Эс те ман пекех-ҫке путнӑ».

... Украин та, белорус -  
Авалтан ав пирӗн тус.
Украина офицерӗ 
Мана ҫӑлчӗ! Вӑл чӑн тус!

Тӑван Ҫӗршыв тав тӑвать

Ҫӗршывӑн шанчӑклӑ ывӑлне - 
С.М. Архипова халалласа

Эс - пӗр пӗрчӗ! Пӗчӗк мар!
Эс - пин тумлам! Океан!
Тӑшман хаяр, вӑйсӑр мар,
Вӑй-хӑватна хытӑ шан.

Чӑваш каччи халсӑр мар,
Ҫакна чунтан халь ӑнлан.
Вӑл ҫулӑмра, ҫук, ҫунман,
Шывра нихҫан та путман.

Вӑл никамран хӑраман,
Пӗл, нихӑҫан парӑнман,
Ҫавна тӑшман ӑнланман,
Ҫакна, юлташ, ҫук, ан ман!

Эс ҫапӑҫрӑн паттӑрла 
Тискер вӑрҫӑ хирӗнче.
Ҫӗклерӗн эс ҫӗршыва 
Мӗн пур тӗнче умӗнче!

Мӑнаҫлӑн халь тӗнчере 
Кӗрлет ҫӗнтерӳ юрри.
Хӗвел ҫиҫет тупере,
Чӑн-чӑн телей мир пурри.

Тӑван Ҫӗршыв тав тӑвать:
«Пусмӑртан хӑтартӑн», - тет.
Санра тӗрек вӑл курать,
«Ялан пулсам паттӑр», - тет.

«Ҫул кӑтартрӑн ачаран,
Эс юратрӑн чӗререн,

Патӑн ӑс, пӗлу чунтан,
Тав сана, вӗрентекен!»

Ҫӗмӗрле районӗнчи Юманай вӑтам шкулӗн вӗренекенӗсем. 
Иккӗмӗш ретре сулахайран сылтӑмалла: шкул директорӗ 
Архипов Севастиан Михайлович (виҫҫӗмӗшӗ), унпа юнашар 
Николай Игнатьевич Михайлов завуч.

Юманай вӑтам шкулӑн вӗрентекенӗсем. Иккӗмӗш ретре 
сулахайран сылтӑмалла: О.А. Архипова (5-мӗшӗ), виҫҫӗмӗш 
ретре сулахайран сылтӑмалла: шкул ертӳҫи С.М. Архипов 
(5-мӗшӗ).

68



Ҫунатлан, чӗрем Ольга Архипова

Тавах, учителӗм,тавах!

Севастиан Михайлович Архипова -  
вӗренекенӗсен ячӗпе

Пурнӑҫ вӗҫсӗр улшӑнать,
Ҫӗнелет те вӑйланать.
Ыйтрӗ ҫӗн ҫын устерме,
Ҫӗршыва хӑват куме.

Тивӗҫе эс ӑнланан,
Ҫирӗп йӗвене тытан,
Эс ӗҫлерӗн вӑй хурса,
Лараймарӑн лӑпланса.

- Вӑхӑт ҫиттӗр, ӗҫ пӗтсен 
Канӑп, - теттӗн кулӑпа.
Вӑхӑт ҫитрӗ, халь куллен 
Ҫывӑр канлӗ ыйхӑпа.

Тӗрӗслӗхпе чӑнлӑха 
Вӗрентрӗн эс хаклама.
Юлташлӑхпа туслӑха 
Хушрӑн ҫирӗп упрама.

Заводра та уй-хирте,
Шыв ҫинче те тӳпере.
Палӑрнӑ ӗҫре ҫынсем - 
Эс вӗрентнӗ маттурсем.

Ывӑлу сан хуралта,
Савнӑ ҫӗршыв чиккинче.
Вӑй хурать вӑл чи малта 
Сумлӑ, кирлӗ ӗҫсенче.

Эсӗ шаннӑ ачасем 
Илнӗ ҫирӗп пӗлусем.
Чӑн профессионалсем -  
Пурнӑҫӑн чӑн хуҫисем!

Тӳпере те, ҫӗр ҫинче,
Шыв ҫинче, шыв тӗпӗнче - 
Харсӑр, паттӑр ӗҫченсем, - 
Санӑн шаннӑ ачусем!

Ҫул кӑтартрӑн ачаран,
Эс юратрӑн чӗререн,
Патӑн ӑс, пӗлӳ чунтан,
Тав сана, вӗрентекен!

Иккӗн утнӑ ҫулсем

Юратнӑ мӑшӑрӑма

Тӗлӗкре курнисем 
Пурнӑҫа килмӗҫ, ҫук.
Ҫуннӑ ҫут ӗмӗтсем 
Вут кӗлрен пулмӗҫ, ҫук.
Чӑн-чӑннипе чӑнахах - 
Вут кӗлрен пулас ҫук.
Пурнӑҫ хаклӑ, ӑнлан,
Ан хурлан эс, тӑван.

Иртнӗ кунӑн ҫути -  
Халь хура каҫ карри.
Пурнӑҫ аван, ӑнлан,
Ан хурлан эс, тӑван.
Чӑн-чӑннипе чӑнахах,
Сӗм хура каҫ карри.
Пурнӑҫ аван, ӑнлан,
Ан хурлан эс, тӑван.

Иккӗн утнӑ ҫулсем,
Мал ӗмӗтлӗ кунсем -  
Халь асаплӑ каҫсем,
Канӑҫсӑр шухӑшсем.
Чӑн-чӑннипе чӑнахах - 
Канӑҫсӑр шухӑшсем.
Пурнӑҫ хаклӑ, ӑнлан,
Ан хурлан эс, тӑван.

Ӗмӗтпе ҫунатлан,
Ӗҫупе хӑватлан.
Халӑхран эс ан тус,
Пул унпа ялан тус.
Чӑн-чӑннипе чӑнахах - 
Пултӑр сан ялан тус,
Пурнӑҫ хаклӑ, ӑнлан,
Ан хурлан эс, тӑван.

«Иккӗн утнӑ ҫулсем,
Мал ӗмӗтлӗ кунсем...»

Туслӑ ҫамрӑк ҫемье, Ольга тата Севастиан Архиповсем,
1961 ҫ.

Тав тӑватӑп мӑшӑра

Севастиан мӑшӑрӑм умӗнче 
пуҫӑма тайса

Мӑшӑрӑм, эс ман умра,
Эс ялан чунра, ӑшра.
Икӗ тӑлӑх-турата 
Хӳтлӗх патӑн, тав сана!

Чунсӑр, пӳтсӗр ашшӗсем 
Шеллемеҫ пепкисене.
Шав шыраҫ хитре хӗрсем,
Пӑрахаҫ ачисене.

Эс ӳстертӗн юратса 
Икӗ пӗчӗк тӑлӑха.
Эс ӑс патӑн савӑнса,
Хӗмлентертӗн чунлӑха.

Хамшӑн хаклӑ мӑшӑра 
Тав тӑватӑп ӑшӑмра.
Туслӑ пурӑнчӗ ҫемье,
Ят ямарӑн ял ҫине.

-  Мӗншӗн ҫук ҫу яшкара? -  
Эп илтмен санран нихҫан.
Вутлӑ ҫиҫӗм сан куҫра 
Кун-ҫулра пачах курман.

Севастиан юрри

Куллен юхататӑн эс, Ҫавалӑм, 
Ик ҫырану хушшипеле.
Тухаҫҫӗ халӑм та хавалӑм 
Мӑн Атӑла санпа пӗрле.

Иртеҫҫӗ чунӑм та, чӗрем те 
Хусан керменӗ умӗнчен,
Шӑп ҫак ҫулпа хӑпарнӑ ӗнтӗ 
Асаттесем кӑнтӑр енчен.

Чӗмпӗр тени -  чӑваш сӑмахӗ, 
Самар та несӗлсен хули, 
Ахаль-и Жигули юмахӗ 
Чӑваш чӗлхипеле тулли.

Чӑваш та Атӑлпа ҫӳренӗ 
Бурлак пӑявӗ тӑхӑнса,
Хӗнпе асаплӑха ҫӗнтернӗ, 
Ҫӗнтернӗ юрӑ юрласа.

Ав курӑнать Мамай сӑртламӗ, 
Салам, Мамай паттӑрӗсем,
Пин ҫул иртсессӗн те хуплаймӗ 
Хӗвел пек чысӑра тусем.

Эс, Атӑл, ӗмӗрти аттемӗр, 
Тӑван та шанчӑклӑ юлташ, 
Пуҫне тайса чыслать мӗн ӗмӗр 
Сана атте текен чӑваш.

ТУРИ ВЫЛТИ ЭРХИП МИХАЛИ 
ТАТА УНӐН МӐШӐРӖ ТАРИ

«Тав сире, аттепеле анне, 
Йӑхӑмӑр манмасть ятӑрсене»

Архипов Михаил Архипович 
(1887-1972)

Пӗрремӗш тӗнче вӑрҫин Георгий 
хӗресӗн кавалерӗ тата унтер- 

офицерӗ, Севастиан Михалович 
Архиповӑн ашшӗ, Ольга 

Архиповӑн хуняшшӗ.

АрхиповаДария 
Архиповна (1891-1946) 
Тури Вылӑри И. Сталин 

ячӗллӗ ял хуҫалӑх 
эртелӗнче ӗҫленӗ, 

Севастиан Михалович 
Архиповӑн амӑшӗ, 
Ольга Архиповӑн 

хунямӗшӗ.

Тав сире, аттепе анне

Михаил Архипова, 
мӑшӑрӑн ашшӗне, хуняҫана, 

Дария Архиповӑна, 
мӑшӑрӑн амӑшне, хунямана 

халалласа

Тури Вылти Эрхип Михали 
Тата унӑн мӑшӑрӗ Тари,
Сирӗн ывӑлӑр Севастиан 
Ырӑ упӑшкаҫӑм пулчӗ ман.
Ҫавна май, аттепеле аннем,
Мана кин тесе чӗннӗскерсем,
Халӗ ӗнтӗ нумай ҫул иртсен,
Тав тӑватап сире эп чӗререн.

Пире ыр сӑмахпа пиллерӗр,
Ку ҫын хамӑр тӗс мар темерӗр,
Хӑвӑр кил-йышӑра йышӑнса,
Халӑх йӗркипе телей сунса 
Хута кӗрсе чипер усрарӑр, 
Инкекрен-синкекрен сыхларӑр.

Пӗрле нумай пурӑнаймарӑмӑр,
Ҫапла килсе тухрӗ шӑпамӑр,
Анчах сирти ырӑ туртӑмсем 
Севастианра юлчӗҫ вӗсем.
Хамӑр пурнӑҫа йӗркелеме,
Ачасене чипер ӳстерме 
Пычӗҫ пулӑшса пире вӗсем.

Тав сире, аттепеле анне,
Йӑхӑмӑр манмасть ятӑрсене.

АСАМРИ ҪЫВАХ ҪЫНСЕМ

Чӑваш поэчӗ Н.Т. Ваҫанкка тата 
чӑваш халӑх ӳнерҫи П.В. Сизов 

Архиповсем патӗнче хӑнара, 1963 ҫ.

Пӗрремӗш ретре сулахайран сылтӑмалла: Надя, Люся тата 
Вера хӗрӗсем. Иккӗмӗш ретре сулахайран сылтӑмалла: 
С.М. Архипов, О.А. Архипова. Виҫҫемӗш ретре сулахайран 
сылтӑмалла: Н.Т. Ваҫанкка, П.В. Сизов.

Пирӗн хастар Ваҫанкка

Никифор Тарасович Ваҫанкка 
ҫыравҫа хисеп туса

Ваҫанккамӑр, Ваҫанкка,
Сана епле манӑн-ха:
Ураскилтре ҫуралса,
Чӗлхемӗре юратса 
Ҫырав ӗҫне пикентӗн,
Ҫӳл тӳпене ҫӗклентӗн.

Ҫамрӑксемпе туслашрӑн,
Ҫеҫпӗлпе те паллашрӑн.
Хветӗр Павлова курса,
Ӗмӗрлӗхех ал парса 
Сӑвӑ-юрӑ шӑратрӑн,
Чӑваш чунне вӑратрӑн.

Маяковский Мускавра 
Ҫӗр чӗлхеллӗ уявра 
Сан сассуна итлесе 
Йӑлтах кайрӗ тӗлӗнсе,
Салам, терӗ чӑвашла,
Ыталарӗ юлташла.

Ваҫанккамӑр, Ваҫанкка,
Яту яланах паха,
Элӗк сана юратать,
Вӑрнар ен те пуҫ таять,
Асран ямасть Шупашкар,
Эсӗ -  пирӗн пархатар.

Эс пур, Сизов
Чӑваш халӑх ӳнерҫине 

Петӗр Сизова сума суса

Пулать-мӗн ҫавӑн пек этем, - 
Пӗрре курсах юлать асра:
Асамлӑн йӑлкӑшать хӗлхем 
Йӑлтах асӑрхакан куҫра.

Петӗр Сизов -  Турхан ҫынни, 
Юманайсемшӗн те ентеш,
Ахальтен мар, куратӑн-и, - 
Пуҫне таять ӑна пилеш.

Мӗн ачаран, мӗн пӗчӗкрен 
Вӑл сӑнарланӑ тӗнчене,
Ӳнерлӗхпе тулли чӗрен 
Ҫуначӗ вӗҫнӗ тӳпере.

Эс курнӑ, туйнӑ Сетнере,
Калаҫнӑ эсӗ Нарспипе,
Ҫӳренӗ эсӗ Силпире,
Пупленӗ Кантӑр варӗпе.

Слак шывӗн ҫепӗҫ кӗввипе 
Эсир киленнӗ Кӗҫтукпа,
Пӗр туйӑмпа, пӗр сисӗмпе 
Каҫкӳлӗм утнӑ пӗр ҫулпа...

Сӑнарусем паян чунра 
Чӗртеҫҫӗ хӗмленен кӑвар,
Пӗвӳ те яланах умра,
Эппин, Сизов, эс пур, ҫук мар.

«Виҫӗ тус, виҫҫӗш те элӗксем»

Александр 
Артемьев, 

чӑваш халӑх 
писателӗ.

Никифор Ваҫанкка, Севастиан 
чӑваш поэчӗ, Архипов, вӗрен-

куҫаруҫӑ, писатель, текен, тӗрлӗ енлӗ 
журналист. аталаннӑ йӗрке-

лӳҫӗ.

Александр Артемьев алӑ пусса С.М. Архипова парнеленӗ 
«Ан авӑн, шӗшкӗ» кӗнеке, 1950 ҫ.

Ваҫанкка, Уртемух, Себастьян*

Ваҫанкка, Уртемух, Себастьян -  
Виҫӗ тус, виҫҫӗш те элӗксем. 
Шупашкар хулинче тӗл пулсан 
Пӗр пек сас кӑларас хӗлӗхсем.

Ваҫанкки шӑрантарнӑ малтан 
Федор Павловӑн шеп хорӗнче, 
Уртемухӗпеле Сабастьян -  
Тури Выл акатуйӗсенче.

Уртемух -  «Салампи» ҫыравҫи, 
Ҫакӑн пек ӑна чӗннӗ Уяр. 
Себастьянӗ вара -  шкул хуҫи, 
Юрӑра яланах вӑл патвар.

Анчӗҫ виҫҫӗн хай Атӑл хӗрне 
Себастьян килнине палӑртма, 
Салтакла тутансан хӗрлине 
Кӗҫ пуҫларӗҫ хуллен юрлама.

«Хӗл илемӗ» те «Сурӑм вӑрмань» 
Ҫыранра кӑлараҫҫӗ хӗлхем. 
Ваҫанкка, Уртемух, Себастьян -  
Виҫӗ тус, виҫҫӗш те элӗксем.

*) Туссем хайсем хушшинче Никифор Ваҫанкка поэта - 
Ваҫанкка, Александр Артемьев писателе - Уртемух, Севастиан 
Архипов шкул директорне - Себастьян тесе чӗннӗ.

«Пирӗн туслӑх ӗмӗре...»

Ольга Архипова Кудаков Юрий Дмитриевич композиторпа, 
Раҫҫей Федерацийӗн тата Чӑваш Республикин культурӑн 

тава тивӗҫлӗ ӗҫченӗпе, 2014 ҫ.

Тӑван ен кӗввисем

Юрий Дмитриевич Кудакова -  чӑвашсен 
паллӑ композиторне, ентешӗме

Канмалли кун пединститут доценчӗ 
Хутар ялне ҫитсеччӗ ир-ирех.
Каҫ пулттипе вара ӑна чӗнтерчӗ 
Чун-туртӑмӗ сап-сарӑ уй-хире.
Хисеплӗн те ӑшпиллӗн пуҫ таясшӑн 
Кашни пучах халь композитора:
«Пире вӑл юрӑра мухтать пулсассӑн 
Ӑна мӗнле пуҫ таяс мар вара?».

Кудакова вӑрман та асӑрхарӗ,
Сас пачӗҫ юмансем те хурӑнсем.
Шӑкӑлчисен кӗвви хавас янрарӗ,
Унтан йышпа пуҫларӗҫ шӑнкӑрчсем. 
Саркайӑксем тулли хорпа чысласшӑн,
Хӑйсем палланӑ композитора:
«Пире вӑл юрӑра мухтать пулсассӑн 
Ӑна мӗнле пуҫ таяс мар вара?».

Ак композитор улӑха ӑсанчӗ,
Тӳрех ӑнланчӗ: саламлать ҫӑлкуҫ.
Тӑван ҫӑлкуҫ! Мӗнлеччӗ-ха ун ячӗ?
Чим, чим, чӗлхе ҫинчех тӑрать... Илькуш!
Илькуш шӑнкрав пекех шӑнкӑртатасшӑн,
Шывне сӗнесшӗн композитора:
«Пире вӑл юрӑра мухтать пулсассӑн 
Ӑна мӗнле пуҫ таяс мар вара?».

2020

«Эсӗ -  хӳхӗм журналист, 
Тусай хӗрӗ Роза»

Деменцова (Лукина) Роза 
Трофимовна, журналист, 

Чӑваш Ен наци радиовӗн аслӑ 
редакторӗ, Чӑваш Республикин 
культурӑн тава тивӗҫлӗ ӗҫченӗ.

Чӑваш наци радиовӗн «Чӑваш Ен: ҫулсем тата 
ҫынсем» черетлӗ кӑларӑмӗ

О.А. Архиповӑн «Кун-ҫул таппи» кӗнекин хаклавӗнче. 
Сулахайран сылтӑмалла: Г.Л. Никифоров, «Кун-ҫул таппи» 

кӗнекен рецензенчӗ тата тӗп редакторӗ; РТ. Деменцова, 
Чӑваш наци радиовӗн аслӑ редакторӗ; В.С. Архипова, 

«Кун-ҫул таппи» кӗнекен ҫум авторӗ.

Тусай хӗрӗ Роза

Роза Деменцовӑна халалласа

Эсӗ -  хӳхӗм журналист,
Тусай хӗрӗ Роза.
Сӑмахран хыватӑн эс 
Чаплӑ ариоза.

Юрӑ евӗр шӑратан 
Очерк е тӗрленчӗк.
Элли Юрьевпа пӗр тан 
Ӳкерен ӳкерчӗк.

Янкас евӗр сӑвӑҫа 
Курӑмлӑн сӑнлатӑн.
Петров евӗр юрӑҫа 
Чӗртсе тӑрататӑн.

Зоя Нестерова-и?
Саншӑн ҫывӑх тема,
Шетмӗ е Ҫавал хӑвин 
Ытарми илемӗ.

Чӑнлӑха, тӗрӗслӗхе 
Эс уҫатӑн алӑк,
Манӑн чун ӗмӗрлӗхе 
Саншӑн лартӗ палӑк.

02.08.2020

Ольга Архипова Ҫунатлан, чӗрем

«Эсӗ, Алексей, матрос, 
Пит хӑюллӑ альбатрос»

Арсентьев Алексей Егорович - Хӗсметре. 
Тинӗс-ҫар флочӗн шыв айӗнчи флот морякӗ. Кронштадт, 
1972 ҫ. Чӑваш Енӗн шалти ӗҫсен органӗсен сотрудникӗ 

(1974-1998), общество деятелӗ, Чӑваш Республикин ШӖМӗн 
тата ӗҫ ветеранӗ, Ольга Архиповӑн кӗрӳшӗ.

Ҫунатлан, чӗрем Ольга Архипова

Эх, Алеша, Алексей!

Арсентьев Алексей Егорович 
кӗрӗве юратса

Эх, Алеша, Алексей,
Ҫурма тӑлӑх ӳснӗ май 
Тӳсрӗн йывӑрлӑх нумай 
Пурнӑҫ пачӗ ӑс самай!
Ӑнланмарӗ сан атте 
Чӑн-чӑн пурнӑҫ таппине.
Ӑнланмарӗ, тен, хӑй те 
Пысӑк йӑнӑш тунине.

Ытарайми илемпе 
Илӗртекен чунсене,
Тӑват пӗчӗк пепкене,
Шеллемерӗ хӗрхенсе.

Печӗ тӗпсӗр шӑтӑка,
Улӑштарчӗ ҫич ютпа.
Вӗҫрӗ ҫӗн кун-ҫул тума,
Ырлӑхпа шеп савӑнма.
Юлчӗ аннӳ асапа 
Т(ӑ)ватӑ пӗчӗк ачапа.
Йывӑр пулчӗ ӳстерме,
Ҫунат хушса вӗҫтерме.

Хуҫӑк ҫунат айӗнче 
Ун ачаш ытамӗнче 
Ӳсрӗн, ҫитӗнтӗн патвар,
Пур енчен эс халь хастар.
Эсӗ мӗн пӗчӗкренех 
Хӑнӑхран аҫу ӗҫне.
Эс ӑнлантӑн кулленех 
Пурнӑҫ тути-масине.

Ольга Архипова Ҫунатлан, чӗрем

Хӗсметре маттур матрос, 
Пит хӑюллӑ альбатрос,
Сан секретлӑ ятсӑр ут - 
Шыв айӗнчи пӑрахут 
Тусрӗ асап нумай хут.

Тинӗсре кимму ишет, 
Ҫӗршыва вӑл хӳтӗлет.
Шыв айне вӑл пӗр чӑмать, 
Ҫиеле каллех тухать. 
Витӗнет вӑл хумсемпе, 
Кӗрешет тӑшмансемпе. 
Тӳсрӗн эс асап ҫӗр хут, 
Пулчӗ сан ҫӳҫӳ шур х у т .

Эс ӳстертӗн икӗ чун,
Ик чунра та пӗр пек юн. 
Вӗҫертмерӗн ытамран, 
Ҫирӗп тытрӑн алӑран.
Эс хушмарӑн ҫӗн ҫунат,
Эс вӗҫмерӗн ют ҫӗре. 
Йӑввунта вут-хӗм ҫунать, 
Саншӑн савӑнать чӗре.

Савӑн халь эс, Алексей, 
Чӗппӳсем нумай, экей! 
Пӑр-р-р! вӗҫсе килеҫ киле, 
Юратса чунтан пилле. 
Мӑнаҫлан ӗҫтешсемпе, 
Пархатарлӑ ӗҫӳпе. 
Ҫынсене упра чунпа,
Пул ялан эс халӑхпа.

29.10.2020

ТАВАН ТАРАХ ТУРТАМЕ

Ҫут ҫанталӑк

Ҫаврӑнать ҫӗр хӑй тавра, 
Ҫут ҫанталӑк улшӑнать. 
Кӗрӗ, хӗлӗ вӑхӑтра 
Ҫулсерен шав ылмашать.

Сив хӗлле хытах шӑнтать 
Чӗпӗтсе питрен-куҫран. 
Ачапча пач хӑрамасть, 
Ярӑнать ӳксе тара.

Ҫулла шӑрӑх пӗҫертет, 
Ӳт-пӗве хыт ҫунтарать. 
Ачапча пач шикленмест, 
Пӗверен тухма пӗлмест.

Сар хӗвел йӑл-йӑл ҫиҫет - 
Ҫуркунне хавас янрать. 
Ачапча пит хӗпӗртет, 
Пӑрахут хутран тӑвать.

Ылтӑн кӗркунне ҫитет, 
Ҫимӗҫпе вӑл хӑналать. 
Ачапча наччас ӳсет - 
Тутлӑ ҫимӗҫ пулӑшать.

23.02.2019

Ольга Архипова Ҫунатлан, чӗрем

Пакша

Шӗшкӗлӗхе хумхатать 
Вӑштӑр-вӑштӑр ҫил вӗрсе. 
Тулнӑ мӑйӑр тӑкӑнать, 
Пуҫтарать пакша хӗрсе.

Хӗл валли вӑл хатӗрлет, 
Йӑвине ав тултарать. 
Ывӑнма пакша пӗлмест, 
Тултарать те тултарать.

Мӑйӑр тутлӑ сап-сарри! 
Вӑй парать вӑл пакшана. 
Пулӗ вӑл чи самӑрри - 
Хӗл хӑратмӗ тек ӑна.

2019

Ҫунатлан, чӗрем Ольга Архипова

Сипетлӗ хурӑн

Шупӑр уртнӑ шурӑ хурӑн 
Чӳречемӗр умӗнче.
Пирӗнпе юрлать вӑл юрӑ 
Ҫурхи ӑшӑ каҫсенче.

Эп утатӑп, савӑнатӑп, 
Тантӑшсемӗр ретӗнче. 
Хурӑн, халь сана куратӑп 
Хамӑр вӑйӑ картинче.

Пӗвӳпе те эс илемлӗ,
Ҫепӗҫ эсӗ чунупа.
Ҫав илемлӗх, ҫав черченлӗх 
Яланах ҫӳрет манпа.

Сар пике пек, эсӗ хурӑн, 
Пирӗнпе ташлан, юрлан. 
Чӗререх ялан эс пурӑн 
Ытарми сӑнупалан.

2019

Ольга Архипова Ҫунатлан, чӗрем

Кӗрхи кӑмӑл

Кӑштах тӗксӗмленет тӗрленчӗк, 
Кӑштах салхуланать хӗвел. 
Тӗрлесшӗн ҫумӑрлӑ ӳкерчӗк 
Чӑваш ҫӗршывӗнчи тӗпел.

Ҫапах хӗрӳ куҫпа пӑхасшӑн 
Куҫран сап-сарӑ вӗрене,
Сар тенкӗпе вӑл саламласшӑн 
Атӑл аттемӗр тӗррине.

Астутарса ларать хӑвалӑх 
Пуҫа усас марри ҫинчен: 
Салхулӑхра та пур хаваслӑх 
Эпир ӑна тупма пӗлсен.

20.09.2020

Ҫунатлан, чӗрем Ольга Архипова

Ула такка

Так-так-так-так-так! 
Янӑрать вӑрман!
Так! таккать: так-так! 
Сӑр ула такка!

Хумханать вӑрман - 
Ав, хӑрать юман, 
Чирлӗ хурлӑхан, 
Хурланать палан...

Так-так-так-так-так!
Ан хумхан, вӑрман, 
Тухтӑр сан ҫумрах, 
Сыватать аван.

Савӑнать вӑрман - 
Ешерет юман, 
Хӗп-хӗрлех палан, 
Пиҫнӗ хурлӑхан.

Так-так-так-так-так! 
Тав, ула такка. 
Чӗрӗлнӗ вӑрман 
Вӑй парать ҫынна.

Так-так-так-так-так!

07.04.2020

Ольга Архипова Ҫунатлан, чӗрем

Ҫумӑр хыҫҫӑн

Ҫумӑр хыҫҫӑн тӳпере 
Илтӗнет тӑри сасси, 
Юратса ҫурхи нӳрре 
Йышӑнать суха сасси.

Шӑтса тухӗҫ ак кӗҫех 
Тулӑ, пӑрипе урпа, 
Пикенет ял-йыш ӗҫе 
Ҫӗкленӳллӗ юрӑпа.

Карӑнса тӑрать ҫӳлте 
Ҫичӗ тӗслӗ асамат: 
Пирӗн ҫутӑ ӗмӗте 
Пурнӑҫласшӑн курӑнать.

Кӗркунне, вырма ҫитсен, 
Чи маттур комбайнера 
Асамат пек алшӑли 
Ҫакса ярӑпӑр вара.

2020

Ҫунатлан, чӗрем Ольга Архипова

ЯШЛАХАМА ХЫВАМ КЕПЕР

Ҫунатлӑ ҫамрӑклӑх!

Ольга Александрова 20 ҫулта.
Чӑваш патшалӑх педагогика институчӗ, 1949 ҫ.

Ольга Архипова Ҫунатлан, чӗрем

Ҫунатлан, чӗрем, ялан!

Ҫӗмӗрт шап-шур ҫеҫкере, 
Тутлӑ шӑршӑ таврара!
Эх, илемлӗ-ҫке тӗнче, 
Ҫӗкленет ман шух чӗре.

Куҫ хӗсеҫҫӗ ҫӑлтӑрсем,
Вӑй выляҫҫӗ тӳпере.
Эх, епле хитре тӗнче! 
Савӑнать ҫамрӑк чӗре.

Уй-хир тулли тыр-пулли, 
Кӳлли тулли шыв пулли.
Эх, пуян-ҫке ку тӗнче! 
Хӗпӗртет яш чун-чӗре!

Каш! Кашлать пуян вӑрман, 
Ешӗрет улӑх-ҫаран.
Эх, ҫут тӗнче пит аван, 
Ҫунатлан, чӗрем, ялан!

01.02.2020

Ҫунатлан, чӗрем Ольга Архипова

Ҫамрӑклӑх юрри

Эп кӗтеттӗм, эс васкаттӑн 
Ҫурхи лӑпкӑ каҫсенче. 
Купӑсна тӑсса яраттӑн 
Шурӑ хурӑн айӗнче.

Уйӑх тухрӗ, йӑлтӑр кулчӗ, 
Сапаларӗ ҫутине,
Те хумханчӗ, те именчӗ, 
Тарчӗ пӗлӗтсем хыҫне.

Кӗмӗл чӗлӗхлӗ хут купӑс 
Вылянатчӗ сан алра. 
Кӗмӗл чӗлӗх, эс ан хупӑн, 
Янӑра эс ман умра.

Шурӑ хурӑн ал ҫупатчӗ 
Вӑштӑр ҫилӗ вӗрнипе. 
Ташша чӗннӗн туйӑнатчӗ 
Чун юратнӑ савнине.

Уй-хирте ӗҫле, юрла эс, 
Савӑн Аслӑ вӑйӑра. 
Ҫӗр-аннен хуҫийӗ пул эс, 
Юл ялтах, телей -  ҫумра.

Пирӗн юрӑ ян-ян кайтӑр, 
Сиртӗр ҫутӑ тунсӑха. 
Пӗр-пӗрне чунтан юратӑр, 
Ҫамрӑксем, яланлӑха!

2019

Ольга Архипова Ҫунатлан, чӗрем

Вӑйӑра

Ҫӑка сап-сар чечекре,
Пыл хурчӗ хӗрӳ ӗҫре. 
Яшсем, хӗрсем вӑйӑра, 
Эх, юрлар-и ҫӗн юрра?

Уяв кӗтет хӗм чӗре,
Тапать вӑл хавасланса. 
Атя, яра пар тепре,
Пӗрле ташлар савӑнса.

Ҫӑка йывӑҫ чечекре, 
Сӗрлеҫ сим-пыл хурчӗсем. 
Ҫамрӑк Аслӑ вӑйӑра - 
Уяври пек чӗрере.

Тӑри сасси тупере

Тӑри сасси тӳпере 
Ян-ян каять инҫене!
Тулӑх тыр-пул уй-хирте 
Савса таять пучахне.

Тӑр, тӑр! Тӑр, тӑр! Тӑтӑр-и? 
Ыраш пиҫнӗ, куртӑр-и? 
Вырма вӑхӑт -  сисрӗр-и? 
Пурте карах тӑрар-и?

Тӳпере хӗвел кулать,
Пике хӗрсе тыр вырать. 
Канӑҫсӑр тӑри юрлать,
Сар хӗр чӗри кӑлт! тӑвать:

«Уй-хирте те, тӳпере 
Эс чӑн хуҫа сывлӑшра.
Пӗр анатӑн, хӑпаратӑн 
Ирӗклӗхпе савӑнатӑн.

Ӗҫчен кайӑк эс, тӑри,
Мана чӑнне калӑн-ши, 
Хӑҫан качча кайӑп-ши 
Хам телее тупӑп-ши?

Качча каятӑп пулсан,
Чӑн телей тупап пулсан, 
Тӗрӗсне кӑтартса пар,
Ана ҫине анса лар».

Ши-ши, ши-ши шӑхӑрса, 
Вӗҫрӗ тӗпсӗр тӳпене.
Чу! Чу! Чу! Чу! чулатса 
Анчӗ хӗр ани ҫине.

Янраттар, тӑри, юрра, 
Уйра-хирте ху хуҫа.
Ӗҫри хастар ҫамрӑка 
Телей сун юратура!

Уй-хир ӗҫне пӗтерсен,
Кӗр мӑнтӑрӗ пуҫлансан, 
Туй кӗрлерӗ, пысӑк туй 
Ун хӑватне хӑвах туй.

Асаттесен йӑлипе 
Ҫӗнӗ ыраш ҫӑкрипе 
Хирӗҫ тухрӗҫ мӑшӑра:
- Тулӑх пулӑр пурнӑҫра.

08.12.2019

Атьӑр,атьсем!

Вӗл-вӗл вӗҫсе ҫаврӑнса 
Юр пӗрчи ҫӗре ӳкет. 
Тавралӑха шуратса.
Сив хӗл васкаса килет.

Атьӑр, атьсем, урама 
Кӑпӑш юрпа выляма. 
Шурӑ юр ӑшне чӑмар, 
Шур упа пулса тухар!

Атьӑр, атьсем, ҫырмана 
Тӑвайккинчен ярӑнма. 
Ҫунашка ҫине ларар, 
Шухӑ ҫилпе ӑмӑртар.

Атьӑр, атьсем, пухӑнар! 
Кӗлетке юртан тӑвар! 
Хӗл мучине ӑсталар, 
Хурӑн шӑпӑр тыттарар!

Атьӑр, атьсем, янрашар! 
Хӗл сиввине хӑвалар! 
Сикер, чупар, ярӑнар, 
Ҫирӗп сывлӑхлӑ пулар!

15.04.2020

Ыр суну

Чаплӑ ята ан ӑмсан,
Эсӗ ан тар ырлӑхран.
Ан ҫухать эс ыр ятна,
Ан хапсӑн эс ылтӑна.

Ӗҫ тӑвакан ыр ҫынна 
Ырӑлӑхпа тавӑрсам.
Ӗҫшӗн тав ту эс ӑна,
Туслӑн унпа пурӑнсам.

Кӗвӗҫӳ - сӗмсӗр йӑла,
Хӑв чунран шав хӑвала.
Эс ан сут тус-тӑвана,
Савӗ ялан ҫын сана.

Аҫупала аннӳне 
Эс юрат, ан пул пӗччен.
Ан ман вӗсен ырлӑхне,
Хыт упра мӗн виличчен.

Хӑть ӑҫталла кайсан та 
Ман сӗнӗве эс ан ман.
Хӑв ҫӗрне те кил-ҫурта 
Тыт асрах. Вӑл ӗмӗр сан.

Ҫӗршыву шав сыв пулсан, 
Пулӗ тӑван килӳ сан.
Савнӑ ҫӗршыв вӑл - анне! 
Сывӑ упра ун чунне.

Йывӑр килсен, тӑр-пӗччен 
Эсӗ юлсан, ан йӗрсем.
Сан ҫумра ял-йыш. Темччен 
Пулмӑн хӑрах. Ӗненсем!

2019

ПАТТАРЛАХПА ХАСТАРЛАХ 
КУҪАТЬ ЛАМРАН ЛАМА

Мускав

Ҫӗршывӑн тӗп хулине мухтаса, тав туса

Эс, Мускав, чӑн чиперкке - 
«Сӑпкари черчен пепке».
Ҫурт-йӗрсем сан йывӑҫран,
Пулӗҫ-ха часах чулран.

Ӳс, эс, ҫитӗн, аталан,
Вӑйлӑ пулӑн эс кайран.
Халь имшер эс, пит айван,
Эх, нумай-ҫке сан тӑшман.

Батый хан, монгол-тутар 
Пит нумай кӑтартрӗ шар.
Польша панӗ те шляхтич 
Пӳтсӗррӗн хӑтланчӗҫ пит.

Куртӑн, тӳсрӗн эс нумай 
Ҫичӗ ютӑн мӑшкӑлне.
Парӑнмарӑн ҫапнӑ май 
Юн ӗмен сӗлӗхсене!

Шӑварса ҫӗре юнпа 
Ҫитрӗ француз Мускава.
Чунӗнчи паттӑрлӑхпа 
Кӗчӗ вӑл шур хулана!

Эс, чӗнмен хӑна, тус мар,
Эс - тӑшман! Хӑна та мар.

103



Ольга Архипова Ҫунатлан, чӗрем

Пушӑ кив Мускав! Пӗлсем. 
Вырӑс - ӑслӑ вӑл. Сиссем.

Ҫӗнтерӳ вӑййи вылять. 
Бонапарт харсӑрланса. 
Шыв пекех «йӳҫек» юхать, 
Антӑхаҫҫӗ савӑнса.

Шӗвӗр вӗҫлӗ калпакне 
Вӑл хӑварчӗ Мускавра. 
Кӗлетри сӑр шӑшине 
Ас илтерчӗ хӑй вара.

Шурӑ тутӑр пӗркенсе 
Вӗҫрӗ Руҫӑн ҫӗрӗнчен. 
Кун-ҫулне хыт сыхласа 
Тарчӗ хӑйӗн ҫарӗнчен...

Ҫитрӗ фрицӗ ҫунтарса,
Вут ҫӗлен пек чашкӑрса. 
Саранча пек сарӑлса, 
Ҫӗршыва хупӑрласа.

Гитлер юнлӑ куҫӗпе 
Пӑхрӗ ҫӑткӑн кайӑк пек.
-  Нах Москау! -  ҫурӑк сас, 
Вӗҫрӗ Берлинтан приказ.

Руссиш, руссиш! Хенде хох! 
Капут, руссиш! -  ҫухӑрать. 
Самолёчӗ, ох-хох-хох! 
Ҫӑхан евӗр явӑнать.

Тӑхлан ҫумӑр пек ҫӑвать, 
Пин-пин бомба ҫурӑлать.

Чӗр юнпа ҫӗр хутшӑнать, 
Пурнӑҫ пӗтнӗн туйӑнать.

Сталин илчӗ аллине 
Ҫут ҫӗршыв тилхепине. 
Тапранмарӗ Мускавран: 
«Пултӑр тӗп хаяр тӑшман!»

Приказсем куллен парать, 
Мускава ҫӑлма хушать. 
Хучӗ пин-пин ҫын пуҫне, 
Ҫӑлчӗ ҫӗршыв чӗрине.

Гитлер ӗмӗрӗ кӗске,
Капут! пулчӗ йӑвинче. 
Ҫӳллӗ рейхстаг тӑррине 
Ҫакрӗҫ совет ялавне.

Хӗмленсе Берлин ҫунать, 
Шӑршӑ вӑйлӑн сарӑлать. 
Гитлер ҫулӑмпа «ҫунать» - 
Чунӗ тамӑка каять.

Ҫур тӗнче тӗп турӗ вӑл 
Халӑха хыт макӑртса.
Халь те халӑх тарӑхать 
Чунсӑр чунне ылханса.

Мускавра парад пырать: 
Ҫӗнтерӳшӗн савӑнса. 
Тӳпере салют ялтрать - 
Туслӑн пурӑнма ыйтса.

Кремль куранчӗ чан ҫапать, 
Ҫӗршыв тӑрӑх сас янрать.

Халӑха ыр ир сунать, 
Мирлӗ пурнӑҫ йыхӑрать.

Мускав ҫӳллӗ вырӑнта, 
Тивӗҫ вӑл ларма унта. 
Пӗтӗм тӗнчене курать, 
Мирлӗ кун-ҫула сыхлать.

Тав, мухтав сана, Мускав, 
Эсӗ пурнӑҫ, эс - ялав! 
Пирӗн паттӑр тӗп хула 
Ҫӗнтерӳҫӗ! Пуҫ хула.

2019

Амӑшӗ

Ҫулӑм хыпнӑ, ҫӗршыв ҫуннӑ. 
Ҫуннӑ амӑшӗн чӗри.
Кӑмрӑк, кӗл пулса ҫеҫ юлнӑ 
Ял-хула, ҫынсен тупри.

Тӑватӑ ывӑл ҫитӗнтертӗн, 
Чӗрӗ юлтӑрччӗ пӗри!
Пурнӑҫ панӑ ҫӗнтерӳшӗн, 
Тапнӑ амӑшӗн чӗри.

... Амӑш чунӗ ҫурӑлать, 
Тӗтӗм-сӗрӗмсӗр ҫунать:
«Ан хурлан, пӗччен-ҫке мар, 
Сан пекки, пӗл, сахал мар».

Эсӗ вӑйлӑ, эс маттур 
Уншӑн эс сӑвап ҫеҫ кур.
Эс хӑтартӑн тӑшманран,
Эсӗ - амӑш, тав чунран.

Паттӑр ывӑл ҫуратса 
Патӑн ҫӗршыва хӑват. 
Тӑшмана эс аркатса 
Тӗнчене вӑйна кӑтарт.

Ӑмӑрт кайӑк ачусем,
Кӑйкӑр евӗр хӗрӳсем -  
Чӑрсӑр, харсӑр ыр чунсем - 
Эс пилленӗ чӗппӳсем...

Вӑрҫӑ шавӗ кӗр! кӗрлет, 
Халӑх юнӗ тӑкӑнать.
Ирсӗрпе ачу вӑрҫать,
Урнӑ тӑшмана хирет.

Эс сӑваплӑ, амӑш эс,
Сан хыҫра тӑван кӗтес! 
Ачусем сан хӑраман, 
Нихӑҫан та парӑнман.

Чӑт, аннеҫӗм, эс ан йӗр, 
Ҫӗр ҫинче хӑварӑн йӗр: 
«Аптраман тавраш эпир», 
Малашра - ҫап-ҫутӑ ир.

Пурнӑҫ алӑкне уҫан,
Эс хӑв Пурнӑҫ, эс -  чултан! 
Эс сыхлан ҫӗршыв чысне! 
Эс упран ун телейне!

02.01.2020

Ҫунса тӑтӑр пурнӑҫу!

Аннӳ сана ҫуратать,
Тӑвать чӑпӑл, пил парать: 
«Хастар, сывлӑхлӑ ар пул, 
Салтак вӑйӗпе эс тул».

«Тӑван ҫӗршыв сыв пулсан, 
Тӑван кил те пулӗ сан» - 
Пурах чӑнлӑх ҫак пилте, 
Упрать пил мӗнпур ҫӗрте.

Ҫӗршыва хӳтӗлесси,
Ӑна харсӑр сыхласси 
Арҫын тивӗҫӗ чӑнах,
Кунта пархатар пурах.

Ача вӗренет шкулта,
Ӗҫчен, яланах малта.
Ӑс пухать вӑйне хурса, 
Савать ҫӗршыва ҫунса.

Кун иртет те, ҫул иртет, 
Маттур ывӑл ҫитӗнет.
Анне пилӗ вӑйланать - 
Ывӑл офицер пулать.

Тивӗҫне аван пӗлет, 
Ҫӗршыва чунпа тимлет. 
Ӑҫта йывӑр -  ҫавӑнта,
Пур ҫӗрте те вӑл малта.

Яш ар вӑйлӑ офицер,
Пӗлӳ, ӑс вӑл илнӗскер: 
Воспитатель -  педагог, 
Военрук та, политрук.

Ҫӳлте самолет вӗҫет 
Хӑлат евӗр малалла. 
Пилот хӑй ӗҫне пӗлет, 
Эс вӗрентнӗ пулмалла.

Эс ҫынсемшӗн пурӑнан, 
Чунна, чӗрӳне паран. 
Тавах, ырӑ, ыр тӑван, 
Пулсам халӑхпа ялан.

Хӑвна ҫирӗп эс тытан 
Ӗҫре. Харсӑрлӑх чунра. 
Тёркин евӗр шӳт тӑван 
Ялан каннӑ вӑхӑтра.

Юхан шыв пек шавласа 
Юхса пытӑр кун-ҫулу. 
Ҫут хӗвел пек ҫуталса, 
Ҫунса тӑтӑр пурнӑҫу!

28.06.2019

Офицер

Отставкӑри офицер!
Ҫавах эс хастар, чипер. 
Еҫчен алра ӗҫ вӗрет,
Чунра хурҫӑ шеп хӗрет. 
Чӗрӳнте сан канлӗх ҫук, 
Чӑвашра ҫитмен ҫӗр ҫук. 
Эс - чӑвашлӑх управҫи,
Ҫӗн йӗркен ҫӗн хуралҫи.

Ыр кӑмӑллӑх йӗркине 
Тытать ҫирӗп ҫут чӗре. 
Пулӑшан эс ҫынсене - 
Сан йӑлу, чӑнах, хитре. 
Пуян ҫӗршыв паттӑрпа,
Эсӗ паллӑ - хӑватпа.
Ҫунан хӗмлӗн вӑй-халпа, 
Ҫӗклен палӑк халӑхпа.

Илсе килтӗн Некее 
Килне, хӑй тӑван ялне. 
Ларать палӑк ҫуталса,
Пит мӑнаҫлӑн курӑнса. 
Патшан намӑс кӳрекен 
Хура юпи вырӑнне - 
Хураш чапне ҫӗклекен 
Капмар палӑк - Некее.

Ҫыран сӑвӑ тӑрӑшса 
Чуна варкӑш тултарса. 
Ҫынсене те пулӑшан,
Пур ӗҫе те пултаран. 
Юбилей сан -  ку телей! 
Сана сывлӑх эп сунам.
Ҫӗр ҫултан ҫӗн юбилей 
Уявла! Унччен пурнам.

2 8 .06.2019

Ҫентерӳ

Аслӑ Ҫӗнтерӳ 75 ҫул ҫитнине халалласа

Ҫӗнтерӳ! Ҫӗнтерӳ! Ҫӗнтерӳ!
Мӗн тери чаплӑ ку пӗлтерӳ!
Чун, ҫӗклен, ҫунатлан, хаваслан, 
Кӗтнӗ кун, вӑйлӑ кун ҫитрӗ сан.

Ҫӗнтерӳ -  мухтавлӑ ят,
Ҫӗнтерӳ -  хӑватлӑ ят.
Тӑкнӑ ҫӗнтерӳшӗн юн,
Хунӑ пуҫ пин ҫын, мильюн...

Ҫӗнтерӳ вӑл -  тавӑру,
Тавӑру -  чӑн тарӑху!
Чун-юна шӑнӑҫайми 
Халӑхӑн хаяр ҫилли!

Вырӑс ҫынни нихӑҫан 
Пӗр тӑшман айне пулман. 
Кӗлеткийӗ татӑлсан,
Вӑрҫнӑ ҫурри! Парӑнман!

Тӗнчери хура вӑя,
Чи усал, тискер вӑя 
Хуҫрӗ ҫапса, тӗп туса,
Хӑйӗн вӑйне кӑтартса.

Каш! кашлатӑр сӗм вӑрман, 
Ешӗрейтер хир, ҫаран.
Пирӗн вӑй чӑн тус-тӑван, 
Иртӗхеймӗ чӗр тӑшман!

Тек ан ҫунтӑр ял-хула,
Тек ан пӳлччӗр мӑн ҫула. 
Йӳҫ куҫҫуль ан юхтӑр тек, 
Ӳстӗр таврара чечек!

Ҫӗнтерӳ! Ҫӗнтерӳ! Ҫӗнтерӳ! 
Чаплӑ, хаклӑ пӗлтерӳ!
Чун, ҫӗклен те хаваслан, 
Ҫитрӗ кӗтнӗ кун паян!

07.01.2020

ПУРНӐҪ ХУМӖ

Чӑваш халӑх кун-ҫулӗ

Чӑваш, пӗл, эс начар мар, 
Ан хурлансам, кирлех мар. 
Эс ху камне пӗлсе тӑр, 
Кун-ҫул хакне туйса тӑр.

Тӑван чӑваш, -  эс пӑлхар, 
Сан несӗлӳ пит патвар.
Ан шухӑшла: «Эп начар!...» 
Маттур, сутур, эс хастар.

Сан ҫӗршыву чӑн пуян, 
Суту-илӳ эс тӑван.
Эс ӗҫленӗ, ӳркенмен,
Ятна ҫӗре ӳкермен.

Мӗн пур ӗҫре чи малта,
Ал ӗҫ тума пит ӑста.
Хитре япалусене 
Сутан ют ҫӗршывсене.

Шыранӑ эс чӑн туссем, 
Чарман сана чикӗсем. 
Ҫавах тӑван ялунтан 
Ниҫталла та пӑрӑнман.

Вут-хӗм сапса, ҫаратса, 
Хула-яла ҫунтарса 
Тутар, монгол, вун-вун хан 
Тӳлек кун-ҫул пач паман.

Хӗр, арӑма хӗрхенмен 
Вӗлернӗ пусмӑрласа. 
Укҫа-тенке тиркемен, 
Ҫаратнӑ йӑлт урмӑшса.

Пӑлхар йӑхӗ эс, чӑваш, 
Пулман ҫавах эс йӑваш. 
Йӑхна хыт асапланса 
Хӑварнӑ эс упраса.

Арканнӑ сан ҫӗршыву, 
Хӗн-хур тӳсет шеп йӑху. 
Эс тарнӑ вӑрмансене, 
Шыранӑ хӑв телейне.

Тӑвансемпе, ҫемйипе 
Мӗн пур ачи-пӑчипе, 
Чӑххи, ӗни, лашипе 
Чӑваш тарать сиккипе.

Пур-ҫук тырри михӗре - 
Кун-ҫул килет ҫав пӗрре. 
Чӑваш тарать таҫталла - 
Хӑй те пӗлмест ӑҫталла ..

Умри шывпа сулӑпа 
Ишет куллен хал пухса. 
Сӑрт-ту урлӑ вӑл йышпа 
Утать телей шыраса.
- Тарас, тарас инҫерех, 
Ҫын тупайман ҫӗререх.

Ура пусман ҫӗн ҫӗре, 
Капмар вӑрман чӑтлӑхне, 
Ҫырма-ҫатра ҫывӑхне -

Ҫитет чӑваш чӗп-чӗрех. 
Тупать унта хӳтлӗхне, 
Каллех ярать тымарне.

Чавать чӑваш ҫӗр пӳртсем, 
Касать йывӑҫран ҫуртсем - 
Ӗҫлет чӑваш пур вӑйран: 
Кун-ҫул пуҫланнӑ аран.

Вӑрман касать, сайратать, 
Тыр-пул акма уй-тӑвать. 
Чӑваш ӗҫчен, ӳркенмен, 
Йывӑрлӑхран шикленмен.

Тӳре-шара, тӑшмансем 
Тупаҫ кунта та ӑна.
Мӗн пур хырҫӑ-марҫӑсем 
Каллех тӑллаҫ хӗм-чуна.

Чакка йышши чухӑна 
Тӑсса хурса сак ҫине 
Хулне касса чух кӑна 
Хӗненӗ ҫине-ҫине.

Юн ӑшӗнче халь чӑваш,
Ун умӗнче ҫук малаш. 
Пур-ҫук укҫи-пурлӑхне, 
Картишӗнчи выльӑхне 
Туртса илеҫ тӳресем, 
Пуянсемпе ҫӑткӑнсем.

Чӑваш ирӗклӗх шырать, 
Вырӑспала туслашать. 
Пӗрле хастар ҫапӑҫать, 
Хӑй тӑшманне аркатать.

Ҫунатлан,

Вырӑспала пӗрлешет, 
Чун-чӗрипе хӗпӗртет. 
Анчах пуян тӳресем -  
Ҫавах ун пусмӑрҫисем.

Иртеҫ ҫулсем, ӗмӗрсем, 
Иртеҫ манми тапхӑрсем. 
Паян чӑваш ирӗкре, 
Янрать, кӗрлет тӗнчере!

24.01.2020

чӗрем Ольга Архипова

«Тӑршшӗпех вӗрентрӗн чӑваш ачине 
Чӗрере тытмашкӑн амӑш чӗлхине...»

Районти художествӑллӑ смотр-конкурсра, сцена ҫинче 
О.А. Архипова. Ҫӗмӗрле районӗн культура ҫурчӗ, 1977 ҫ.

Чӑваш тӗррин вӑрттӑнлӑхне уҫакансем

Ҫӗмӗрле районӗнчи Юманай ялӗн ал-ӗҫ ӑстисем. 
Чӑваш тӗррин кунӗ, чӳк уйӑхӗн 26-мӗшӗ, 2020 ҫ.

«... Чӑвашах юласчӗ ман,
Чӑвашлах юрласчӗ ман.

Чӑвашлах ташласчӗ ман,
Чӑвашлах пурнасчӗ ман»

О.А. Архиповӑн «Кун-ҫул таппи» кӗнекин презентацийӗнче. 
Ольга Александровнӑпа пӗрле «Мерчен» юрӑ ушкӑнӗ 
(ертӳҫи Зоя Николаева), юпа уйӑхӗн 4-мӗшӗ, 2020 ҫ.

Чӑвашах юласчӗ ман

Чӑваш халӑхне савса, 
Чунтан ҫирӗп шантарса, 
Ӑшри мӗн пур шухӑша 
Пухса калӑп ак ҫапла:

«Чӑвашах пулса юлса, 
Пурӑнасчӗ, кун курса... 
Тӑван хамӑн халӑхпа 
Пурнар туслӑн сывлӑхпа.

Ҫӗр ҫинче те уҫлӑхра 
Паян эпӗр чӑн хуҫа! 
Чӑваш эпӗр! Чӑн хуҫа! 
Усман нихӑҫан пуҫа!

Халӗ ӗнтӗ йӑваш мар, 
Хӗн-хур тӳснӗ Чакка мар. 
Уҫса уҫлӑх алӑкне 
Эс кӑтартрӑн хӑв камне!

Андриан, Некей, Иван - 
Патвар халӑх ачисем. 
Тӗнче уҫлӑхӗ таран,
Кур, ҫӗкленчӗҫ ячӗсем.

Чӑваш эпӗ! Чӑн хуҫа! 
Пытармастӑп шухӑша. 
Инҫет пӑрлӑ океан 
Манпа туслӑ вӑл ялан.

Шыв ҫийӗнчи пӑрахут 
Асап тӳснӗ вӑл пин хут. 
Чӑваш арӗ - капитан, 
Рульне вӑл тытать аван.

120



Ҫунатлан, чӗрем Ольга Архипова

Тӳпере пӗр самолет 
Ҫурса сывлӑша вӗҫет. 
Халӑха вӑл ыр сунать, 
Чӑвашла салам ярать.

Чӑваш ҫитмен вырӑн ҫук, 
Ӑна пӗлмен ҫын та ҫук. 
Чӑвашах юласчӗ ман, 
Чӑвашлах пуплесчӗ ман.

Чӑваш, эс, пуян паян, 
Ӗҫӳпе хастар ялан. 
Пултарулӑх вӑйлӑ сан 
Несӗл хӑват панӑран.

Чӑваш хӗрӗ юрласан 
Хӗвел ыррӑн йӑл кулать. 
Чӑваш яшӗ ташласан 
Ҫӗр чӗтреннӗн туйӑнать.

Мухтанатӑп чӑвашпа, 
Савӑнатӑп тӑванпа. 
Чӑваш ялӗ пурӑнсан, 
Чӑваш пӗтмӗ нихӑҫан.

Чӑваш эпӗ! Тӗп чӑваш! 
Паян! Ӗмӗрех чӑваш! 
Куллен юлӑп эп чӑваш, 
Чӑвашра курап малаш!

... Чӑвашах юласчӗ ман, 
Чӑвашлах юрласчӗ ман. 
Чӑвашлах ташласчӗ ман, 
Чӑвашлах пурнасчӗ ман».

04.01.2020

Тӗнче -  тӗрлӗ кӗнчеле...

Ҫеҫенхирте ҫил вылять,
Ешӗл курӑк хумханать.
Шухӑш вӗҫсӗр ҫаврӑнать, 
Канӑҫа пӗрмай вӑрлать.

Сар хӗвел ав ҫутатать, 
Пурнӑҫ тӗнчене парать.
Ҫӗр ҫине ҫӗн ҫын килет, 
Пурнӑҫран телей кӗтет.

Ҫӗр ҫинче шеп пурӑнни, 
Хӗвелпе пит савӑнни -  
Чӑн та, пысӑк пархатар, 
Пурнӑҫа, шав, тав тӑвар.

«Пурнӑҫ тулӑх, пурнӑҫ лайӑх, 
Юрлама та пит аван!..» - 
Шӑратаҫҫӗ юрӑсем,
Шав иртеҫҫӗ уявсем.

Пурнӑҫ пуҫӗ пӑрӑнӑҫ,
Ялан мар вӑл тутлӑ кӑрӑҫ. 
Аркашать те тӑнӑҫ пурнӑҫ, 
Юлать йӳҫӗ-йӳҫ пӑрӑҫ.

Вӑрҫӑ-харҫӑ пуҫланать,
Хура халӑх тӑкӑнать. 
Юнпалла ҫӗр ҫӑвӑнать,
Ҫут куҫҫулӗ тасатать.

«Ҫут ҫанталӑк пирӗн тус!» - 
Тетпӗр уҫҫӑн тепӗр чух.
Ҫук ҫав, вӑл та хӑш-пӗр чух 
Пач тус мар, хаяр ют юс.

Чӗтренет ҫӗр, шыв илет, 
Выҫлӑх ҫавапа килет. 
Урнӑ ҫилӗ аркатать, 
Кӑшӑл вирус алхасать.

Кун иртет те ҫул чупать, 
Вӗл вӗҫеҫҫӗ ӗмӗрсем. 
Пурнӑҫ вӗҫсӗр улшӑнать, 
Улшӑнаҫҫӗ ҫыннисем.

Тӗнче -  тӗрлӗ кӗнчеле, 
Кам кӑна ҫук ҫӗр ҫинче . 
Шухӑшла хӑв пуҫупа, 
Тавҫӑруллӑ ӑсупа.

Пултаруллӑ паттӑрсем 
Тӗпсӗр тӳпене вӗҫеҫ. 
Парӑнаҫҫӗ уҫлӑхсем, 
Ҫӗнӗ пурнӑҫа тӗпчеҫ.

Мирлӗ пурнӑҫ ҫыннисем 
Ҫӗнетеҫҫӗ ҫӗр питне.
«Эп - хуҫа!» - теекенсем 
Юнпала сӑрлаҫ питне.

Ҫӑткӑн чунлӑ Чингисхан 
Пулчӗ чылайччен хуҫа. 
Мӑшкӑларӗ халӑха,
Вӑл аркатрӗ Ҫӗршыва.

Чӗр тӑшман Наполеон, 
Вӑл юхтарчӗ хӗрлӗ ю н .  
Хуҫланчӗ Мускавра, 
Пушӑ, пушӑ хулара!

Сӗмсӗр фюрер, Адольф Гитлер, 
Пулаймарӑн эс хуҫа,
Халӑх вӑйлӑ ман, патвар,
Ватрӗ, ҫапрӗ тӑмпуҫа.

Ан тив лӑпкӑ пурнӑҫа,
Ан тарӑхтар халӑха.
Халӑх ҫилли -  чӑн тӑвар, 
Тӑварлать сана хаяр.

Кирлӗ мар ҫынпа вӑрҫма, 
Туслӑн пурӑн савӑнса. 
Килӗшӳллӗн канашлар,
Мирлӗ пурнӑҫа упрар.

Пурнӑҫ иртет тӗрлӗ май,
Ырӑ ӗҫсем тунӑ май, 
Пӑтӑрмахсем пит нумай, 
Сыхлануллӑ пул пӗр май.

Кӑшӑл вирус террорпа 
Алхасаҫҫӗ тӗнчипе.
Ҫапӑҫаҫҫӗ пурнӑҫпа,
Хӑратаҫҫӗ вилӗмпе.
Пирӗншӗн ют, чӗр тӑшман. 
Ӗҫкӗче сиплемелле,
Тӑшмана тӑн кӗртмелле.

Элекҫӗсем, суеҫсем, 
Вӗтӗр-вӗтӗр шӑркасем 
Хыт ҫыртаҫҫӗ, ах, мурсем,
Ӗҫлӗ «туслӑ юлташсем».

*  *  *

Ҫынна усал тӑвиччен 
Ырӑ туса савӑнтар.

Ку тӗнчерен кайиччен 
Пурте туслӑн пурӑнар!

Мӗн чул усал ӗҫ тӑван 
Ҫав усалпах тӗп пулан.
Ырӑ тусан халӑха 
Пурнан хӑв та ырлӑхра. 
Ҫапла ҫӗр ҫинчи саккун, 
Ҫакна туйтӑр мӗн пур Чун!

10.10. 2020

125



Ольга Архипова Ҫунатлан, чӗрем

Пурнӑҫ таппи

Пулнӑ вӑхӑтсем начар, 
Ас илме те ҫӑмӑл мар. 
Ача «сачӗ» те вите 
Пулнӑ пӗр пӳртре пурте.

Ача-пӑча сак тулли, 
Путек-ҫатак пӳрт тулли, 
Кӑмака хыҫ пушӑ мар, 
Унта пӑру -  тивер мар.

Йӗрет ача сӑпкара, 
Хырӑм выҫать пуль, ара. 
Амӑш чӑмлак хыптарать, 
Хура ҫӑкӑр тут тытать.

Ҫемье ларать апата, 
Ҫиет уйранпа улма.
Мӗн пурри сӗтел ҫинче, 
Чӗпкӗм тӑвар умӗнче.

Тӑм чашӑкри уйрана 
Ҫавӑрттараҫ кашӑкпа, 
Кӑмакари улмана 
Пуҫса ҫиеҫ тӑварпа.

Ҫинҫе саслӑ путексем -  
Выҫӑхнӑ пӗчӗк чунсем, 
Кӑшкӑраҫҫӗ макӑрса, 
Амӑшне кӗтеҫ выртса.

Арканать пурнӑҫ таппи: 
Ачи-пӑчи, путекки 
Сикеҫ, чупаҫ, тӗркӗшеҫ, 
Путеккисем сӗкӗшеҫ.

Пытанать, ав, кушакки, 
Вӑрттӑн шикленсе сӑнать. 
Хӑй те шӑши хӑраххи, 
Хускалмасӑр ав выртать.

Тӑр-р-ӑ-с сикет пӗр путек, 
Ӳкерет ҫӗре тӳшек. 
Ачи-пӑчи ыткӑнать,
Тӳшек ҫине йӑванать.

Тӑрӑс-тӑрӑс сикнӗ май, 
Чӗтренет пӳрчӗ самай. 
Кусарпа хырнӑ урай 
Кӑларать тусан, ай-ай!

Сурӑх сасси илтӗнет, 
Путек хӑлхи чанк! тӑрать. 
Пуҫлать хыттӑн макӑрма, 
Амӑшне йыхравлама.

Алӑк яри! уҫӑлать,
Пӳрте пӑс кӗрсе тулать. 
Сурӑх кӗтӗвӗ кӗрет,
Халь тӗркешӳ пуҫланать.

Путек шырать амӑшне, 
Амӑш шырать путекне - 
Ай, чупаҫҫӗ васкаса, 
Шӑпланаҫҫӗ тупӑнсан.

Тек, аннеҫӗм, ан кулян, 
Пурнӑҫ урӑхла паян. 
Выльӑх-чӗрлӗх картара, 
Вӗт ачасем садикра.

Ҫемҫе кавир ҫийӗнче 
Вяляҫ, ташлаҫ, савӑнаҫ. 
Паха апат ҫитереҫ, 
Хӑвӑрт ӳсме вӑй илеҫ.

Тав тӑватпӑр пурнӑҫа, 
Ырлӑхра ӳсет ача. 
Пулччӑр сывӑ та таса, 
Хыт юратчӗр ҫӗршыва.

Тек ешертӗр ҫӗн калча, 
Пил, пехил пиртен ӑна!

12.10.2020

Кун-ҫул никӗсне хывап чул ҫинче_
Ача чухнехи хавас кунсенче 
Чупаттӑмӑр, шав, Ҫавал хӗрринче, 
Пухаттӑмӑр чул. Чӑп-чӑмӑр шакчул, 
Вӗҫсе хӗпӗртенӗ ман ирӗклӗ чун.

Ҫап-ҫутӑ Ҫавалӑм, Сурӑм-чӗре,
Ҫумри яп-яштак хӑва евӗрех 
Ӳстертӗр пире, лӑпкарӑр пире,
Савса чӑпӑл турӑр аннемӗр пекех.

Ҫулаттӑмӑр курӑк туслӑн тӑрса,
Сурӑм леш енче, Ҫавал тавралла. 
Шуп-шур тумсене хавассӑн хывса 
Чӑматтӑмӑр шавлӑн тӑр шывалла.

Шап-шур акӑшсем вӗҫеҫҫӗ ҫултен, 
Юлмаҫҫӗ пачах хӑйсен шӑпинчен.
Шӑпам ӳкрӗ ман Ураваш ҫине,
Пӗр канӑҫсӑр, вӗҫсӗр юхан шыв хӗрне.

Ҫунат хуҫӑлать, ман чун аманать,
Аслӑ Уравашӑм пит шавлӑн юхать.
Юхать ҫурхи шыв, юхать ман куҫҫуль,
Ура айӗнче йӑванать мӑн чул!

Ураваш хӗрри, пухатӑп эп чул,
Чӗрем ман тулли, унта пысӑк чул.
Тухап сив шывран йӑтса эп мӑн чул, 
Ӳкмест, ҫук, ӳкмест чӗрем ҫинчи чул.

... Эп аслӑ уйра. Ҫил ҫеҫ ман умра,
Ҫук манӑн кил-ҫурт. Ҫук мӑшӑр ҫумра. 
Яма никӗсе шур чул купи пур.
Ман шанчӑкӑм пур, ик пӗчӗк чун пур.

Таса уй умра. Вӗрет ҫил шӑнтса,
Тӑпра муклашки пурнас ҫӗр ҫинче.
Алра ик пепкем, хама-хам шанса 
Кун-ҫул никӗсне хывап чул ҫинче...

03.12.2020

«Юманайӗн ачисем, 
Юман айне ларар-и, 

Вӗреннӗҫем, ӳснӗҫем 
Юман пулса кашлар-и?»

Юманай вӑтам шкулӗн линейкинче

Шкул директорӗ С.М. Архипов ачасене вӗрену ҫулӗ 
вӗҫленнӗ ячӗпе саламлать, Хисеп хучӗсемпе чыслать.

Ҫу уйӑхӗ.

130



Ҫунатлан, чӗрем Ольга Архипова

Юманай вӑтам шкулӗн вӗренекенӗсемпе тата 
вӗрентекенӗсемпе

Иккӗмӗш ретре сулахайран сылтӑмалла: Архипова О.А., 
чӑваш чӗлхипе литература учителӗ (1-мӗшӗ), Дмитриева Анна 
Дмитриевна, вырӑс чӗлхипе литература учителӗ (19-мӗшӗ), 
Петров Владимир Васильевич, музыка учителӗ (20-мӗшӗ); 
виҫҫӗмӗш ретре сулахайран сылтӑмалла: Васильев Геннадий 
Иванович, музыка учителӗ (1-мӗшӗ), Архипов Севастиан 
Михайлович, шкул ертӳҫи, вырӑс чӗлхипе литература учителӗ 
(2-мӗшӗ), Николаев Константин Николаевич, истори учителӗ 
(3-мӗшӗ), 1977 ҫ.

Юманай ачисем

Юманайӗн ачисем,
Юман айне ларар-и, 
Вӗреннӗҫем,ӳснӗҫем 
Юман пулса кашлар-и?

Ҫӗмӗрле те Шупашкар 
Пирӗн сасса илтчӗр-и, 
Ҫӳлтен анас пархатар 
Пирӗн пата ҫиттӗр-и?

Юманайӗн юманне 
Чӑваш тӗнчи пуҫ таять, 
Кашни хӗрне-ывӑлне 
Юман пулма пил парать.

Ҫав пилпеле, тантӑшсем, 
Вӑрман евӗр пулӑпӑр, 
Ырӑ ӗҫпе, тӑвансем,
Ырӑ ҫулсем хывӑпӑр.

Юманайӗн ачисем,
Юман айне ларар-и,
Ун пилӗпе ӳснӗҫем 
Ун туратти пулар-и?

14.09.2020

Хӑна юрри
Хурӑнташсене ырӑ сунса

Кӗрхи ӗҫе пуҫтарсан,
Ҫӗр ӗҫӗнчен пушансан,
Ял-йыш хӑна пуҫтарать,
Кӗр мӑнтӑрне уявлать.

Юртать шур ут васкаса,
Тӑван кӗтет савӑнса.
Сӑра курки алӑра,
Шевле вылять пит-куҫра.

Мӗн пур тӑван пухӑнсан,
Йышпа тӑрса юрласан.
Юррӑмӑр ян-ян каять,
Тӑван пурчӗ янӑрать.

Кӗрекемӗр авӑнать,
Сӗтел ури тайӑлать.
Автан яшки пӑсланать,
Хӑна-вӗрле сӑйланать.

Тӑван савсах хӑналать,
Сим пыл, шерпет ӗҫтерет.
Хут купӑспа шеп вылять,
Пире ташша вӑл чӗнет.

Тӑван сӗнет тав курки,
Кӑпӑкланать пыл сӑри 
Тӑванӗсем куҫ тулли,
Кӑмӑлӗсем пурт тулли.

Куккук хӗрсех авӑтать,
Сасси ян, ян, ян каять!
Кун-ҫул хавас, чун пуян,
Савӑн, паян эс, тӑван!

20.01.2020

Ҫул ҫук каялла

Юхаҫҫӗ пӗлӗтсем, шӑваҫҫӗ малалла, 
Иртеҫҫӗ ман кунсем, килмеҫҫӗ каялла. 
Юхать тӑр юханшыв, юхмасть вӑл тӑвалла, 
Иртет кун-ҫул, иртет, ҫул ҫук халь каялла.

Вӗҫеҫҫӗ кайӑксем, вӗҫеҫ кӑнтӑралла,
Хаяр хӗлрен тарса ыр пурнӑҫ шырама. 
Ҫунатӑм ҫук вӗҫме, усатӑп эп алла,
Текех хӑватам ҫук ҫӗн пурнӑҫ пуҫлама.

Капмар сӑр пӗлӗтсем килеҫҫӗ капланса, 
Хуплаҫҫӗ тухӑҫа, хуплаҫҫӗ пурнӑҫа, 
Шумаҫҫӗ каялла, тӑраҫҫӗ ҫакӑнса,
Ҫул ҫук халь каялла, утатӑп анӑҫа.

Ик куҫӑм хупӑнать, кун-ҫулӑм вӗҫленет, 
Каҫар мана тӗнче, каҫарӑр, ыр ҫынсем. 
Телейӗме татса ҫут кунӑм ав сӳнет,
Ҫавах эп хӗмленеп, чунра - ыр ӗмӗтсем.

10.10.2020

Уйрӑлу юрри

Иртеҫ пӗлӗтсем, шӑваҫ анӑҫа, 
Шӑваҫҫӗ вӗсем, пӗлмеҫ канӑҫа. 
Хавас вӑхӑтсем,черчен кунӑмсем 
Текех каялла килес ҫук вӗсем.

Хур кайӑк вӗҫет, каять кӑнтӑра 
Каять кӑнтӑра капмар вӑй илме. 
Ҫунатӑм ман ҫук вӗҫме кӑнтӑра, 
Сӑвапӑм та ҫук ӑна тивӗҫме.

Хура пӗлӗтсем ҫӳреҫ капланса 
Хура хӑлатсем ҫине утланса.
Ик куҫ хупӑнать, ҫут ҫӑлтӑр сӳнет, 
Нуша ҫухалать, тулли лав тӳнет.

Каҫар, ҫут тӗнче, кил-йышӑм, каҫар, 
Ыр куршӗ, каҫар, ял-йышӑм, каҫар. 
Каяс тӗнчене кайма хӑрар мар, - 
Лери тӑванпа унта тӗл пулар.

15.10.2020

«Ҫуралса ӳссем, пепкем, 
Эп сана телей пиллем!»

Архипова О.А. Вера хӗрӗн ҫемйипе. Пӗрремӗш ретре 
сулахайран сылтӑмалла: кӗҫӗн мӑнукӗ Максим, Ольга 
Александровна кӗҫӗн мӑнукӗпе Марийӑпа, Максимӑн мӑшӑрӗ 
Анастасия. Иккӗмӗш ретре сулахайран сылтӑмалла: 
Максим мӑнукӗ, Янина мӑнукӗ, Вера хӗрӗ, Валерий Иванович 
Ильин (Анастасия ашшӗ), 2019 ҫ.

Эп сана телей пиллем!

Юмахри пек ӗмӗтре 
Пулӑттӑм ухмах Йӑван. 
Йӗрӗхе те сӗмсӗре 
Параттӑм эп ӑс ялан.

...Кайӑк эпӗ пулӑттӑм, 
Юмаха чӑн тӑвӑттӑм.
Тӗнче ҫийӗн вӗҫӗттӗм, 
Асапа пӗтерӗттӗм.

Пӑрчӑкан пек юрлӑттӑм, 
Кантӑкран шак! шаккӑттӑм. 
Пур пурте те кӗрӗттӗм,
Ҫут телей валеҫӗттӗм.

Шап-шур аист пулӑттӑм, 
Ҫуната вӗл! сарӑттӑм. 
Тӗнчене ыталӑттӑм,
Тӑнӑҫ пурнӑҫ сунӑттӑм.

.Ч ӑ н  юмах ҫут тӗнчинче 
Сарӑ кун ҫӗршывӗнче 
Ҫуралса ӳссем, пепкем,
Эп сана телей пиллем!

09.05.2019

ШУХӐШ-ҪИҪӖМСЕМ

Мӗн вӑл телей?

Мӗн вӑл телей? Пурнӑҫ шӑпи? 
Ӗмӗтленни? Ҫитсе пыни?
Вӗри кӑвар пек пӗҫертсе 
Е кӗл пулса вӗҫсе кайни?..

Ҫӗрӗм-шывӑм, тӑван халӑх

Тӑван ҫӗршыв сывӑ пулсан, 
Тӑван кил те пулӗ сан.

Тӑван ҫӗршыв -  пирӗн анне, 
Чунпа упра тымарсене.

Тӑван киле, чӑваш ҫӗрне, 
Нихҫан ан ман ун чӗлхине.

***

Турӗ ҫулпа тӗрӗс утсан,
Ҫӑмӑл пулӗ пурнӑҫра. 
Халӑхшӑн ыр ӗҫ тусан,
Яту ҫутӑ пулӗ сан.

Тус-тӑванна эс ан сут,
Ялан пӗрле туслӑн ут.

Пур -  пӗрле, ҫук -  ҫурмалла, 
Пурӑнмалла тӑванла.

Пӗччен юлсан, йывӑр килсен, 
Пуҫна ан ус, ан лар йӗрсе. 
Йӗри-тавра ял-йыш, пускил 
Пӗччен хӑвармӗҫ, парӗҫ пил.

Тӑван атте, тӑван анне -  
Чи хаклӑ ҫын ҫак ҫӗр ҫинче. 
Ан ман нихҫан ыр кӑмӑлне, 
Сыхла, упра мӗн виличчен.

Чӑвашах тӑрса юласчӗ,
Пӗтес марччӗ, пурӑнасччӗ. 
Ҫӗр ҫинче те, космосра 
Паян куншӑн Эп хуҫа!
Эп чӑн чӑваш! Чӑн хуҫа! 
Нихӑҫан усман пуҫа!

Чысна упра

Чаплӑ ята ан хӑмсан, 
Ырӑ ятна ан ҫухат! 
Пуянлӑха ан хапсӑн, 
Ырлӑхран та эс ан тар.

* * *

Ыр ӗҫ тӑвакан ҫынпа 
Кӗвӗҫ чунлӑ эс ан пул. 
Савӑн эс ун ӗҫӗпе 
Туслӑх пултӑр ӗмӗре!

Ҫуле хӑпарса ҫитсен,
Ан ук каллех каялла. 
Тӗрӗслӗхе ҫирӗп тыт, 
Юлмӑн нихҫан намӑса.

***

Тӗрӗс ӗҫпе чыслӑ пул, 
Чысна ырӑ ӗҫпе туп.

Элек-суя -  сӑнсӑр йӑла - 
Ан пултӑр сан таса чунра.

Ҫапакантан эс ан тар - 
Тӗрӗслӗхшӗн хытӑ тӑр.

***

Шӑтӑк мӑйӑр шӑхӑрать, 
Тулли мӑйӑр тут тытать.

Хуйхӑ пулман, ан куйлан, 
Шухӑшласа ан хурлан.

Ҫуклӑх пуршӑн ан куйлан, 
Сывлӑх пулсан, пуҫ пулсан, 
Ҫуклӑхран та пур пулать.

Ҫын йывӑрлаха тӳсет, 
Мӑнтара вӑл чӑтаймасть.

Ан хурла ҫынна нихҫан, 
Хӑв ҫине пӑх ҫаврӑнса.

***

Куҫ умӗнче ан мухта,
Куҫ хыҫӗнче ан хурла.

***

Палламан ҫынна курсан, 
Сывлӑх сунса иртсе кай.

Ҫемье

Ашшӗ ятлать ачана,
Те тӗрӗс, те тӗрӗс мар. 
Анчах, амӑш, ан шарла, 
Ача хутне эс ан кӗр.

Килте пулать калаҫу 
Е ятлаҫу, тавлашу.
Ан калаҫ яла тухсан,
Эс хӑв камне кӑтартан.

Ачана мул париччен 
Ӑсна пар, теҫ ваттисем.

Алра шап-шур алшӑлли, 
Ун ҫинче ыраш ҫӑкри. 
Асаттесен ыр йӑли -  
Ҫӗн мӑшӑра чысласси.

Ҫамрӑк ӗмӗр час иртет

Ҫамрӑк ӗмӗр пӗрре килет, 
Анчах пит хӑварт итрет. 
Выльӑр, кулӑр, уҫӑлӑр, 
Яш ӗмӗрпе савӑнӑр.

Качча кайма ан васка, 
Малтан вӗрен юратма. 
Килӗшӳллӗ пурӑнма,
Кил ӑшшине упрама.

***

Малтан ӑс-тӑна пухар, 
Пурӑнмашкӑн вӗренер. 
Ӗҫре ҫитӗнӳ тӑвар,
Хамӑр хисепе тупар.

Ан лексем серепене:
Усал ҫыннӑн аллине. 
Йуҫҫе юратакана,
Ютта куҫ хывакана.

***

Тӑхтаманпа Сетнере 
Уйӑрмашкӑн эс вӗрен!

***

Паян пурнӑҫ ҫамӑл мар, 
Пуҫа усма кирлӗ мар. 
Туптан, хӑйран, ҫивӗчлен, 
Хурҫӑ евӗр эс шӑран!

Ӗмӗт-шухӑш ҫунатлӑ, 
Ҫуначӗсем хӑватлӑ.
Куҫа хупса иличчен 
Мускава ҫитсе килен.

Ярӑм-ярӑм ҫут шӑрҫа 
Мӑй илемне вӑл курет. 
Анчах пуҫра «ҫук» пулсан, 
Ҫут шӑрҫа та илӗртмест.

Туптӑр, хӑйрӑр хӑвӑра 
Ҫивӗч пулӑр пурнӑҫра!

Ҫут ҫанталӑк

Тӗнче карти арканчӗ 
Шурӑ юрӗ тӑкӑнчӗ.

***

Тӑр-тӑр, тӑр-тӑри? 
Ыраш пиҫнӗ, куртӑр-и? 
Пурте карах тӑрар-и? 
Кал-кал ӗҫе пуҫлар-и?

2019

143



Ольга Архипова Ҫунатлан, чӗрем

ТЫТӐНСА ТӐРАТЬ ТӖНЧЕ 
ЫРӐ, ҪУТӐ ЧУНСЕНЧЕН

Таймапуҫ!

Эй, атьсем, мӗн каласси, 
Сӑвӑ-калав ҫырасси -  
Уҫҫӑнах палӑртмалла -  
Сӗре кансӗр япала.
Ҫӗнӗ сӑмах тупасси,
Ҫӗнӗ сӑнар тӑвасси -  
Тем тесен те, ҫамӑл мар: 
Чӗрӳнтен вут-хӗм кӑлар -  
Вара пулӗ пархатар.
Кӗнеке ҫаптарасси -  
Ҫырнинчен те хӗнтерех, 
Типографийӗн хуҫи 
Укҫине ыйтать тӳрех.
Эс калатӑн: «Гонорар 
Эсир тивӗҫ тӳлеме»,
Вӑл калать: «Шел, ку хыпар 
Ӗлкӗрчӗ ҫав кивелме».
Эс вара ирӗксӗрех 
Кӗрсе каян кивҫене,
Ыйткалакан евӗрех 
Тархаслан юлташсене.
Юрать ҫавра ҫӗр ҫинче 
Ӑнланакан ҫын пӗтмен,
Тытӑнса тӑрать тӗнче 
Ҫавӑн пек ыр чунсенчен.
Тав сире, тӑванӑмсем,
Ман хутӑма кӗнӗшӗн,
Ҫапла ҫакӑ сӑвӑсем 
Вулавӑша ҫитнӗшӗн.

Чӑваш хӗрарӑмӗсене эп пуҫ таятӑп

Чӑн-чӑн чӑваш хӗрарӑмне -  
Ольга Архиповӑна хисеплесе

Чӑваш хӗрарӑмӗсене эп пуҫ таятӑп:
Вӗрентнӗ юратма эсир Чӑвашлӑха,
Тав сӑмаха пуҫа тайса калатӑп:
Эсир курма вӗрентнӗ-ҫке пуласлӑха.

Чӑваш хӗрарӑмӗсене эп пуҫ таятӑп:
Эсир пире вӗрентнӗ юратма.
Тав сӑмаха пуҫа тайса калатӑп:
Эсир вӗрентнӗ чӑнлӑха савма.

Чӑваш хӗрарӑмӗсене эп пуҫ таятӑп:
Эсир вӗрентнӗ кӑйкӑр пек пулма,
Тав сӑмаха пуҫа тайса калатӑп:
Эсир пире вӗрентнӗ ҫын пулма.

Чӑваш хӗрарӑмӗсене эп пуҫ таятӑп: 
Эсир пире вӗрентнӗ ӗҫлеме,
Тав сӑмаха пуҫа тайса калатӑп:
Эсир пире вӗрентнӗ кӗрешме.

Чӑваш хӗрарӑмӗсене эп пуҫ таятӑп: 
Эсир вӗрентнӗ ҫӗнтерме йывӑрлӑха. 
Ура тапса, чӑн сӑмаха паян калатӑп: 
Эппин, савар пӗрле юратнӑ халӑха.

ЮХМА Мишши, 
Чӑваш халӑх писателӗ

14.04.2008

«Мӑшӑр тени мӗн тени -  
Ҫумра шанчӑк пур тени...»

Ҫӗнӗ ҫурт умӗнче. Сулахайран сылтӑмалла: куршӗ хӗрӗ Лиза 
Афанасьева, Севастиан Михайловичпа Ольга Александровна 
Архиповсем, Александр Александрович Александров (Ольга 
Архипова ашшӗ), Ефимия (Ухвина), кӳршӗ Ульки Славӑпа, 
1961 ҫ.

Юманайри вӑтам шкула 
С.М. Архипов ятне панӑ митингра

Пӗрремӗш ретре сулахайран сылтӑмалла: Ольга Архипова, 
юнашар чӑваш халӑх писателӗ Анатолий Кипеч, ҫу уйӑхӗн 
8-мӗшӗ, 2017 ҫ.

149

Мӑшӑр тени мӗн тени

Ольга Александровнӑпа Севастиан 
Михайлович Архиповсене

Мӑшӑр тени мӗн тени -  
Ҫумра арҫын пур тени,
Юратупа пӗрлешсе 
Пӗр ҫӑмхана явӑнни,
Пӗрне-пӗри итлесе 
Килӗштерсе пурӑнни.

Мӑшӑр тени мӗн тени -  
Ҫумра хӳтлӗх пур тени,
Ӗшенсессӗн тайӑнма 
Юман вырӑнне пулни,
Ӑшшӑн тытнӑ ытамра 
Ачашланма май пурри.

Мӑшӑр тени мӗн тени -  
Ҫумра шанчӑк пур тени. 
Ҫирӗп сывлӑхлӑ пулса 
Ӑрӑва вӑй-хал пани,
Ҫут пуласлӑха курса 
Хавасланса пурӑнни.

Мӑшӑр тени мӗн тени -  
Ҫумра ырлӑх пур тени, 
Ватлӑхра та киленсе 
Пурнӑҫа хыт юратни, 
Ачасене ӳстерсе 
Пӗрле ӗмӗр вӗҫлени.

Анатолий КИПЕЧ, 
Чӑваш халӑх писатӗлӗ

Ҫӗмӗрле районӗнчи Юманай вӑтам шкулӗн 
вӗрентекенӗсем

Шкул коллективӗ. Сылтӑмран сулахайалла 2-мӗш ретре: 
Архипова О.А. (1-мӗшӗ), хӗрӗ Арсентьева Л.Н. вырӑс чӗлхипе 
литературине вӗрентекенӗ (4-мӗшӗ), Архипов С.М. шкул 
ертуҫи (12-мӗшӗ)

Ҫунатлан, чӗрем Ольга Архипова

Чӑваш чӗлхин ҫӳлти сывлӑшӗ

Тусай ялӗнче ҫуралса ӳснӗ, Юманай ялӗнче пурӑнакан 
Ольга Александровна АРХИПОВА патне янӑ уҫӑ ҫыру

Эй, Улька, Улькаҫӑм, Тусай хӗрачи,
Пурнӑҫ ҫапуҫҫийӗн ҫирӗп тӑпачи,
Акӑ эсӗ ҫитрӗн тӑхӑр вун ҫула,
Сана ыталатӑп ҫав сӑлтавпала.

Чунтан тав тӑватӑп эп сана, Улька,
Мӗншӗнне хӑвах та ӑнланан пуль-ха: 
Тӑршшӗпех вӗрентрӗн чӑваш ачине 
Чӗрере тытмашкӑн амӑш чӗлхине.

Йывӑра ҫӗнтертӗн ҫав чӗлхепеле,
Ыррине ҫул патӑн ҫав пуплевпеле,
Пысӑк ҫын мӗн чухлӗ тухрӗ сан алран, - 
Вырӑн йышӑнаҫҫӗ Мускавсем таран!

Чаплӑ агроном та, тухтӑрӗ те пур,
Орденлӑ салтак та, генерал та пур,
Мӗншӗн сан, Ульхаҫӑм, халь савӑнас мар,
Ҫакӑ мар-ши ӗнтӗ пирӗн пархатар?

Иванов Кӗҫтук та Петӗр Хусанкай,
Ҫеҫпӗлпе Митта та, Алкапа Ухсай 
Асӑнчех тытаҫҫӗ сан ӗҫне-хӗлне,
Пуҫ тайса яраҫҫӗ пехилне-пилне.

Уявра, Улька, эс чыслӑн ларнӑ чух 
Ҫак сӑвва вулатӑр сан хӗрӳ Верук.
Чӑвашла юрлатӑр пӗтӗм хурӑнташ,
Шурӑмпуҫ пек килтӗр ыранхи малаш!

Ҫыруҫи Шетмӗ ачи Юрий СЕМЕНТЕР

Ольга Архипова Ҫунатлан, чӗрем

Ольга Архипова тата Чӑваш халӑх поэчӗ 
Юрий Сементер. 2019 ҫ.

Ҫунатлан, чӗрем Ольга Архипова

Тавах, чӗлхе вӗрентекен!

О.А. Архиповӑна

Чӑваш чӗлхи вӗрентекен -  
Чӑвашлӑхпа илӗртекен,
Ҫӗн усӗмри ачасене 
«Нарспи» ҫинчен пӗлтерекен.

Чӑваш чӗлхи вӗрентекен -  
Ҫеҫпӗл патне чӗнтерекен,
Умра чӑрмав тухас пулсан 
Хастарлӑхпа ҫӗнтерекен.

Чӑваш чӗлхи вӗрентекен -  
Хусанкая хисеплекен,
«Кӗлпук мучи» ҫыракана 
Пуҫкӑшӑл евӗр ҫӗклекен.

Ольга Архипова Ҫунатлан, чӗрем

Чӑваш чӗлхи вӗрентекен -  
Чун-чӗрене эрешлекен, 
Эпир тӑван ялав айне 
Тӑрассине йӗркелекен.

Тавах, чӗлхе вӗрентекен!

Юрий СЕМЕНТЕР. 
Чӑваш халӑх поэчӗ

2019

Ҫунатлан, чӗрем Ольга Архипова

Сӑпка юрри
Тӑхӑрвун пӗррери Ольга Архиповӑна

Ульхине аппине,
Тӑпӑр-тӑпӑр тяппине,
Аслӑ улӑха анма,
Улӑх ҫулӗпе утма,
Ури ҫӑмӑл пултӑр-и,
Утнӑҫемӗн уттӑр-и,
Хӑмӑш патне тухтӑр-и,
Хирлеп урлӑ каҫтӑр-и,
Сурӑм хӗрне ҫиттӗр-и,
Ҫавал шывне ӗҫтӗр-и.

Ульхине аппине,
Чӗвӗл-чӗвӗл чӗлхине,
Тусай хапхине уҫма,
Тӑвансемпе калаҫма,
Прахур Мишшине курма,
Петӗр Кулине курма,
Лука Трахвинне курма,
Ырӑ хыпар пӗлтерме 
Ырӑ сӑмах килтӗр-и,
Кӑмӑла ҫӗклетӗр-и.

Ульхине аппине 
Чӑваш кӗввин ӑстине 
Тӑри пек ҫӳле кайма,
Шӑнкӑрч пек ҫунат ҫапма,
Шӑпчӑк евӗр юрлама 
Пиллӗх патӑр Хусанкай,
Ҫунат хуштӑрччӗ Ухсай,
Ырлӑх кӳтӗрччӗ Малкай,
Алӑ ҫуптӑрччӗ Каттай 
Купӑс тыттӑрччӗ Туркай.

Ольга Архипова Ҫунатлан, чӗрем

Ульхине аппине,
Юманай юмахҫине 
Хӑй вӗрентнӗ ачасем, 
Тӑван хир сухаҫисем, 
Хӑтлӑ ҫурт-йӗр ӑстисем, 
Тухтӑрсем,тимӗрҫӗсем, 
Тӗрлӗрен ертӳҫӗсем 
Малалла ӑс-тӑн кӳме, 
Ҫӗр ҫула чипер ҫитме 
Пуҫ тайса ыр сунччӑр-и, 
Туссем, ҫапла пултӑр-и?

Юрий СЕМЕНТЕР

26.11.2019

Ҫунатлан, чӗрем Ольга Архипова

Юманай такмакӗсем

Юманай юмахҫине -  Ольга 
Александровна Архиповӑна

Юман-ши эс, Юманай,
Ҫӑка-ши эс, Юманай?
Ҫӑка чухне ҫӑка пуль,
Эсӗ, пирӗн Юманай.

Юрӑ-ши эс, Юманай,
Сӑвӑ-ши эс, Юманай?
Юрӑ чухне юрӑ пуль,
Сӑвӑ чухне сӑвӑ пуль,
Эсӗ, пирӗн Юманай.

Юмах-ши эс, Юманай,
Халап-ши эс, Юманай?
Юмах чухне юмах пуль,
Халап чухне халап пуль,
Эсӗ, пирӗн Юманай.

Ылтӑн-ши эс, Юманай,
Кӗмӗл-ши эс, Юманай?
Ылтӑнран та хаклӑрах,
Кӗмӗлрен те пахарах,
Эсӗ, пирӗн Юманай.

Юрий СЕМЕНТЕР

2019

Ольга Архипова Ҫунатлан, чӗрем

«Поэт каллех утать ялтан яла»

Шупуҫҫынни (Васильев) Николай Васильевич (1889-1942), 
ҫыравҫӑ,куҫаруҫӑ, тӗпчевҫӗ, вӗрентекен.

«Ҫӗн влаҫ кашни ялта уҫать ЛИКБЕЗ. 
Тӗллевӗ -  хутпӗлменлӗхе пӗтересси...»

Ҫунатлан, чӗрем Ольга Архипова

«Аслӑ Тури Выл ялне 
Янӑ Шупуҫҫыннине.
Пӗчӗк Ҫеҫҫим шкул ачи 
Поэтпа пӗрле ҫӳрет.
Ҫитӗннӗ мӑн ҫынсене 
Вулама вӑл вӗрентет...»

Севастиан Архипов Элӗк районӗнчи Тури Вылӑ шкулӗнче 
4-мӗш класра пӗрле вӗренекенсен хушшинче, 1930-мӗш 
ҫулсем.

Ольга Архипова Ҫунатлан, чӗрем

Тури Вылти ликбез
Н.В. Шупуҫҫынни поэтпа Севастианӑн 

ырӑ тӗлпулӑвне аса илсе

- Чӑваш, пӗлетӗн-и-ха эсӗ вулама-ҫырма?
- Ҫук, эпӗ вулама-ҫырма пӗлмес...
Вара, ҫав ҫынсене ҫутӑ енне туртма 
Ҫӗн влаҫ кашни ялта уҫать ЛИКБЕЗ.

Тӗллевӗ -  хутпӗлменлӗхе пӗтересси.
Ан тив, кашни паллатӑр саспалли,
Кӑштах ҫырулӑха вӗрентесси 
Пулса юлать ҫав вӑхӑтӑн палли.

Шупашкартан Элӗк енчи Тури Выла 
Ҫав вӑхатра пырать Шупуҫҫынни поэт.
Ун халӑха ҫутта тухма пулӑшмалла, - 
Тӗттӗмлӗхре этем пӗтмеллипех пӗтет.

Ак урамра поэт курать пӗр ачана.
- Мӗн ятлӑ эс, ачам? Ҫӳретӗн-и шкула?
- Ҫеҫҫим тесе чӗнеҫҫӗ-ха мана, Севастиана, 
Хушаматпа вара Архипов эп пулап.

Ҫапла вӗсем пуҫлаҫҫӗ ӗҫлеме Тури Вылта, 
Явӑҫтараҫҫӗ шкул ачисене ҫав юхӑма.
... Кайран, вӑтӑр ҫултан, шӑп ҫак ялтан 
Пултарнӑ ҫӗн ҫыравҫӑ шӑтарса тухма.

Халь кам пӗлмест пуль Александр Артемьева,
Кам вуламан пуль «Салампи» кӗнекене?
Кунта тав тумалла, тен, ҫав Ҫеҫҫим Архипова, 
Выл халӑхне ҫутлӑхалла чӗнекене?

Юрий СЕМЕНТЕР

2019

Ҫунатлан, чӗрем Ольга Архипова

Етӗрне ҫути
Ӗтӗрне училищинче 

вӗреннӗ вӑхӑта аса илсе

Етӗрнемӗр пайӑрки 
Ӳкнӗ Тури Выл ҫине:
Вӗренӳ йӑли-йӗрки 
Чӗннӗ Элӗк ачине.

Ак утать хайхи Ҫеҫҫим 
Ҫӗнӗ ҫӑпатапала,
Ӗтӗрне училищин 
Алӑкне ун уҫмалла.

Ҫийӗнче вӗр-ҫӗн кӗпе,
Ун ҫинче -  чӑваш тӗрри, - 
Несӗлсен пехилӗпе 
Яш ача вӗрентӗр-и!

Шуҫӑм ҫулӑмӗ пекех 
Тӗттӗме сирет Ҫеҫҫим,
Касмӗ, вӑтӑрмӗ текех 
Чӑваша инкек ҫӗҫҫи.

Виҫӗ ҫул ӑс-хал пухсан 
Диплом илчӗ Севастиан.
Тӗлӗнмешкӗн ан хӑтлан -  
Вӑл учитель паянтан!

Унӑн ҫулӗ - ҫутӑ ҫул, - 
Шав астарчӗ малалла,
Кӗҫ пӗтерчӗ аслӑ шкул,
Шутласан -  ӑмсанмалла.

Сӑр ҫутиллӗ Етӗрнен,
Шупашкарӑн ҫуттисем 
Халӑхра хӗмленнӗрен 
Ҫитрӗ чӑваша хисеп.

Юрий СЕМЕНТЕР

2019

Ольга Архипова Ҫунатлан, чӗрем

Днепр ҫинче

Севастиан Архипова -  вӑрҫӑ паттӑрне

Днепр урлӑ эп ишеттӗм,
Кӗҫ леш ҫырана ҫитеттӗм, - 
Тӑхлан кайӑк пычӗ-ҫапрӗ,
Кӗлеткем пута пуҫларӗ.

Асаттеҫӗм, хӑтарсамччӗ, - 
Астӑватӑп, каласаччӗ,
Шӑп ҫак вырӑнта эс пулнӑ,
Ҫак йывӑрлӑхах эс курнӑ .

Шӑчӑ вӗҫӗ ҫитрӗ -  туйрӑм,
Ҫийӗнчех ярса эп тытрӑм,
Хамӑр ҫарӑн офицерӗ 
Вӑй-халне пач хӗрхенмерӗ.

Акӑ вӑл ҫарти юлташлӑх,
Вилӗм умӗнчи тӑванлӑх:
Эс мана шывран хӑтартӑн,
Эп сана вутран кӑлартӑм.

Юрий СЕМЕНТЕР

2019

Ҫунатлан, чӗрем Ольга Архипова

Тӑван ҫӗршывӑн Аслӑ вӑрҫин вут-ҫулӑмӗ 
витӗр тухнӑ совет салтакӗсем

С.М. Архипов (сулахайран сылтӑмалла пӗрремӗшӗ), 
Сталинӑн комендант ҫарӗ, Рашкуф хула ҫар коменданчӗ 
(Польша), 1944 ҫ.

Ольга Архипова Ҫунатлан, чӗрем

Тӑван ҫӗр салтака пил пани

Ачам, эсӗ пӗччен мар,
Пин салтак вӑл -  хӑй вӑрман. 
Тӑшман ҫарӗ-вайлӑ ҫар,
Эсӗ хамӑр вӑя шан.

Ывӑлӑм, ҫакна ӑнлан,
Тыт чӗрӳнте яланах:
Кунта чӑрӑш та юман, 
Сӑрчӗ-тӑвӗ сан майлӑ.

Юлташусем юнашар -  
Вырӑсӗ те тутарӗ,
Пурте пӗрле тӑрӗ кар,
Хӑй ҫӗршывне хӑтарӗ.

Тыт, салтакӑм, пӑшална 
Ҫирӗп кӗр ҫапӑҫӑва,
Урса кайнӑ тӑшмана 
Кунсерен кӗтет ҫава.

Тыт, ачам, асра ялан,
Пӗр йыхрав сан, пӗр чӗнӳ: 
Аякран, Тури Вылран 
Кантӑкран пӑхать аннӳ.

Ҫап, салтак, тет, ютсене,
Сан ҫинче -  тӑван тӳпе, 
Таврӑн Сурӑм хӗррине,
Ху килне, ҫӗнтерӳпе.

Юрий СЕМЕНТЕР

2019

Ҫунатлан, чӗрем Ольга Архипова

Кӑвакарчӑн, упӑшкаҫӑм!
Ольга Архипова ячӗпе

Мӑшӑрам, эс умӑмрах,
Сӑмахху та асӑмрах.
Яланах мана ӑнлантӑн,
Ҫумра пултӑн ик ҫунатӑн.

Икӗ пӗчӗк тӑлаха 
Йышӑнса усравлӑха 
Лайӑх вӗрентсе кӑлартӑн,
Педагог пӗлӗвӗ патӑн.

Кӑмӑлсӑррине курман,
Сив сӑмах илтмен нихҫан,
Ывӑнсан та ӳркенмерӗн,
Кил хуҫалӑхне тӗплерӗн.

Иртнӗҫемӗн каҫ та кун 
Килчӗҫ тепӗр виҫӗ чун.
Ыррӑн ӳсрӗҫ ачасемӗр,
Иксӗмӗр чӗппӗмӗрсемӗр.

Шкул директорӗ пулса 
Эс ӗҫлерӗн тӑрӑшса.
Шел, леш тӗнчене васкарӑн,
Мӑшӑрна пӗччен хӑвартӑн.

Пурпӗрех эс умӑмрах,
Сӑмаху та асӑмрах.
Асилетӗп ирӗн-каҫӑн,
Кӑвакарчӑн, упӑшкаҫӑм.

Юрий СЕМЕНТЕР

2019

Ольга Архипова Ҫунатлан, чӗрем

Тури Вылти Архипов Севастиан
Баллада

Аннесем кӑмакана ҫӑкӑр хывнӑ майлах 
Севастиан яшлӑхне вӑрҫа хыврӗ йӑлтах.

Пӗр пайне вӑл хӑварчӗ Мускав патӗнче,
Тепӗр пайӗ ҫӳрет Сталинград уйӗнче.

Ыттисем -  Курск енче, Венӑра, Прагӑра, 
Рейхстаг ҫийӗн вӗл-вӗл вӗлкӗшет ялавра...

Ма хитре ҫуркуннен ытарми йӑл кулли?
Ма тесен вӑл -Ҫӗнтерӗвӗн ырӑ палли!

«Севастиан! -  ыталатчӗ ӑна ротӑри молдаван, - 
Эсӗ -  Атӑл ҫинчи парӑнман арӑслан:

Ҫапӑҫса чунсӑрлатрӑн фашист хурахне,
Эс кӑлартӑн тӳрре ҫут тӗнче шанӑҫне».

«Ҫук, Ион, - тет ӑна Элӗк ҫӗрӗн каччи, - 
Пирӗн туслӑх -  ак мӗн Ҫӗнтерӳ туптави».

Чӑнкӑ-чанкӑ тӑвать ҫичӗ орден-медаль. 
Ҫӗмерле хыҫа юлчӗ, хыҫра халь Шӑхаль.

Тӑр-тӑри вирхӗнсе ҫӗкленет йӑвинчен, - 
Севастиан килсе ҫитрӗ тӗнче вӑрҫинчен!

Акӑ кивӗ хапха. Тури-Вылӑм, салам!
Чим-ха, мӗн ку: ҫуннӑ, кӗленнӗ урам...

Вӑрҫӑра та пушарчӗ, ялта та пушар,
Эй, аттеҫӗм, аннеҫӗм, хирӗҫ тух, сасӑ пар!

Ҫӗнтерсе киле килчӗҫ пулсан ачӑрсем 
Ҫӗнӗрен ҫӗкленеҫҫӗ тӑван ҫуртӑрсем!

Юрий СЕМЕНТЕР

09.05.2017

Ҫунатлан, чӗрем Ольга Архипова

Ҫӗнтерӳ кунӗ, Польша

С.М. Архипов (сулахайран сылтӑмалла улттӑмӗшӗ), 
Сталинӑн комендант ҫарӗ, Нове-Скальмежице хула ҫар 

коменданчӗ (Польша), ҫу уйӑхӗн 9-мӗшӗ, 1945 ҫ.

С.М. Архипов, халӑх депутачӗ. 08.05.1984 ҫ.

Ольга Архипова Ҫунатлан, чӗрем

Севастиан Архипов шывӗсем

Баллада

Элӗкре вӑл Выла урлӑ каҫнӑ,
Сурӑм урлӑ каҫнӑ савӑнса.
Ҫуркунне ҫав шывсемпе ҫураҫнӑ, 
Патварланнӑ пӗвесем тытса.

Етӗрне енче Сӑрпа туслашнӑ,
Чӑмнӑ, виҫнӗ ун тарӑнӑшне,
Каярах Атӑлпала паллашнӑ,
Кимӗпе хутланӑ анлӑшне.

Вӑрҫӑ! Днепр хумӗсем хӗрелнӗ 
Севастиан Архипов юнӗпе,
Чӑвашла юрра Десна итленӗ,
Иртнӗ чух Чернигов ҫумӗпе.

Буг та Неман салтака ыр суннӑ 
Урнӑ тӑшмана хӳтернӗ май,
Висла виҫӗ сулӑ илсе пынӑ,
Пулӑшнӑ совет ҫарне Дунай.

Одер, нимӗҫ ҫӗрӗнче пулин те, 
Чыслӑн кӗтнӗ пирӗннисене,
Эльба шывӗ те юратнӑ питӗ 
Тӑнӑҫлӑх кӳрен салтаксене.

...Вӑрҫӑ хыҫҫӑн, вӑтӑр ҫул иртсессӗн, 
Ҫӗнтерӳн хӗвеллӗ кунӗнче 
Ҫав шывсем пӗрлешнӗ те вунҫиччӗн 
Пӑсран пӗлӗт пулнӑ ир ҫинче.

Ҫунатлан, чӗрем Ольга Архипова

Юманай патне пырса илемлӗн 
Чарӑнса шкул сачӗ тӗлӗнче 
Туслӑх ҫумӑрӗ ҫутарнӑ меллӗн 
Йывӑҫсем хитрен ешериччен.

Шур кӗпеллӗ Севастиан пиччемӗр 
Тӑнӑ тет ҫав ҫумӑр айӗнче, 
Тумламсем, телей куҫҫулӗ евӗр, 
Юхнӑ тет директор куҫӗнчен.

Юрий СЕМЕНТЕР

27.11.2019

Ольга Архипова Ҫунатлан, чӗрем

«Тусай салтакӗ Германире Сталин, Черчиль, 
Трумен Канашлӑвне сыхлать...»

Александров Владимир Александрович, хӗсметре. 
Потсдам, Германи, 1945 ҫ., Тӑван ҫӗршывӑн Аслӑ вӑрҫин 
тата вӗренӳпе ӗҫ ветеранӗ, Ольга Архиповӑн пиччӗшӗ.

Ҫунатлан, чӗрем Ольга Архипова

Тав сӑмахӗ

Владимир Александрова халалласа

Ыр ятлӑ ывӑлсем нумай чӑвашӑн,
Нумай вӗсем йӑмраллӑ Трак енре.
Паян эпир пуҫӑмӑра таясшӑн 
Хастарлӑ Александров Тимӗре.

Тусай ачи ялта кӗтӳ те кӗтнӗ,
Тӑван уйра сӳренӗ вӑл сӳре,
Кайран шкулта хавхаланса вӗреннӗ, - 
Хисеп ҫав Александров Тимӗре!

Фашист эшкерӗ капланса килсессӗн 
Яш каччӑ хӗҫ-пӑшал тытать тӳрех,
Виҫ ордена тивлетлӗн тивӗҫнишӗн 
Сӑвап ҫав Александров Тимӗре!

Тусай салтакӗ Сталин, Черчиль, Трумен 
Канашлӑвне сыхлать Германире,
Халь чыс парса иртесчӗ паттӑр умӗн, - 
Мухтав ҫав Александров Тимӗре!

Хусан университетне пӗтернӗ хыҫҫӑн 
Хӑйне ялан кӑтартнӑ ыр ӗҫре.
Ентешӗмсем, пӗрле калар-и уҫҫӑн:
Тавах ҫав Александров Тимӗре!

Юрий СЕМЕНТЕР

29.11.2019

Ольга Архипова Ҫунатлан, чӗрем

Акатуи

Ольга Александровнӑпа Вера 
Севастьяновна Архиповӑсене

Тинех ҫитрӗ кӗтнӗ кун,
Савӑнать паян ман чун.
Кӗр-кӗрлетӗр Акатуй -  
Тӗнчери чи чаплӑ туй.

Акатуй, Акатуй,
Савӑнтар чӑвашсене!
Акатуй, Акатуй,
Хӗмлентер чӗресене!

Килсе ҫитрӗҫ хӑнасем -  
Кӳршӗсем те тӑвансем.
Шӑратар-ха ҫак юрра 
Пирӗн Аслӑ уявра!

Ҫунатлан, чӗрем Ольга Архипова

Тайма пуҫ сана, уй-хир, 
Ешерсем эс каҫ та ир. 
Тулли пулччӑр пӳлмесем 
Савӑнар паян, туссем!

Валери ТУРКАЙ, 
Чӑваш халӑх поэчӗ

Ольга Архипова Ҫунатлан, чӗрем

«Чӑваш чӗлхи вӗрентекен -  
...Эпир тӑван ялав айне 
Тӑрассине йӗркелекен...»

Ертсе пыракан класпа. Малти ретре варринче: Ольга 
Александровна Архипова чӑваш чӗлхипе литературине 
вӗрентекенӗ, класс ертуҫи; юнашар Николай Игнатьевич 
Михайлов завуч.

Ҫунатлан, чӗрем Ольга Архипова

«Чӑваш чӗлхи вӗрентекен -  
Чӑвашлӑхпа илӗртекен...»

Архипова О.А. йӗркеленӗ фольклор ушкӑнӗ, 
музыка ертӳҫи Петров В.В., 1977 ҫ.

Ольга Архипова Ҫунатлан, чӗрем

Вӗрентекен

Ольга Александровна Архиповӑна - 
хисеплесе, пуҫӑма тайса

Сантӑр хӗрӗ чиперкке Ульха - 
Тӑхӑрвуннӑри чӑваш «пики»!
Юрласа ҫыхан алса-чӑлха,
Тӗррӳнте - ҫут асамат пӗкки!

Ватлӑх пусаймасть сан хӑватна,
Аваймасть сан вутлӑ кӑмӑлна.
Шартлама хӑртман чунри садна,
Шӑрӑх типӗтмен таса ҫӑлна...

Пурнӑҫа саватӑн ачалла,
Хӑв йышна туртатӑн малалла:.
_ Ҫутталла, чӑвашлӑх, ҫутталла!
Чӑвашсем Хӗвеллӗ пулмалла!!!

Ҫунатлан, чӗрем Ольга Архипова

«Вӗрентӳ вӑл -  вӗҫсӗр вӗренӳ!» - 
Вӗрентетӗн те -  хӑв вӗренен.
Чунсене кӗртсе ҫут ӗненӳ 
Халӑх ӑс-халне шав тӗренен.

Халӑхран пухса ӑс-тӑн тӗнчи 
Пӗлӳ-мул паратӑн халӑха!
Мухтанать санпа чӑваш тӗнчи!
Тивӗҫ эсӗ ҫутӑ палӑка!

Сан ҫине пӑхсан, пурнас килет!
Шалти вӑй санра тӑрать тапса!
Ҫӗн ӑру санран хӑват илет!
Вулкан пек ҫунан, хевте сапса!

Пурӑн чӑваша савӑнтарса!
Яш ӑру-туйралӑх -  ҫумӑнта! 
Пилӗк-ҫурӑма авӑнтарса 
Пуҫ таятӑп санӑн умӑнта.

Раиса САРПИ, 
чӑваш поэтесси, 

Чӑваш Республикин культурӑн 
тава тивӗҫлӗ ӗҫченӗ

Ольга Архипова Ҫунатлан, чӗрем

Эс -  юратнӑ анне, асанне, кукамай
Ольга Александрова Архиповӑна - ачисемпе мӑнукӗсен 
ячӗпе - юратнӑ хӗрӗ Вера Севастиановна Архипова

шухӑш-кӑмӑлӗпе килӗштерсе

Эс -  юратнӑ анне, асанне, кукамай!
Савнӑ арӑм пулнӑ мӑшӑрушӑн!
Аслӑ юбилей ҫывхарнӑ май 
Саламлать сана тӑванлӑ ушкӑн.

Эс ҫуралнӑ йывӑр вӑхӑтра,
Ӳснӗ тапхӑр пулнӑ хӗнлӗ-хурлӑ.
Эс пире усрарӑн шеп хӑтра,
Пурнӑҫу пулсан та хура-шурлӑ.

Хӗрхенмерӗн чун ытарлӑхне,
Юратса ачашшӑн ҫупӑрларӑн.
Парнелерӗн савнӑҫ ырлӑхне,
Инкекрен ҫунатлӑн хупӑрларӑн.

Ӑнланатпӑр сан асаплӑхна,
Пуҫ тайса, хӗрӳллӗн тав тӑватпӑр.
Хакласа сӑпай паттӑрлӑхна,
Сан ятпа эпир халь мухтанатпӑр.

Сан пекех пулас килет маттур!
Пурӑнас килет сӑваплӑн, танлӑн.
Ырӑ тӗслӗх пирӗн йӑхшӑн пур!
Сан пекех ҫутта утатпӑр анлӑн.

Ырӑ та хӗлхемлӗ чунупа 
Халӑхшӑн эс ҫунтӑн ҫут хӗвеллӗн!
Сан пекех шевлеллӗ ҫунупа 
Несӗлӳ ҫӗкленчӗ теветкеллӗн!

Чун-чӗрӳ - асамлӑ хӗм Вутчул - 
Хӗмлетет ҫунмашкӑн ҫутӑ ятлӑн!
Эс тултартӑн 90 ҫул.
100 ҫулна та кӗтсе ил хӑватлӑн!

Раиса САРПИ 
2019

Ҫунатлан, чӗрем Ольга Архипова

Вӑрҫӑ тата вӗренту ветеранӗ С.М. Архиповӑн тӑван 
килӗнче Хисеп хӑми уҫнӑ чух. Ҫӗмӗрле районӗнчи 

Юманай ялӗ, ҫу уйӑхӗн 6-мӗшӗ, 2016 ҫ.

Пӗрремӗш ретре сулахайран сылтӑмалла: культура ӗҫченӗ, 
Архиповсен хӗрӗ Вера Архипова; профессор, вӗрентӳ 
ӑслӑлӑхӗсен кандидачӗ Владимир Иванов; офицер Юрий 
Дадюков (псевд. Чутай Юркки); учитель-ветеран Ольга 
Архипова; виҫӗ вӑрҫӑ тата вӗрентӳ ветеранӗ Алексей 
Алексеевич Яковлев; иккӗмӗш ретре сулахайран сылтӑ- 
малла: журналист, режиссер Зоя Яковлева; журналист, 
Архиповсен мӑнукӗ Максимилиан Севастьянов; педагог Луиза 
Каткова (Кузнецова); журналист Людмила Кутьина; педагог- 
воспитатель, Архиповсен хӗрӗ Надежда Шалева (Семенова); 
Раҫҫей тата ЧР халӑх артисчӗ Петр Заломнов; журналист Роза 
Деменцова (Лукина); чӑваш поэчӗ, композитор, журналист 
Светлана Азамат; педагог, Архиповсен хӗрӗ Людмила 
Арсентьева; дизайнер, Архиповсен мӑнукӗ Янина Михайлова; 
виҫҫӗмӗш ретре сулахайран сылтӑмалла: офицер Анатолий 
Николаев; чӑваш поэчӗ, юрӑҫ, журналист Альбина Юрату; 
Алексей Яковлев хӗрӗ Вера Яковлева.

Ольга Архипова Ҫунатлан, чӗрем

Учитель-ветерансемпе пӗрле

Пӗрремӗш ретре сулахайран сылтӑмалла: музыкӑна 
вӗрентнӗ Петров Владимир Васильевич, вырӑс чӗлхипе 
литератури учителӗ Кульев Георгий Аврамович, чӑваш 
чӗлхипе литератури учителӗ Архипова Ольга Александровна, 
вырӑс чӗлхипе литератури учителӗ Дмитриева Анна 
Дмитриевна, вырӑс чӗлхипе литератури учителӗ Арсентьева 
Людмила Николаевна, культура ӗҫченӗ Архипова Вера 
Севастьяновна. Ҫӗмӗрле районӗнчи Юманай вӑтам шкулӗ, 
2019 ҫ.

Ҫунатлан, чӗрем Ольга Архипова

Юратнӑ Чӑваш Килӗм...
Ольга Архиповӑна сума суса

Ҫӗр ҫула ҫитнӗ Чӑваш Ен,
Сӑваплӑ та хӑватлӑ Чӑваш Ен,
Тӗреклӗ, ӑраскаллӑ Чӑваш Ен,
Хӗвеллӗ те хевтеллӗ Чӑваш Ен,
Ҫулу сан пултӑр вӑрӑм та ӗлккен.

Юман вӑрманӗн кашшӑн кашласа,
Ҫӑка ҫулҫийӗн ҫуттӑн ҫуталса -  
Мӑнаҫлӑ, анлӑ Атӑл тӑршшӗпе,
Тӑванлӑ халӑхсен туслӑхӗпе,
Ҫап-ҫут хутшӑнусен пӗрлӗхӗпе 
Янратӑр чаплӑ Чӑваш Кил сасси -  
ПУЛНИ, ПУРРИЙӖ, ПУЛАССИ.

Светлана АЗАМАТ,
Чӑваш Республикин искусствӑсен тава тивӗҫлӗ деятелӗ, 

Чӗмпӗр облаҫӗн культурӑн тава тивӗҫлӗ ӗҫченӗ
2020

Ольга Архипова Ҫунатлан, чӗрем

Ан кулянсам, тӑванӑм

Ольга Архиповӑна - чунтан

Ан кулянсам, тӑванӑм, ан кулян,
Такам кӳрентернишӗн ан хурлан.
Каҫар, каҫарнине мӗскер ҫитет,
Хурри тухса кайсан, ырри ҫитет.

Ан кулянсам, тӑванӑм, ан кулян,
Ӗҫсем ӑнсах пыманшӑн ан хурлан.
Телей тени вӑл хӑй ҫулне пӗлет,
Вӑл яланах ӑнӑҫупа килет.

Ан кулянсам, тӑванӑм, ан кулян,
Ҫулсем чупса иртнишӗн ан хурлан.
Шӑпа тени вӑл хӑй ӗҫне пӗлет,
Курмаллине курмах, чӑтмах тивет.

184



Ҫунатлан, чӗрем Ольга Архипова

Ача-пӑча, тӑван сума сусан, 
Чупса ӗҫлес, вӗҫсе ҫурес килет. 
Вӗсем киле килсен чун хӗпӗртет, 
Вучах ҫунать пулсан, тӗпел ҫиҫет.

Ан кулянсам, тӑванӑм, ан кулян, 
Уни-кунишӗн хытӑ ан хурлан. 
Сывланӑ чух, тӑван, савӑнса юл, 
Сывланӑ чух, тӑван, телейлӗ пул.

Светлана АЗАМАТ

2020

Ольга Архипова Ҫунатлан, чӗрем

«Пурӑн чӑваша савӑнтарса! 
Яш ӑру -  туйралӑх -  ҫумӑнта!»

О.А. Архиповӑн "Кун-ҫул таппи" кӗнекин презентацийӗнче. 
Ольга Александровнӑпа пӗрле «Мерчен» юрӑ ушкӑнӗ (ертӳ- 
ҫи Зоя Николаева), 1979 тата и 1980 ҫулсенче Юманай 
шкулӗнчен вӗренсе тухнисем, учитель-ветерансем Ольга Ива- 
новӑпа Юлия Григорьева, шкул директорӗ Галина Федорова. 
Ҫӗмӗрле районӗнчи Юманай культура керменӗ, 2020 ҫ.

Ҫунатлан, чӗрем Ольга Архипова

Чӑваш поэтесси Альбина Юрату 
Архиповсем патӗнче хӑнара

Сулахайран сылтӑмалла: Вера Архипова, Альбина Юрату, 
Ольга Архипова, Алексей Архипов, Людмила Арсентьева, 
2019 ҫ.

Ольга Архипова Ҫунатлан, чӗрем

Чӑваш хӗвелӗ ялтӑрать умра

Ульха аппана халалласа

Ӗҫчен, маттур хӗрарӑм эс, Ульха аппа,
«Чӑваш чӗлхи» вӗрентнӗ эс шкулта.
Халь калаҫаҫҫӗ чӑвашла пурте чунпа,
Ан сунтер эсӗ ҫутнӑ шур ҫурта.

Эс парӑнтарнӑ кун-ҫулти йывӑрлӑха 
Чӑвашлӑх ячӗпе хастар утса.
«Курса эс пурӑн тӗнчери пур ырлӑха!» - 
Тав сӑмахне калаҫҫӗ юратса.

Чӑваш чӗлхи кӑвар пек йӑмӑхать чунра, 
Пурнатӑп эп те сан пекех ҫунса.
Чӑваш хӗвелӗ ялтӑрать куллен умра,
Вӑй-хал хушать ҫап-ҫут хӗмне парса.

Ҫунатлан, чӗрем Ольга Архипова

Ульха аппа, сан пек маттур чӑваш нумай,
Чӑваш пулсах пурнаҫҫӗ тӗнчере.
Эпир санпа, ҫук, хӑнӑхман утма ҫил май, 
Чӑваш юрри юрлать патвар чӗре!

Альбина ЮРАТУ, 
чӑваш поэтесси, Чӑваш Республикин 

культурӑн тава тивӗҫлӗ ӗҫченӗ
01.11.2020

Ольга Архипова Ҫунатлан, чӗрем

Хӗрӗх ҫул иртсен те юратнӑ вӗрентекенсемпе тата 
вӗренекенӗсемпе пӗрле

Пӗрремӗш ретре сулахайран сылтӑмалла: Архипова Ольга 
Александровна (91 ҫулта), 1980 ҫулта Ҫӗмӗрле районӗнчи 
Юманай вӑтам шкулӗнчен вӗренсе тухса кайнӑ ачасен класс 
ертӳҫи, чӑваш чӗлхипе литератури учителӗ; юнашар - шкул 
ертуҫинче ӗҫленӗ Иванова Ольга Сергеевна, физика учителӗ; 
иккӗмӗш ретре сулахайран сылтӑмалла: биологи вӗрентнӗ 
Григорьева Юлия Петровна тата 1980 ҫулта шкултан вӗренсе 
тухнӑ Максимов Владимир, Шипеев Георгий, Кириллова 
Римма, 2020 ҫ.

Ҫунатлан, чӗрем Ольга Архипова

Ҫӗмӗрле районӗнчи Юманай шкулӗнче Тӑван Ҫӗршывӑн 
Аслӑ вӑрҫи тата педагогика ветеранӗ С.М. Архипов 

ячӗпе Хисеп хӑми уҫнӑ вӑхӑтра

Пӗрремӗш ретре сулахайран сылтӑмалла: шкул ертӳҫи 
Галина Федорова; чӑваш халӑх писателӗ Михаил Юхма; 
учитель-ветеран Ольга Архипова; Архиповсен хӗрӗ Вера 
Архипова; ҫыравҫӑ, таврапӗлӳҫӗ Эдисон Патмар; ҫыравҫӑ, 
композитор Светлана Азамат; виҫҫӗмӗш ретре сулахайран 
сылтӑмалла (4-мӗшӗ): Ольга Архиповӑн вӗренекенӗ Олег 
Кульев. Ҫу уйӑхӗн 6-мӗшӗ, 2016 ҫ.

Ольга Архипова Ҫунатлан, чӗрем

Пирӗн ватӑ учитель

Юратнӑ вӗрентекене Ольга Архиповӑна

Ҫӗр ҫине сарӑ ҫулҫӑ ӳксессӗн,
Хӗрелсессӗн пилеш сапаки 
Шкул енне тӗмсӗлсе пӑхан эсӗ,
Асӑнта -  шӑнкаравӑн сасси.

Пирӗн ватӑ учитель,
Пул эс ҫитмӗл ҫулта -  
Пурпӗрех, кӗр ҫитсессӗн,
Чунупа эс шкулта.

Ачасем ретӗн-ретӗн лараҫҫӗ,
Чунӗсем шурӑ хут пек таса.
Вӗсене ыр енне ҫавӑрасчӗ -  
Яланах ҫакна тытнӑ асра.

Ҫунатлан, чӗрем Ольга Архипова

Миҫе класс вӗрентсе эс кӑларнӑ,
Пӗлӳ панӑ мӗн чуль ачана!
Вӗсенче -  пурнӑҫун пархатарӗ,
Пуҫ тайса тав тӑватпӑр сана.

Олег КУЛЬЕВ, 
чӗлхеҫӗ, журналист, 

филологи ӑслӑлӑхӗсен кандидачӗ, 
«Халӑх шкулӗ» журнал ӗҫтешӗ

Ольга Архипова Ҫунатлан, чӗрем

Юманай мухтавӗ
Ольга Александрова (Архипова) ентешӗме

Тусай енчен ӑш ҫумӑр килсе 
Ман таврана уҫӑлтарчӗ.
Куҫҫа хӗрне аса илсенех 
Турех чӗре ҫамрӑкланчӗ.

Эп мантӑм ватлӑха самантрах,
Ӗҫчен Улька вӑй-хал пачӗ.
Вӑл ашшӗ пек... Унран вӑйлӑрах,
Кӗрлет, янрать сумлӑ ячӗ.

Сурӑмпа Мӑн Ҫавал юратса 
Ятне ҫуле шав ҫӗклерӗ.
Ял-йышӑм мухтаса, савӑнса 
Ӑна ҫут кун-ҫул пиллерӗ.

Георгий ТУСЛИ,
Нестер Янкас ячӗллӗ преми лауреачӗ

27.10.2020

Ҫунатлан, чӗрем Ольга Архипова

Чутай чӑвашӗ

Ольга Архипова ашшӗне -  
Куҫҫа мучине асӑнса

Кун-ҫул кӗнекине уҫа-уҫа 
Куҫсем умне утса тухать Куҫҫа...
Хӑй кӑмӑллӑ, йӑл-кулӑллӑ чӑваш,
Утти те, кӗлетки те вӑш та ваш.

Йӑх-несӗл тытӑмне сыпӑнтарса 
Лександр ячӗ куҫнӑ Куҫҫана.
Хастар, хыт утӑмлӑ, маттур пулса, 
Мӑнаҫланса вӑл тытнӑ ку ята.

Ҫӗр пӗр ҫул та пӗр уйӑх тултарса 
Вӑл ҫирӗп утнӑ савӑнса, савса.
Аттемӗр Турӑ пурнӗ ӗмӗрне 
Чутайӑн пархатарлӑ чӑвашне.

... Тӗнче*) вӑрҫин унтер-офицерӗ,
Георгий хӗресӗн кавалерӗ.
Йӑх-несӗлпе ял-йышӑн сумлӑхне 
Упрарӗ вӑл, ҫӗре ӳкермерӗ.

Георгий ТУСЛИ
27.12.2019

*) Тӗнче вӑрҫи - Пӗрремӗш тӗнче вӑрҫи (1914-1918).

Ольга Архипова Ҫунатлан, чӗрем

Манар мар...

Тусай халӑхӗн хисеплӗ ҫыннине -  
Александр Александрович Александрова

Ҫут Тусай енчен ачаш ӑш ҫил вӗрчӗ,
Уҫӑ хум ман шӑмшака уҫӑлтарчӗ.
Ват Куҫҫа сӑнарӗ куҫ умне килчӗ,
Шухӑшсен хумне хуллен ҫаврӑнтарчӗ.

Сурӑм сана ачашшӑн лӑпканӑ,
Мӑн Ҫавал та савса ыталанӑ.
Ӑш-пиллӗ эс, ӗҫчен, пархатарлӑ.
Чӑнласах та хастар, тараватлӑ.

.  Сумлӑ, маттур ятна ӗмӗр упрар!
Нихҫан манар мар...

Георгий ТУСЛИ
07.01.2019

Ҫунатлан, чӗрем Ольга Архипова

Тавах, аттем!

Юратнӑ аттене сума суса

Атте, эс иртнӗ вӑрҫӑра 
Патваррӑн ҫапӑҫнӑ фронтра,
Ҫӗре тасатнӑ тӑшманран 
Сталинградран Берлин таран.

Сан орден пур, сан пур медаль 
Анчах хӗн-хур иртмест ахаль.
Телей курса пурнас чухне 
Кӗрсе эс выртрӑн ҫӗр айне.

Ольга Архипова Ҫунатлан, чӗрем

Атте, сан пеккисем нумай, 
Чыслать пурне те Юманай, - 
Сӑвап хыпарсӑр ҫухалмасть, 
Ҫӗнтерӗве пӗр ҫын тумасть.

Ял-йыш курать халь сан чунна, 
Тӗнче курать халь сан сӑнна, 
Кур, хӑв та вилӗмсӗр полкра - 
Хӗру сана йӑтса пырать.

Хулкан пек тытнӑ эп сана,
Эс -  хутлӗх маншӑн яланах, 
Тӑшман ӑмсанакан ырра 
Сыхлатӑп эпӗ ҫак полкра.

Калаттӑн эс: сиртен -  пире, 
Калаттӑн эс: пиртен -  мире. 
Тӳпемӗр илтмелле мана 
Эп тав тӑватӑп, аттем, сана.

Вера АРХИПОВА
2019

Ҫунатлан, чӗрем Ольга Архипова

«Кӗр-кӗрлетӗр Акатуй -  
Тӗнчери чи чаплӑ туй»

Иккӗмӗш ретре сулахайран сылтӑмалла: Архипова В.С., 
Чӑваш наци конгресӗн культура комитечӗн ертӳҫи (12-мӗшӗ). 
Тутарстанри Аксури Уяв, утӑ уйӑхӗн 6-мӗшӗ, 2019 ҫ.

Ольга Архипова Ҫунатлан, чӗрем

А. Асламасӑн «Несӗлсен юррисем» 
Европӑра та янӑраҫҫӗ...

Чӑваш наци конгресӗн культура тата вӗренӳ комитечӗсен 
хастарӗсем Анисим Асламас композиторӑн Чехире пурӑнакан 
тач тӑванӗсемпе йӗркеленӗ тӗлпулу хыҫҫӑн. Пӗрремӗш 
ретре сулахайран сылтӑмалла: Антон, Татьяна Анисимовна, 
Инна Игоревна, Алексей Асламассем; Зоя Яковлева, 
журналист, режиссер, ЧНКан пресс-службин ертӳҫи; иккӗмӗш 
ретре сулахайран сылтӑмалла: Максимилиан Севастьянов, 
журналист, ЧНК культура комитечӗн пайташӗ, Вера Архипова 
ывӑлӗ (1-мӗшӗ); Вера Архипова, журналист, ЧНК культура 
комитечӗн ертӳҫи (9-мӗшӗ);  Геронтий Никиф оров, 
вӗрентекен, ЧНКан вӗренӳ комитечӗн ертӳҫи (10-мӗшӗ); нарӑс 
уйӑхӗн 9-мӗшӗ, 2017 ҫ.

Ҫунатлан, чӗрем Ольга Архипова

Вера Севастьяновна Архипова, чӑваш наци юхӑмӗн 
хастарӗ, Ольга Александровнӑпа Севастиан 

Михайлович Архиповсен хӗрӗ, 2019 ҫ.

Уяв илемӗ -  Вера Архипова
Чӑваш наци конгресӗн хастарӗ!
Ялкӑшать вут чӗрин хӗм-кӑварӗ!
Верӑпа ҫӗкленет чун силемӗ -  
Вӑл мӗнпур уявсен ҫут илемӗ!
Пӗвӗпе хурӑн пек йӑрӑс, ҫӳллӗ!
Калаҫать пит хаваллӑ, чӗнӳллӗ.
Пултаруллӑ ӗҫчен йӗркелӳҫӗ!
Пур ӗҫре -  тараватлӑ пӗлӳҫӗ!
Конгресра вӑл пулни пит аван!
Вӑл -  кашни чӑваша -  тус-тӑван!

Раиса САРПИ
2018

Ольга Архипова Ҫунатлан, чӗрем

Вера Архипова тата Чӑваш халӑх поэчӗ 
Юрий Сементер. 2019 ҫ.

Пирӗн ӳнерлӗх

Вера Архиповӑна

Чӑваш чӗлхин сӑмахӗ -  
Чун-чӗремӗр ахахӗ,
Сӑвви-юрри, такмакӗ -  
Ҫичӗ ӳнер уртмахӗ.
Эппин, Верук, тусӑмӑр,
Конгресри хастарӑмӑр,
Уҫҫӑнрах янратӑр-и 
Пирӗн ҫепӗҫ юррӑмӑр.

Ҫунатлан, чӗрем Ольга Архипова

Чӑваш сурпан-масмакӗ -  
Несӗлсемӗр юмахӗ. 
Тухйипеле шӳлкеми -  
Хак хурса пӗтерейми. 
Эппин, Верук, тусӑмӑр, 
Конгресри юлташӑмӑр, 
Тӗнчипе кӗрлетӗр-и 
Тӑпӑр-тӑпӑр ташшӑмӑр.

Чӑвашсен ӳкерчӗкӗ -  
Сӑрӑсен кӗтретлӗхӗ,
Рим та Париж таранах 
Пуҫ таяҫҫӗ халь ӑна. 
Эппин, Верук, тусӑмӑр, 
Конгресри тӑванӑмӑр, 
Тӑваллах хӑпартӑр-и 
Ӳнерти хӑватамӑр.

Юрий СЕМЕНТЕР
01.12.2019

Ольга Архипова Ҫунатлан, чӗрем

Лариса Михайловна Архипова (Фомина), 
педагог-воспитатель, общество деятелӗ, 

Ольга Александровнӑпа Севастиан Михайлович 
Архиповсен кинӗ

Чӑваш чӗлхи

Чӑваш чӗлхи - тӑван чӗлхеҫӗм! 
Эс маншӑн ҫывӑх яланах.
Ҫак чӗлхепе пуплет аннеҫӗм, 
Юрлать-и юрӑ е калать юмах.

Авалтанпах ҫак чӗлхепе асаплӑх 
Ҫӳренӗ пач уйрӑлайми.
Ҫапах та сан хӑюлӑхпа хӑватлӑх 
Ҫӗнтерчӗ асапа ӗмӗр манми.

Ҫунатлан, чӗрем Ольга Архипова

Чӑваш ҫамрӑкӗсем епле мухтавлӑ: 
Учёнӑйсем те спортсменсем.
Кӳреҫҫӗ вӗсене сӑваплӑх 
Атте-аннен чунри сӑмахӗсем.

Чӑваш каччи мухтавлӑ Андриян та 
Чапа кӑларчӗ шур Шупашкара.
Вӑл хӑраман нимле йывӑрлӑхран та, 
Чӗлхем, унпа пӗрле эс пулнӑран.

Эс Мускава е Чӗмпӗре каятӑн, 
Ҫитетӗн-и ҫурҫӗрелле, - 
Тӑван сӑмах пархатарне туятӑн, - 
Чӑваш чӗлхи янрать тӗнчипелех!

Лариса АРХИПОВА (ФОМИНА)
2012

Ольга Архипова Ҫунатлан, чӗрем

Тӑван уй-хир

Тӑван ҫӗршыв, тӑван уй-хир, 
Чуна пит ҫывӑх кӗтессем.
Сире сунатӑп эпӗ мир,
Таса тупе, ачаш ҫилсем.

Ҫуркуннепе уй-хирсенче 
Янраҫҫӗ трактор сассисем. 
Ҫемҫе те кӑпӑш ҫӗр ҫине 
Акаҫҫӗ тырӑ пӗрчисем.

Ҫулла тӑван колхоз хирне 
Куратӑп анлӑ тинӗс пек.
Ҫилпе вӑл хумханать хуллен 
Сап-сарӑ тырӑ ылтӑн пек.

Ӑш ҫумӑр хыҫҫӑн тупере 
Ав, илтӗнет тӑри сасси.
Асамлӑ, тӗслӗ кӗпере 
Халь савӑнса сӑнать кашни.

Якку вӑрманӗ, ав, кашлать, 
Мӑнаҫлӑн курӑнса ларать. 
/сеҫҫӗ хурӑнӗ, юман,
Куккук сасси янрать аван.

Тӑван тавралӑх, уй та хир, 
Тӑван шкула выртать кив ҫул. 
Кӗтетпӗр ҫут ире эпир!
Тӑван тӗнче! Телейлӗ пул!

Лариса АРХИПОВА (ФОМИНА)
2010

Ҫунатлан, чӗрем Ольга Архипова

1

Владимир Федорович Архипов, 
инженер-энергетик, общество деятелӗ, 

Ольга Александровнӑпа Севастиан Михайлович 
Архиповсен мӑнукӗ

Ҫуркунне

Ҫуркунне ҫитсен вӑранчӗҫ 
Кайӑксем, чӗр чунӗсем. 
Хам-хам йытӑ хавасланчӗ, 
Тустарать ҫерҫисене.

Упа утаман вӑранчӗ 
Шӑнкӑрч сассине илтсен. 
«Ҫуркунне те ҫитнӗ мар-и?»- 
Тесе тухрӗ йӑвинчен.

Ольга Архипова Ҫунатлан, чӗрем

Мӑр кушак та килсе ларчӗ 
Хӗвел ӑшшине ирех.
Ҫепӗҫ юрӑ шӑрантарчӗҫ 
Кайӑксем мӗн каҫченех.

Ҫуркунне! Епле илемлӗ!
Чӗрӗлеҫҫӗ йывӑҫсем.
Кӗҫ ҫерем те симӗсленӗ,
Шӑтса тухӗҫ чечексем...

Владимир АРХИПОВ, 5-мӗш класс
2004

Ҫунатлан, чӗрем Ольга Архипова

Аннене

Мартӑн саккӑрмӗшӗ ҫитрӗ, 
Хӗвел пӑхрӗ ӑшӑтса. 
Ҫеҫпӗлсем те ак вӑранчӗҫ 
Хӗвел ӑшшине туйса.

Ҫав ятпа эпӗ парнелӗп 
Аннене пин-пин чечек. 
Сывлӑхпа сӳнми телейлӗх 
Сунӑп ӗмӗр-ӗмӗрех.

Аннене саламламашкӑн 
Тӑтӑм эпӗ ир-ирех.
Шӑллӑм та пӗрле тӑрасшӑн 
Эпӗ хистемесӗрех.

Тем пек ир тӑтӑм пулсан та 
Тупаймарӑм аннене.
Ҫӑмӑл ыйхӑллӑ аннемӗр 
Пахчара тӑвать ӗҫне.

Аннене эп тыттаратӑп 
Хамӑн пӗчӗк парнене.
Пин чечеклӗ ҫӗн ӳкерчӗк 
Уҫтӑр унӑн кӑмӑлне.

Владимир АРХИПОВ
2004

Ольга Архипова Ҫунатлан, чӗрем

Пулӑра

Иккӗн пӗве хӗрринче 
Вӑлтапала ларатпӑр. 
Пулӑсене тартасран 
Шӑппӑн калаҫатпӑр.

Силленсе илет вӑлти - 
Туртса кӑларатӑп.
Вӑлтара вылять пулли - 
Чунтан савӑнатӑп.

Пилӗк карас, йӑмпӑлтак 
Витрере ишеҫҫӗ.
Тытар,тусӑм,тепӗртак- 
Пулӑсем кӗреҫҫӗ!

Хӗвел пӑхать тупере, 
Кайӑксем юрлаҫҫӗ.
Пулӑсем ман витрере 
Эх, шӑмпӑлтатаҫҫӗ.

Акӑ иккӗн тусӑмпа 
Савӑнса утатпӑр.
Ҫуршар витре пулӑпа 
Килелле каятпӑр.

Владимир АРХИПОВ
2004

210



Ҫунатлан, чӗрем Ольга Архипова

Асатте

С.М. Архипова халалласа

Манӑн ватӑ асатте 
Кайнӑ ҫамрӑклах вӑрҫа.
Чӑтнӑ асаппа терте 
Каялла чакман нихҫан.

Ишсе каҫнӑ Днепр урлӑ,
Темиҫе хутчен аманнӑ.
Юлташсем вилнине курнӑ,
Чӑтса туснӗ вутлӑ тӑвӑл.

Вӑрҫӑ хыҫҫӑн чылай вӑхӑт 
Вӗрентнӗ ачасене.
Шкул директорӗ те пулнӑ,
Чылай курнӑ нушине.

Икӗ хутлӑ шкулӑн ҫурчӗ 
Курӑнать халь аякран.
Асатте ӑна тутарнӑ,
Тӑрӑшнӑ мӗн пур вӑйран.

Асатте халь канура 
Кӑштӑртатать хӑйне май.
Аса илсе иртнине 
Каласа парать нумай...

Владимир АРХИПОВ
2005

Шк V V V V ■Ан пултар варса нихасан!

Ан пултӑр вӑрҫӑ нихӑҫан!
Ан килтӗр тапӑнса тӑшман!
Тӗп пултӑр ҫав усал ҫӑхан, 
Часрах тасалтӑр вӑл кунтан!

Мӗн чухлӗ ҫын вилет унта? 
Мӗн чухлӗ юн тӑкать тӗнче? 
Ҫӳрет тискер вӑйпа пӗр тан 
Хаярлӑх, хурлӑх ҫӗр ҫинче!

Ан пултӑр вӑрҫӑ нихӑҫан!
Ан килтӗр тапӑнса тӑшман!

Владимир АРХИПОВ
2007

Татьяна Федоровна Архипова вӗрентекен, психолог, 
логопед, общество деятелӗ, Ольга Александровнӑпа 

Севастиан Михайлович Архиповсен мӑнукӗ, 2017 ҫ.

Хӗлле
Эпӗ тӑтӑм ирпеле 
Таврара шап-шурӑ.
Ах, илемлӗ-ҫке епле 
Кил умӗнчи хурӑн.

Хурӑн ҫинчи туратсем 
Паслӑ, йӑлтӑр-йӑлтӑр.
Туперен вӗсем ҫине 
Сапнӑ тейӗн ҫӑлтӑр.

Лапсӑркка тураттисем 
Усӑнса тӑраҫҫӗ.
Унта ларнӑ кайӑксем 
Тетте пек курнаҫҫӗ.

Татьяна АРХИПОВА, 4-мӗш класс
2008

213



Ольга Архипова Ҫунатлан, чӗрем

Хурӑн

Пирӗн умра усет шур хурӑн 
Капмар та ҫӳллӗ, яштака. 
Илемлӗ вӑл, хӑвах эс курӑн 
Ытарайми капӑрлӑха.

Ҫуркуннепе ем-ешӗл ҫулҫӑ 
Хуллен симӗсленсе тухать,
Тин ҫеҫ килсе вырнаҫнӑ шӑнкӑрч 
Илемлӗ юрӑ шӑратать.

Хумханнӑҫемӗн шурӑ хурӑн 
Ҫилпе пуплеҫҫӗ ҫулҫӑсем.
Телей ҫинчен хываҫҫӗ юрӑ 
Саркайӑксем те шӑпчӑксем.

Татьяна АРХИПОВА
2009

Хӗл илемӗ

Лапкам-лапкам ҫурӗ юр, 
Халӗ таврара шап-шур, 
Тӑтӑм эп йӗлтӗр ҫине, 
Вӗҫтерем вӑрман енне.

Акӑ ҫитрӗм вӑрмана, 
Лӑпкӑ тунсӑх таврара.
Сас парать кӑна шур юр, 
Вӑрман ыйхӑра халь, кур.

Шӑп лараҫҫӗ йывӑҫсем, 
Ӳксе пӗтнӗ ҫулҫисем. 
Юрламаҫҫӗ кайӑксем, 
Ӑшӑ кӑнтӑрта вӗсем.

Чакак сасси илтӗнет,
Ют ҫын ҫинчен пӗлтерет. 
Мулкач ҫав сасса илтсе 
Тарчӗ инҫете сиксе.

...Сас памарӑм шӑпланса, 
Вӑхӑт чупрӗ васкаса. 
Савӑнса килтӗм киле, 
Тавтапуҫ сана, хӗлле!

Татьяна АРХИПОВА
2009

Асамлӑх

Аннен мӗн чухлӗ ырӑ кӑмӑл,
Аннен мӗн чухлӗ ӑш сӑмах!
Иксӗлейми ун пултарулӑх,
Мӗн чухлӗ вӑл пӗлет юмах!

Ирпе вӑратнӑ чух аннеҫӗм 
Лӑпкать, ӑш сӑмахсем калать:
«Ман чӗппӗм,- тет вӑл,- ман чӗкеҫӗм»,- 
Тӳрех кӑмӑлӑма уҫать.

- Анне, мӗнле эс ӗлкӗретӗн 
Пӗтӗм ӗҫе тирпейлесе?
Эс чӑн асамҫӑ пулӗ тейӗн, - 
Апат та лартнӑ пӗҫерсе.

Анне куҫран пӑхса ачашшӑн 
Мана лӑпкарӗ ҫурӑмран.
Ҫапла амӑшӗсем ачашӑн 
Асамҫӑ вӑйпала пӗр тан.

Татьяна АРХИПОВА
2010

Юлхав кушак аҫи
Юптару

Пӗррехинче юлхав кушак ыйха туртать 
Виҫ кун та виҫӗ каҫ к(ӑ) мака ҫинче.
Куҫне уҫсассӑнах вӑл ятлаҫма пуҫлать: 
«Ухмах-ҫке манӑн ҫав хуҫа, эй, тур, тӗнче!

Пӗлмест-им вӑл ман хырӑм выҫнине? 
Ярса памашкӑн сӗт пит йывӑр-шим ӑна? 
Пачах та ӑнланмасть кун-ҫул йывӑррине. 
Манпа вӑрҫма пӗлет хӑй пит аван кӑна!»

Ҫапла мӑкӑртатса кахал кушак 
Утать хуллен анчах чӑланалла.
Унта курах каять кахал кушак 
Сап-сарӑ сӗт ҫӑра хӑймапала.

Хайхи юлхавҫӑ савӑнсах каять.
Пуҫне чикме тӑрать кӑна куршак ӑшне 
Шала ҫын кӗнине курах каять.
Суйма пуҫлать вӑл хуҫине:

«Эп кӗтӗм ӗнерех ҫак чӑлана,
Тытмасӑр хӑвармарӑм пӗр шӑши. 
Вӑй-халӑм пӗтрӗ, ҫавӑншӑн мана 
Пӗр чашӑк сӗт ярса эс памӑн-ши?»

Паян та ҫав юлхав кушак пурнать 
Хӑй хуҫине суйса, улталаса.
Кунран-кунах мӑнтӑрланса пырать, 
Шӑшийӗсем вара -  нумайланса.

Ҫак юптару пӗлтерӗшӗ шепех:
«Ан пул эс ҫав юлхавҫӑ кушак пек.
Ан пурӑн эс суйса, улталаса,
Ан курӑн эс ҫав мӑнтӑр кушак пек».

Татьяна АРХИПОВА
2014

«НИКАМА ТА МАНМАН, 
НИМӖН ТЕ МАНӐҪМАН»

Тупери ҫӑлтӑрсем, 
Ҫӗнтеру ҫутисем. 
Улӑхри чечексем пек 
Илемлӗ вӗсем.
Тав сире, аттесем, 
Тав сире, аннесем. 
Эпир - сирӗн 
Ҫӗнтерӳ ачисем.

Ю.СЕМЕНТЕР

Юманай шкулӗнче Тӑван Ҫӗршывӑн Аслӑ вӑрҫи тата 
педагогика ветеранӗ С.М. Архипов ячӗпе Хисеп хӑми 

уҫнӑ вӑхӑтра, ҫу уйӑхӗн 6-мӗшӗ, 2016 ҫ.

Юманайри вӑтам шкула С.М. Архипов ятне панӑ 
митингра, ҫу уйӑхӗн 8-мӗшӗ, 2017 ҫ.

Чакман эпир каялла!

Асаттене - Севастиан Архипова халалласа

Ҫук, чакман нихӑҫан та эпир каялла,
Такӑнса тӑшмана вӑй паман.
Шухӑшра пӗр тӗллев: фашиста чармалла! 
Ҫавӑнпа каялла ҫул пулман.

Ун хӑрушӑ ҫарне курсанах хӑраса 
Нихӑҫан пуҫ усма шутламан.
Вӑй-хала, хӑвата чӑмӑра пуҫтарса 
Ҫапӑҫу хирнелле талпӑнан.

Асатте пехилне те пачах та манман: 
«Ан ҫухат нихӑҫан та чысна!»
Ҫавӑнпа юлташа нихӑҫан пӑрахман, 
Кӑкӑрпа хутӗленӗ ӑна.

Ман тӑван асаттен вут-вӑрҫа кӗнӗ чух 
Алӑра хӗҫпӑшал та пулман.
Днепр урлӑ туспа ишсе каҫнӑ чух 
Пулӑшу панипе ҫеҫ путман.

Ҫапӑҫу хирӗнче малалла чупнӑ чух 
Пӗрре ҫеҫ пульӑпа аманман.
Асатте хӑй чысне, хӑйӗн паттӑрлӑхне 
Вӑрҫӑра нихӑҫан ҫухатман.

Кашни утӑмра - ҫӗршывӑн пуласлӑхӗ, 
Ун ҫинчен пӗр самант та манман. 
Кашни утӑмра - ачасен малашлӑхӗ, 
Ҫавӑнпа пӗр утас та чакман!

Татьяна АРХИПОВА
2011

«Аслӑ ҫул вӗҫне ҫывхарнӑ май 
Умӑрта таятӑп пуҫӑма, 

Ырлӑх пултӑр, сывлӑх пултӑр, тетӗп,
Пехиллетӗп»

«Ачамсем, юратнӑ чӗппӗмсем, 
Чӗвӗл-чӗвӗлти мӑнукӑмсем...»

Архиповсен ҫемйи. Варринче Ольга Александровнӑпа 
Севастиан Михайлович, ҫу уйӑхӗн 9-мӗшӗ, 2011ҫ.

Ял-йыш, тӑван-пӗлӗш пухӑнсан...

Ольга Александровна Архиповӑн 85 ҫулхи юбилейӗ, 
авӑн уйӑхӗн 12-мӗшӗ, 2014 ҫ.

Умӑрта таятӑп пуҫӑма

Йӑх-несӗле, тӑхӑма пехиллесе

Пӗр пуҫланнӑ кун вӗҫленетех,
Тӳпери хӗвел те анатех.
Тем пек тӑрӑшсан та, тӑвансем,
Икӗ ӗмӗр пурнаймасть этем.
Вӑрӑм ҫул вӗҫне ҫывхарнӑ май 
Умӑрта таятӑп пуҫӑма,
Ырлӑх пултӑр, сывлӑх пултӑр, тетӗп, 
Пехиллетӗп.

Ачамсем, юратнӑ чӗппӗмсем, 
Чӗвӗл-чӗвӗлти мӑнукӑмсем,
Пурсӑра пӗрле пухса сире 
Ыталать кӗҫ-вӗҫ сӳнес чӗре.
Аслӑ ҫул вӗҫне ҫывхарнӑ май 
Умӑрта таятӑп пуҫӑма,
Ырлӑх пултӑр, сывлӑх пултӑр, тетӗп, 
Пехиллетӗп.

Ялӑм-йышӑм, пӗлӗш-хурӑнташ, 
Хамӑрӑн йӑхри кашни чӑваш,
Тури Выл, Тусай е Юманай,
Ятӑра асра тытап пӗрмай.
Сумлӑ ҫул вӗҫне ҫывхарнӑ май 
Умӑрта таятӑп пуҫӑма,
Ырлӑх пултӑр, сывлӑх пултӑр, тетӗп, 
Пехиллетӗп.

Ват кукамайӑн тивлетлӗ мӑнукӗсем

Ольга Архиповӑн кӗҫӗн мӑнукӗсем Максимпа Мария ват 
кукамӑшӗн «Кун-ҫул таппи» ҫӗнӗ кӗнекипе паллашаҫҫӗ,

2020 ҫ.

Пехил
Эй, мана ҫуратса ӳстернӗ аслӑ халӑхӑм, 

сана эп мӗн пӗчӗкрен юратса пурӑнтӑм, 
аякран, ҫывӑхран та яланах сан патна 
туртӑнтӑм.

Халӗ вара, тӑхӑрвуннӑпа ҫӗр ҫул хушшинче 
утӑмласа виҫнӗ май, пуҫӑмра ҫак шухӑшсем 
тӗвӗленеҫҫӗ.

Чӗвӗл-чӗвӗл чӗлхӳн кашни чӗрӗ тӗпрен- 
чӗкӗ мана хӗвел ӗнчи пек курӑнать, тӗнче 
ӑсчахӗсене тӗлӗнтерекен тӗррӳ кун-ҫул  
ҫырӑвӗ пек туйӑнать.

«Алран кайми» текен юррун янравӗ вара 
пурнӑҫ хӗлӗхӗн йыхравӗ пек илтӗнет_

Ҫак хавхалануллӑ туйӑм ҫыртарчӗ те ӗнтӗ 
сӑввӑм-юррӑмсене.

Ҫывӑхри те аякри тӑванӑмӑрсем, тури те 
анатри хурӑнташӑмсем! Пурсӑра та ырлӑх 
сунса, пурсӑра та сывлӑх сунса пуҫӑма 
таятӑп.

Пехил.
Улька аппӑр

225



Ольга Архипова Ҫунатлан, чӗрем

ЧУНРА ЧЫЛАИ ҪУЛ «ТЕЛЕРНЕ» 
СӐВӐ ИӖРКИСЕМ...

Чунра сӑвӑ хӑҫан ҫураласса никам та пӗлмест. Сӑвӑ вӑл 
шур пӗлӗтсем хыҫне пытаннӑ сар хӗвел пек. Чӑркӑш ҫил 
пӗлӗтсене сирӗлтерсе кӑн-кӑвак тупе тӑрах салатать те сар 
хӗвел ҫут тӗнчене хӑйӗн сапӑрлӑхӗпе тата хӗру шевлисемпе 
ҫутатса йӑл кулса ярать... Сӑвӑ та ҫавах, чун савӑтне 
йӗркен-йӗркен тулса-пуҫтарӑнса ҫитет те, пӗр кунхине таса 
шывпа тултарнӑ туп-тулли куркаран сӗтел ҫине тӑкӑнакан 
сиплӗ тумламсем евӗр тарӑн шухӑшлӑ, тулли рифмӑллӑ, 
илемлӗ сӑнарлӑ ҫаврӑмсене чӑмӑртанса шап-шур хут ҫине 
шӑрҫаланать.

Ҫӗмӗрле районӗнчи Юманай ялӗнче пурӑнакан 91 ҫулхи 
Ольга Архипова чунӗнче чылай ҫул канлӗн «тӗлӗрнӗ» сӑвӑ 
йӗркисем пӗр кунхине ҫут тӗнче черченлӗхне курас тесе шур 
хут ҫине ҫырӑннӑ. Ҫапла, ҫапла, тӗрӗсех ӑнлантӑн, 
вулаканӑм, чунра «тӗлӗрнӗ» сӑвӑ йӗркисем... Ара, урӑхла 
пулма та пултараймасть. Ҫавӑн пек ӑста та сӑнарлӑ, 
юханшыв пек шӑнкӑртатса юхакан ҫаврӑмсем ҫут ҫанталӑк 
памасан, йӑхра пултаруллӑ ҫынсем пулмасан хӑйсемпе 
хӑйсем ҫуралмаҫҫӗ. Вӗсем ҫумӑр хыҫҫӑн кӳлле пухӑнакан 
таса ҫумӑр тумламӗсем евӗр чун савӑтне ерипен кун-ҫул 
тӑршшӗпе пуҫтарӑнаҫҫӗ. Ҫут ҫанталӑк панӑ пултарулӑх 
Ольга Архиповӑна, ман шутпа, мӑн-мӑн аслашшӗ-асламӑшӗ, 
кукашшӗ-кукамӑшӗ урлӑ куҫнах.

Чи ҫывӑх тӑванӗсем хыҫҫӑн Ольга Архипова питӗ черчен- 
кӗ те ачаш сӑввисене вулаканӗ эпӗ пултӑм. Пытармастӑп, 
вӗсем чунӑма тӳрех ярса илчӗҫ. Сӑвӑсем-хӗвел шевлисем 
урлӑ эпӗ унӑн кӑмӑл-шухӑшӗпе, ҫывӑх ҫыннисемпе, 
ачисемпе, мӑнукӗсемпе, тӑванӗсемпе, ӗҫӗ-хӗлӗпе ҫывӑх 
паллашрӑм.

Сӑвӑҫӑн пултарулӑхне сӑмахпа тем тӗрлӗ мухтаса та 
ырласа хакласан та ун сӑввисене вуламасӑр вӑл мӗн ҫинчен

ҫырнине, сӑнарсене еплерех калӑпланине, вулакана мӗн 
калас тенине пӗлме ҫуках. Ҫавӑнпа та Ольга Арихиповӑн 
сӑввисенчи мана килӗшнӗ ӑнӑҫлӑ йӗркесене илсе кӑтартас 
килет. Калас пулать, кашни сӑвӑҫ «арчинчех» хӑйне кун-ҫути 
парнеленӗ, пӗлу парса вӗрентнӗ, ура ҫине ҫирӗп тӑратнӑ 
тӑван ҫӗршыва сума суса хайланӑ сӑвӑ пур. Ольга Архиповӑн 
та тӑван ене сӑвапласа шӑрҫаланӑ сӑвӑ чылай. «Енте- 
шӗмсем» сӑвӑри икӗ йӗркене илем: «Чӑвашӑн килесси те 
каясси Йӑлт курӑнать хӗвеллӗ уҫлӑхран». Ҫапла, тӗрӗсех 
асӑрханӑ сӑвӑҫ, эпир чӑвашсем, хӗвел ачисем. Ҫавна пулах 
тӗнчене тытса тӑракан ҫут хӗвел те пирӗн халӑхӑн шӑпине 
уҫлӑх кӗнекинче ӗмӗрлӗх ҫырса пырать. Пур сӑвӑҫа та ҫут 
ҫанталӑк асамлӑ вӑй парать. Ҫавна пулах сӑвӑҫ тепри 
курманнине курать, тепри туйманнине туять, тепри 
калайманнине сӑмахпа ытарласа-сӑнарласа калать. Ольга 
Александровна та ав ҫав кӗтретлӗхпе тулли: «Чунпа туятӑп 
хам несӗлӗмсен Вун ӗмӗр витӗр тухнӑ ӑшшине». Калас 
пулать, ҫак ӗмӗрсем витӗр куҫакан ӑшша пурте туяймаҫҫӗ, 
ҫӑванпа та йӑх-ӑрупа ҫыхӑну ҫухатаҫҫӗ, тӑван чӗлхене манса 
сутаҫҫӗ, йӑла-йӗркене пӑрахӑҫлаҫҫӗ, урӑх халӑхпа пӗр- 
лешсе ун саккунӗпе пурӑнса чӑваш пулма пӑрахаҫҫӗ.

«Эпир -  Куҫҫа йӑхӗнчен» сӑвӑра Ольга Архипова хӑйӗн 
йӑх-тымарӗпе паллаштарать. Хӑйӗн ҫак тӗнчере чӑваш пулса 
пурӑннӑ мӑн-мӑн тӑванӗсемпе мӑнаҫланать. «Хаклӑ тӑ- 
ванӑмӑрсем, Ытарми ҫыннӑмӑрсем, Ятӑр пултӑр сумлӑхра. 
Пуҫӑр пултӑр сывлӑхра!» Пӑрчӑкан ятпа ҫуренӗ амӑшӗ Фекла 
Васильевна уншӑн чӗвӗл чӗкеҫ чӗлхиллӗ. «Чӗвӗл чӗкеҫ эс, 
анне» сӑвва вулар-ха. «Чӗвӗл чӗкеҫӗм аннем, Пурнӑҫ пире 
парнелен. Тӗклентерен, ӳстерен, Ҫунат хушса вӗҫтерен! 
Чӗвӗл чӗкеҫӗм аннем, Пӗр канӑҫсӑр вӗл! вӗҫен, Пӗр 
канмасӑр эс ӗҫлен, Чӗпӳсемшен хӗмленен! Чӗвӗл чӗкеҫӗм 
аннем, Чӗкеҫ чӗлхи пехиллен. Чӗвӗл-чӗвӗл чӗвӗлтетсе 
Туслӑн пурӑнма чӗнен. Чӗвӗл чӗкеҫӗм аннем, Кил вучахне эс 
чӗртен. Шанӑҫ паран, хӳтӗлен, Пурнӑҫра телей кӳрен». 
Ҫапла, пӗр сӑмахпа хакласан, анне -  пурнӑҫ пуҫламӑшӗ! Шӑп

та лӑп амӑш ачисене ӗлӗкрен упраннӑ чӗлхе сапӑрлӑхне, 
йӑли-йӗркине, пурнӑҫ тытӑмӗн вӑрттӑнлӑхӗсене вӗрентсе 
хӑварать. Ольга Архиповӑшӑн та амӑшӗ чи сӑваплӑ та чи 
юратнӑ ҫын.

Пурнӑҫ панӑ амӑшӗ ҫеҫ мар, унпа пӗрле хӗр пӗрчине 
ачашласа, юратса, ӑнланса ӳстернӗ ашшӗ Александр 
Александрович та сӑвӑҫшӑн питӗ хаклӑ ҫын. «Атте килӗ -  эс 
шур хурӑн!» сӑвӑра ҫакӑ уҫҫӑн курӑнать. Хурӑн -  сӑваплӑ, 
илемлӗ, чун пуянлӑхне ӑнлантаракан, ятулӑхпа, яштака, 
ытарлӑ йывӑҫ. Вӑл тасалӑхпа, черченлӗхпе, хӳхӗмлӗхпе 
ҫыхӑннӑ. Атте килӗ вара кашни ҫыншӑн сӑпка, пурнӑҫ 
никӗсӗпе тытӑмӗ. «Атте килӗ -  эс «шур хурӑн», Эс -  
ҫӗршывӑм, эс -  аннем, Яланах эс пурӑн, «хурӑн», Илемлет 
тӑван ҫӗре». Эпӗ халиччен чылай сӑвӑ вуланӑ, анчах та атте 
килне «шур хурӑнпа» танлаштарнине пӗрремӗш хут тӗл 
пултӑм. Тӑван ҫӗр тулӑхлӑхӗ, пахалӑхӗ сӑвӑҫшӑн питӗ 
пӗлтерӗшлӗ иккенне вара вулакан «Лартар, туссем, йывӑҫ- 
сем» сӑвӑран та аван курать. «Лартар, туссем, йывӑҫсем, 
Ҫӑка, хурӑн, каврӑҫсем, Ҫӗршыв пулсан пит хитре, Пулӗ 
телей чӗрере». Илемлӗ тӑрӑхра пурӑнма, телейле пулма та 
аван ҫав. Тӑван ҫӗршыва капӑрлатма чӗннинче эпӗ Ольга 
Архиповӑшӑн ӑна ҫитӗнтернӗ ҫӗр-анне уншӑн мӗн тери 
хаклине куратӑп.

Пӗр сӑвӑра Ольга Архипова «Хӗпӗртесе чунтан-вартан 
Каллех сӑмах шӑрҫи эп тирӗп» тет. Питӗ сӑнарлӑ йӗркесем. 
Чӑнах та, шур пире тенкӗсемпе хитрелетсе кӗпе ҫӗлекен 
ҫӗвӗҫ пекех, сӑвӑҫ та хӑйӗн сӑввине ҫырнӑ чух сӑвӑ «пирне» 
сӑмахсемпе-шӑрҫасемпе «тирсе» илемлетет ҫав.

Мӗн анчах сӑвӑнтармасть, хумхантармасть иккен сӑвӑҫа. 
Сӑввисенчи чи ӑшӑ та вӗри, черчен те ӗлккен юратӑвӗ - 
ачисем, кунтах мӑшӑрне хисеплени, унпа мӑнаҫланни, ҫавӑн 
пекех пурнӑҫ тутине ас тивнӗ ӑшшӗпе амӑшӗ, пӗртӑвансем, 
ял-йыш ал тупанӗ ҫинчи пек яр уҫӑ. Чӗререн тухакан туйӑм- 
сем ачаш тинӗс хумӗсем евӗр ҫепӗҫҫӗн чуна ҫупӑрлаҫҫӗ. 
Сӑнарлӑ сӑвӑсем урлӑ эпӗ сӑвӑҫӑн иртнӗ тата паянхи кун-

ҫулне витӗр куртӑм. Унпа пӗрле ӑшшӑн култӑм, хӗпӗртерӗм, 
чунпа пӑшӑрхантӑм, чӗрене пӑлхатрӑм. Сӑвӑсенчи эреветлӗ 
те пуян шухӑшлӑ ҫаврӑмсемпе паллашнӑ хыҫҫӑн чӗререн 
ҫунатлантӑм, хамӑн кун-ҫулӑма тарӑнрах хакларӑм. Тӗрӗсех. 
Енчен те сӑвӑҫ хӑй чӑтнӑ, курнӑ, тӳссе ирттернӗ пулӑмсем- 
самантсем пирки хӑй чунӗ витӗр сӑрӑхтарса кӑларса 
ҫырмасан, ҫут ҫанталӑк асамӗпе, пирӗнпе пулса иртекен 
пулӑмсемпе, кил-хуҫалӑхра усӑ куракан тӗрлӗ хатӗрпе 
сӑнарласа танлаштармасан ӑна вулакан ӗненмӗ.

Ӗмӗрлӗхех куҫне хупнӑ иккӗмӗш мӑшӑрне халалланӑ сӑвӑ 
та юратупа ҫуталать. «Тав тӑватӑп мӑшӑра» сӑвӑра ҫапла 
йӗркесем пур: «Мӑшарӑм, эс ман умра, Эс ялан чунра, ӑшра. 
Икӗ тӑлах турата Хӳтлӗх патӑн, тав сана!» Пӗрремӗш 
упӑшкинчен икӗ ачапа юлнӑскере ҫӗнӗ мӑшӑрӗ, маттур та 
ӑста вӗрентекен Севастиан Архипов, юратса качча илет. Икӗ 
тӗпренчӗкне хӑйӗнни пекех савать. Унпа пӗрле кун ҫути 
кӑтартса тата 3 ачана ура ҫине тӑратать сӑвӑҫ. Хӗрарӑмшӑн 
чӑн телей вӑл -  ҫемье. Хӑй йӑвине чунпа упрать, хӳтӗлет вӑл. 
Иккӗшӗ те шкулта ачасене вӗрентсе ӗмӗрне ӗмӗрлеҫҫӗ. 
Чӑвашлӑхшӑн, пуласлӑхшӑн ырми-канми тӑрӑшаҫҫӗ.

Кӗнекере вӑрҫӑ тематики уйрӑм вырӑн йышӑнать. 
Ачалӑхӗ шӑп та лӑп хаяр та усал вӑрҫӑ кунӗсене лекнӗ Ольга 
Александровнӑн. Тӑван халӑх тӳснӗ асапа вӑл ял-йышӗпе, 
ҫемйипе пӗрле тӳсет, чун-чӗри витӗр ҫав усал, хаяр вӑйа 
сивлесе, ылханса, ҫавах та малашлӑха ӗненсе чунне хӗвелле 
ҫутатса сӑнарлать. Ҫакна «Днепр шывӗ ҫинче», «Тӑван 
ҫӗршыв тав тӑвать», «Днепр шывӗ», «Ҫӗнтерӳ» сӑвӑсенче 
куратӑн.

Ачасене шкулта чӑваш чӗлхи вӗрентсе тӑван чӗлхепе 
уйрӑлми ҫыхӑнса-тӗвӗленсе ларнӑ Ольга Алексндровнӑн 
канӑҫсӑр чӗри ҫак йӗркесене ҫырмасӑр епле чӑттӑр: «Ҫапла 
эп хам пурнӑҫӑма Чӑваш сӑмахӗпе ирттертӗм. Ыр туртӑма 
сӑвва хума Хушса тӑрать мана чӗреҫӗм». Чӑваш халӑхӗ 
чӑваш чӗлхине пула тытӑнса тӑрать, пурӑнать, малалла 
утать. Ҫак асамлӑ чӗрӗ хӗлхем сӳнсен чӑваш халӑхӗн пулас-

лӑхӗ те шанӑҫсӑр иккенне чунӗпе туять чӑваш чӗлхи 
вӗрентекен сӑвӑҫ.

Ольга Архипова хайланӑ сӑвӑсен тематики питӗ анлӑ. 
Вӗсен килӗнче хӑналаннӑ чӑвашсен паллӑ та маттур 
сӑвӑҫисемпе ӳнерҫисем те пур кунта. Никифор Ваҫанкка, 
Петр Сизов, Александр Артемьев тата ытисем те. Аслашшӗ- 
асламӑшне, хуняшӗ-хунямӑшне, ӗҫтешӗсене те тав тума 
манмасть вӑл. Ачасем валли те сӑнарлӑ ҫырма ятарлӑ 
мелсем шырать, ҫут ҫанталӑк хӑтлӑхне, унӑн пуянлӑхне -  чӗр 
чунсене, ӳсен тӑрана, йывӑҫене, кайӑк-кӗшӗке сӑвӑ ҫырнӑ чух 
танлаштару пек усӑ курать. Вӗсем валли те пуян та паха 
чӑваш чӗлхин ӑслӑлӑх «хутаҫҫинчен» вырӑнлӑ та кирлӗ 
сӑмахсем туртса кӑларть.

Ку кӗске хаклавра Ольга Архиповӑн пултарулӑхне тарӑн- 
нӑн та туллин уҫса пама хам ума тӗллев лартман эпӗ. Сӑвӑ- 
сене вуланӑ май эпӗ асӑрхаманнине, уҫса ҫитерейменнине 
вулакан хӑй те тӗшмӗрттӗр. Ҫапах та тепӗр сӑвӑ пирки кала- 
масан кунта мӗн ҫырас тени мана пӗтӗмпех ҫырлахтармӗччӗ. 
Иртнӗ пурнӑҫне куҫран хӑрамасӑр тӳремӗн тинкерсе Ольга 
Архипова чунне ҫапларах уҫать. «Умӑрта таятӑп пуҫӑма» 
сӑввӑн пӗр ҫаврӑмне пӗрле вулар-ха. «Пӗр пуҫланнӑ кун 
вӗҫленетех. Тӳпери хӗвел те анатех. Тем пек тӑрашсан та, 
тӑвансем, Икӗ ӗмӗр пурнаймасть этем. Вӑрӑм ҫул вӗҫне 
ҫывхарнӑ май Умӑрта таятӑп пуҫӑма, Ырлӑх пултӑр, сывлӑх 
пултӑр, тетӗп, Пехиллетӗп...». Хӑйӗн вилӗмӗнчен шиклен- 
мен ҫын ҫеҫ ҫапла ҫырма пултарать. Эп ҫыраймӑттӑм. Пӗр 
шутласан, кун пек ҫырма чунри хӑюлӑх та кирлех ҫав. 
Сӑвӑҫӑн ҫурӑмӗ хыҫӗнче 91 ҫул. Сахал мар. Апла пулсан та 
пурнӑҫ пире нихҫан та тӑрантса ҫитермест. Пурнӑҫ панӑ 
кунсем темле хӗресленсе, ҫавӑрӑнса, пӗтӗрӗнсе пырсан та 
таса сывлӑшпа сывлас, калас сӑмаха калас, утас ҫулпа утас 
килет.

Каласах пулать, «Ҫунатлан, чӗрем» сӑвӑ пуххинче автор 
хӑй ҫырнӑ сӑвӑсемсӗр пуҫне ӑна хӑйне чӑваш сӑвӑҫисем 
халалланисем те чылай. Юхма Мишши, Анатолий Кипеч,

Юрий Сементер, Валери Туркай, Раиса Сарпи, Светлана 
Асамат, Альбина Юрату. Мӗне пӗлтерет-ха ку? Пӗр чӑнлӑха 
ҫеҫ. Ольга Архипова чӑваш ялӗпе кун-ҫулне ҫыхӑнтарнӑ 
халӑх пӗлекен тата юратакан чӑн-чӑн чӑваш хӗрарӑмӗ тата 
чӑваш чӗлхипе литератури вӗрентекен ӑстаҫӑ пулнине 
ӑнлантарать. Ҫирӗплетсех калатӑп, ҫакӑн пек сумлӑха чун- 
чӗререн парӑнса тӑвакан ӗҫшӗн ҫеҫ тивӗҫме пулать.

Кӗнекене ҫавӑн пекех кӗҫӗн хӗрӗ Вера Архипова, 
мӑнукӗсем Владимирпа Татьяна, кинӗ Лариса Фомина- 
Архипова ҫырнӑ сӑвӑсем те кӗнӗ. Кунтах сӑвӑҫӑн пурнӑҫ 
тапхӑрӗсемпе ҫыхӑннӑ сӑн ӳкерчӗксем те вырӑнлӑ. Ҫавӑн 
пекех унӑн пур тӑванӗпе, пӗрле вӑй хунӑ ӗҫтешӗсемпе, 
пултаруллӑ сӑвӑҫсемпе тата кӗвӗ ӑстисемпе те сӑвӑ пуххинчи 
сӑн ӳкерчӗксем урлӑ паллашма пулать. «Ҫунатлан, чӗрем» 
кӗнекене Чӑваш автономи облаҫне йӗркеленӗренпе 100 ҫул 
ҫитнине халалланӑ. «Чун хӗлхемӗ» ум сӑмаха Чӑваш халӑх 
ҫыравҫи Юрий Сементер, «Куҫҫа йӑхӗн ырӑ тӗслӗхӗ» 
статьяна Чӑваш Республикин тава тивӗҫлӗ вӗрентекенӗ 
Геронтий Никифоров хайланӑ. Ӑна Вера Архипова тата 
Максимилиан Севастьянов пухса хатӗрленӗ.

Кӗнекене пахаланӑ май эпӗ Ольга Александровнӑна тата 
нумай ҫул пире савӑнтарса пурӑнма ырлӑх-сывлӑх сунатӑп. 
Ҫӗр ҫул урлӑ каҫмалла пултӑр. Ҫӗнӗ сӑввисемпе пирӗн чуна 
кӗтӗр. Эпир ачисене-тӑванӗсене-вӗрентекенсене ҫул кӑ- 
тартса пыракан пурнӑҫ мӗнне чунпа ӑнланнӑ, чӑвашлӑх 
ӗҫӗнче вӑй-халне шеллемесӗр куҫ хупми тӑрӑшнӑ ҫыннӑн 
пархатарлӑ та сӑваплӑ ӗҫне малалла тӑсӑпӑр. Май пур таран 
ачамӑрсене тӑван халӑха, анне чӗлхине, йӑла-йӗркене ҫак 
патвар та хӑватлӑ чӑваш хӗрарӑмӗ пекех юратма, хаклама, 
сума сума вӗрентӗпӗр.

... Аллӑмри «Ҫунатлан, чӗрем» сӑвӑ пуххи чӑваш тӗнчине 
ирӗклӗн те ҫунаттисене вӗл! сарса вӗҫсе кӗрессе пӗрре те 
иккӗленместӗп.

Альбина ЮРАТУ

Вӑрҫӑ ачисем

Сулайхайран сылтамалла: Налимова 
Люба, Александрова Ольга, Порфирь- 
ева Люба. Красноармейски районӗнчи 
Тусай ялӗ, 1946 ҫ.

О.А. Александрова 4- 
мӗш курсра. Чӑваш 
патшалӑх педаго- 
гика институчӗ, 

1952 ҫ.

Чӑваш патшалӑх педагогика институчӗ

Варринче пулас чӑваш халӑх поэчӗ А. Галкин, унпа юнашар 
О.А. Александрова (сылтӑмран иккӗмӗшӗ), 1 -мӗш курс, 1949 ҫ.

Ҫӗмӗрле районӗнчи Юманай вӑтам шкулӑн 
вӗрентекенӗсем

Малти ретре варринче: Ольга Александровнан мӑшӑрӗ, 
шкул директорӗ С.М. Архипов, ҫӳлти ретре сулахайран: 
О.А. Архипова (3-мӗшӗ), 1964 ҫ.

Асра тытатпӑр, Манмастпӑр, Мухтанатпӑр!

Севастиан Михайлович Архиповӑн асӑну кунӗ. Чӑваш наци 
библиотеки, раштав уйӑхӗн 18-мӗшӗ, 2015 ҫ.

Ҫӗмӗрле районӗнчи Юманай вӑтам шкулне С.М. Архипов 
ятне панӑ митингра, ҫу уйӑхӗн 8-мӗшӗ, 2017 ҫ.

О.А. Архипова ачисемпе, мӑнукӗсемпе тата кӗҫӗн 
мӑнукӗсемпе

Пӗрремӗш ретре сулахайран сылтӑмалла: Максимилиан 
мӑнукӗн мӑшӑрӗ Анастасия, кӗҫӗн мӑнукӗ Наталья, хӗрӗ 
Вера, Ольга Александровна, мӑнукӗ Янина, кӗҫӗн мӑнукӗ 
Максим, мӑнукӗсем Татьяна, Володя, Сергей. Иккӗмӗш ретре 
сулахайран сылтӑмалла: мӑнукӗ Максимилиан, 2019 ҫ.

ТАВ СӐМАХӖ
Ҫак кӗнеке ырӑ кӑмӑллӑ тус-юлташ пулӑшнипе пичетленсе 

тухрӗ. Ҫӑмӑл мар вӑхӑтра поэзи те кирлине ӑнланнӑшӑн, 
тӗнчене илемлӗх туйӑмӗ те ҫӑлса хӑварассине ӗненнӗшӗн 
тавах! Чун-чӗрепе ӑнланса алӑ паракансене, Чӑваш халӑх 
поэчӗсене Юрий Сементерпе Валерий Туркая; Раҫҫей Феде- 
рацийӗн тата Чӑваш Республикин культурӑн тава тивӗҫлӗ 
ӗҫченне, педагогика наукисен кандидатне Юрий Кудаков 
композитора; Чӑваш Республикин искусствӑсен тава тивӗҫлӗ 
деятельне, Чӗмпӗр облаҫӗн культурӑн тава тивӗҫлӗ ӗҫченне 
Светлана Азамата; Чӑваш Республикин тава тивӗҫлӗ 
вӗрентекенне Геронтий Никифорова; чӑваш поэтессисене, 
Чӑваш Республикин культурӑн тава тивӗҫлӗ ӗҫченӗсене 
Альбина Юратупа Раиса Сарпине; калем ӑстисене, Чӑваш 
Республикин культурӑн тава тивӗҫлӗ ӗҫченӗсене Зоя Яковле- 
вӑпа Роза Деменцовӑна; хам вӗрентсе кӑларнӑ ачасене - 
филологи ӑслӑлӑхӗсен кандидатне Олег Кульева тата кӗнеке 
кӑларма нухратпа пулӑшнӑ ООО «ПКФ «ИСТРУМ» гене- 
ральнӑй директорне Георгий Шипеева ырӑ кӑмӑлӗпе ҫынлӑ- 
хӗшӗн пуҫӑма ҫӗре ҫити тайса тав тӑватӑп. Эсир пуррипе ҫут 
тӗнче илемлӗ!

Ольга АРХИПОВА

О льга А л ександровнӑпа  С евастиан М ихайлович Архиповсем

А рхипова (А лександрова) О льга А л ександ ров на 1929 ҫулхи авӑн 
уйӑхӗн 12-м ӗш ӗнче Ч ӑваш  Республикин Красноармейски районӗн Тусай 
ялӗнче ҫуралнӑ. А чалӑхӗ  колхозсем  йӗркеленнӗ пӑтравлӑ вӑхӑтпа, Тӑван 
ҫӗрш ы вӑн аслӑ вӑрҫин 1 94 1 -1 94 5  ҫулӗсем пе  пӗр килнӗ. Тусай пуҫламӑш , 
Упи вӑтам ш кулӗсенчен (1949), Ш упаш карти И.Я. Я ковлев ячӗллӗ Чӑваш  
патш алӑх педагогика  институтӗн историпе ф илологи ф акультечӗн чӑваш  
чӗлхипе литератури уйрӑм ӗнчен вӗренсе тухнӑ  (1953). Елчӗк районӗн Аслӑ 
Таяпа вӑтам (1 9 5 3 -1 9 5 6 ), Кӗҫӗн Таяпа ҫичӗ ҫул вӗренм елли (1 95 6 -1 95 7 ), 
Елчӗк вӑтам  (1 95 7 -1 95 8 ), Ҫ ӗм ӗрле районӗн Ю манай вӑтам (1 95 8 -1 98 5 ) 
ш кулӗсенче чӑваш  чӗлхипе  литератури вӗрентнӗ.

Педагог, ф ольклорист, таврапӗлӳҫӗ, общ ество деятелӗ, ӗҫпе  вӗрентӳ 
(1 95 3 -1 98 5 ) тата тыл (1 9 4 1 -1 9 4 5 ) ветеранӗ, вӑрҫӑ ачи, Ч ӑваш  Республикин 
ҫы равҫӑсен пӗрлеш ӗвӗн пайташ ӗ (1997), ф ольклор ансамблӗн никӗслевҫи 
тата ертӳҫи (1970), «Ы лтӑн тата хурҫӑ перо» тӑван чӗлхепе литература 
круж окне пуҫараканӗ  тата ертсе пыраканӗ, «Ҫ ам рӑк хунавсем » литература 
антологийӗпе  альм анахне  йӗркелекенӗ, республика тата Раҫҫей пичет кӑла- 
рӑм ӗсенчи статьясен тата чы лай кӗнеке авторӗ, радио-тележурналистика 
хы парлавҫи.

А лексей  Талвир ячӗллӗ  литература, И.Я. Я ковлев ячӗллӗ чӑваш  наци 
прем ийӗсен лауреачӗ, чӑваш  халӑх пултарулӑхӗн тӗрлӗ ф естиваль-конкурс 
лауреачӗ (1960-1980), С СС Р халӑх артисчӗ Вера Кузьм ина ячӗллӗ  илемлӗ 
вулав конкурсӗн лауреачӗ (2017), «Хы пар» Издательство ҫурчӗн «Чӑваш  
хӗрарӑмӗ» хаҫачӗ тата Ч ӑваш  наци конгресӗ йӗркеленӗ «Вутра та ҫунман, 
ш ы вра  та путм а н  чӑваш  х ӗ р а р ӑ м ӗ »  ко н кур сӗ н  л а у р е а чӗ  (2 02 0 ). «Ӗ ҫ 
ветеранӗ», 2 -м ӗш  сте пен ьл ӗ  А ча  ам ӑш ӗ , «В ӑрҫӑ  а чисем », 1941-1945  
ҫулсенчи Тӑван ҫӗрш ы вӑн Аслӑ вӑрҫинчи Ҫ ӗнтерӗвӗн ю билей медалӗсене, 
Раҫҫейри ача ҫы равҫисен пӗрлеш ӗвӗн «М удрая сова» орденне тата чылай 
Х исеп хутне  тивӗҫнӗ.

О льга А лександровна  С евастиан М ихайлович А рхипов м ӑш ӑрӗпе пӗрле 
пӗтӗм пурнӑҫне ачасене вӗрентессипе, воспитани парассипе ҫыхӑнтарнӑ, 
халӑха хутла вӗрентес тесе нумай тӑрӑш нӑ. С евастиан М ихайлович - Тӑван 
ҫӗрш ы вӑн А слӑ вӑрҫин тата вӗренӳпе ӗ ҫ  ветеранӗ. Вун ҫиччӗре  чухнех 
вӗренӳ ӗҫе  пикеннӗ, унтанпа 50 ҫул ытла педагогика  ты тӑм ӗнче  тӑрӑш нӑ, 20 
ҫул ы тл а Ҫ ӗм ӗ рл е р а й он ӗн  Ю манай вӑтам ш кулӗн д и р е кто рӗ нч е вӑ й хун ӑ .

О л ь га  А л е кс а н д р о в н а  та та  С е в а с т и а н  М и х а й л о в и ч  А р х и п о в с е м  
вӗрентӳпе культура аталанӑвне  пысӑк витӗм  кӳнӗ.

А л ьбина ЮРАТУ,
Чӑваш  Республикин культурӑн тава тивӗҫл ӗ  ӗҫченӗ, 

ЧР Ж урнал истсен  сою зӗн Н иколай Н икольский ячӗл л ӗ преми
лауреачӗ.

